
Мұғалімнің миссиясы – 
баланы бақытты ету

Әндерімен аялаған 
баланы

Беркінбай қалпе

Назерке САНИЯЗОВА.

Азаматтық борышты өтеу –  
парыз

Қауық ауылында 
жүрмін десең, тұтас 
оқырман ол қайда еді деп 
ойланары анық.  Көзбен 
көрмек былай тұрсын, 
естігені де шамалы ғана 
шығар. Шынымен ол қайда 
еді? Сіз ойланып болғанша, 
мен де айтып үлгерейін, 
Қауық Жаңақорғаннан 70 
шақырым жерде жатыр. 
Шығысында темір жол, 
батысы дарияға иек артып 
жатқан шағын ауылға 
сапарлаудың сәті түсті. 
Барғаныма қуандым. 
Өйткені, мұндағы жұрттың 
шаруасы әлдеқайда 
мығым.

Қауықта да қауым бар
Ақжарманың
алма бағы
жеміс бере бастады

Сырдария ауданы 
Ақжарма ауылының 
тұрғындары биыл алма 
бағының алғашқы жемісін 
тере бастады. «Ақжарма» 
серіктестігі ауылдағы 
байырғы бақтың көнеріп, 
ағашын жаңалау керегін 
байқаған соң, жеміс ағашын 
көбейту мәселесін қолға 
алған. Биыл олар төккен 
тердің нәтижесін көруде.

Одан бөлек, жергілікті ор-
ман шаруашылығы саласының 
бұрынғы Оңтүстік Қазақстан 
агроорман шаруашылығының 
құрамынан бөлініп шыққа
ны на биыл 85 жыл толып 
отыр. Қос тойы қабат келген 
қызылордалық орманшы
лар табиғатты қорғау, жан
жануарлар дүниесіне қам
қор лық таныту, көгалды 
алқап тар ды кеңейту ісінде өте 
белсенді. 

– Облыстың 24 млн гек-
тар жерінің 30 проценті 
мем лекеттік орман қорына 
тиесілі. 2003 жылы Үкімет 
қаулысымен 8 орман шаруа
шылығы мекемесі 210 штаттық 
бірлікпен облыс әкімдігінің 
қарамағына берілді. Бүгінгі 
күні салада 545 қызметкер 
еңбек етуде. Орман қорының 
11 мың гектардан астам 
аумағын толықтыру жұмысы 
жүргізілсе, 22 гектар жерде 
арнайы қор ұйымдастырылды, 
– деді аймақ басшысы. 

Былтырдан бері Оңтүстік 
Корея Республикасының ор-
ман шаруашылығы қызметінен 
бөлінген қайтарымсыз грант 
(1,3 млн АҚШ доллары) есе
бінен Арал теңізінің құрғаған 
бөлігіне 10 мың гектар ор-

ман мелиорациялық жұмысы 
атқарылып келеді. Соңғы 
28 жылда Қазақстан тара-
пынан теңіз жанындағы 183 
мың гектар жерге орман 
мелиорациялық шаралары 
жүргізілген. 

– Әрине, бұл – 6 млн гектар 
аумақтағы теңіздің ұлтанына 
тамған тамшыдай ғана жұмыс. 
Сондықтан Арал өңірінің 
эколо гиялық жағдайын жақ
сарту үшін бірінші кезекте 
теңіз ұлтанына ағаш отырғызу 
көлемін еселеп көбейтуіміз 
қажет, – деді облыс әкімі. 

Кәсіби мерекелерін то-
лайым табыспен қарсы алып 
отырған үздік орманшылар-
ды облыс әкімі Қуанышбек 
Ысқақов, облыстық орман 
шаруашылығы және жа-
нуарлар дүниесі аумақтық 
инспекциясының басшысы 
Ғалымжан Орақбаев Құрмет 
грамотасы, Алғыс хат, Эко-
логия, геология және табиғи 
ресурстар министрлігі ор-
ман шаруашылығы және 
жануарлар дүниесі комите
тінің І, ІІ, ІІІ дәрежелі 
төсбелгілерімен марапатта-
ды. Мерекелік шара арнайы 
концерттік бағдарламамен 
қорытындыланды.

85 жыл –
орман күзетінде

Өңірдің 6,5 млн гектар орман алқабын қызғыштай 
қорғап жүрген сала қызметкерлері кеше кәсіби 
мерекелерін атап өтті. А.Тоқмағамбетов атындағы 
қалалық мәдениет үйіндегі салтанатты шараға облыс 
әкімі Қуанышбек Ысқақов қатысты.

Әселдің осы кезге дейін 
ел ғана емес, әлемде де тақта 
үстіндегі тартыста басқалардан 
басым түскені белгілі. Сон
дықтан, оның жетістігіне тұң
ғыш деген сөзді қолдану әдетке 
айналды. Иә, 2015 жылы Синга-
пурда өткен Азия чемпионатын-
да облыста тұңғыш рет ФИДЕ 
шебері атағын иеленсе, өткен 
жылы тағы да алғашқы болып 
спорт шебері атанды. 

Ал, 17 қазанда біздің елге 
Әсел дің халықаралық ФИДЕ 
ше бері атанғаны туралы хабар 
жет ті. Бұл – халықаралық шах-

мат фе дерациясының шахмат
шы ларға беретін арнайы титу-
лы. 

Біле білсек, Әсел маусым 
айын да Азия чемпионы атанып, 
халықаралық ФИДЕ шебері 
нор мативін орындаған еді. Ол 
Индонезияның Соло қаласында 
20 жасқа дейінгі жастар ара-
сында өткен шахматтан Азия 
чемпионатында 36 шахматшы-
ны шаң қаптырды. Сондайақ, 
турнирде әйелдер арасында 
халықаралық дәрежедегі шебер 
атағын иеленді. Бірақ, бұл сала-
да норматив орындалғанымен, 
атақ арнайы конгресте қаралып 
қана берілетіні белгілі. Әселдің 
арада бірнеше ай өткенде рес-
ми түрде халықаралық ФИДЕ 
ше бері атағын алуының сыры 
осында.  

Әсел осы кезге дейін 3 
дүркін Әлем чемпионы, 7 
дүркін Азия чемпионы және 
14 дүркін Қазақстан Рес пуб
ликасының чемпионы атанған. 
Мек тепті «Алтын белгіге» 
бітір ген спортшы қазір Қорқыт 
ата атындағы ҚМУдың спорт 
және денешынықтыру факуль
тетінде білім алады. Ал, дәл 
қазіргі уақытта ол Қарағанды 
қаласында өтіп жатқан Қазақ
стан чемпионатына қатысуда.

Әсел Серікбай – 
халықаралық
ФИДЕ шебері

Сыр перзенті, он жеті жастағы Әсел Серікбай 
шахматтан халықаралық ФИДЕ шебері атағын алды.  Ол – 
облыста осы атаққа ие болған тұңғыш қыз.

Тараптар Қазақстан мен Че-
хия арасындағы қатынастардың 
қазіргі ахуалы мен перспек-
тиваларын, атап айтқанда, 
Қазақстан – Еуропалық одақ, 
Орталық Азия – Еуропалық 
одақ және Орталық Азия – Вы-
шеград төрттігі (Чехия, Поль-
ша, Венгрия және Словакия) 
сияқты көпжақты форматтағы 
ық палдастық мәселелерін тал
қылады.

Мемлекет басшысы  Ра-
дек Вондрачекті Барқыт 
төңкерісінің 30 жылдығымен, 

Чехияның НАТОға кіруінің 
20 жылдығымен және ал
дағы Республика күнімен 
құттықтады. Сондайақ Прези-
дент Қазақстанның Еуропалық 
одақтағы маңызды саяси әрі 
экономикалық серіктесі сана-
латын Чехиямен арадағы бай-
ланыстарды одан әрі дамыта 
беретінімізді атап өтті.

– Сіздің бұл сапарыңыз екі 
ел парламенттері арасындағы 
өзара ісқимылдарды нығайту 
тұрғысынан ғана емес, сондай
ақ, екіжақты ынтымақтастыққа 

тың серпін беру мақсатында да 
өте маңызды, – деді Мемлекет 
басшысы.

Өз кезегінде чех саясаткері 
қонақжайлық көрсетіп, жылы 
қабылдағаны үшін Мемлекет 
басшысына алғыс білдіріп, 
елімізде жүзеге асырылып 
жатқан реформаларды жоғары 
бағалады.

– Чех Республикасының 
өкілі ретінде екі ел арасындағы 
ынтымақтастықтың достық 
және дәстүрлі рухта өрбіп, 
өте тығыз әрі терең қарым
қатынастың қалыптасқанын 
растауға мүмкіндік туғанына 
қуаныштымын, – деді  Радек 
Вондрачек.

Байланыс беки 
береді

Балшай Маханбетова 1916 
жылдың 1 маусымында Арал 
ауданында дүниеге келген. 
Еңбек жолын 1962 жылы Карл 
Маркс ауылындағы №132 Тель-
ман атындағы мектепте, 1966
1972 жылдары Карл Маркс 
ауылында жұмысшы болып 
қызмет атқарған. 1972 1987 
жыл аралығында ҚазССРдің 
50 жылдығы ауылында сауда 
дүкенінде күзетші болған. 1987 
жылдан бастап зейнеткерлікке 
шыққан. Қазіргі уақытта ол 
Н.Ілиясов ауылында тұрады. 
Жолдасы Нәби Маханбетов 

екеуі 4 қыз тәрбиелеп өсірді. 
Бүгінде балаларынан өрбіген 18 
немере, 19 шөбере, 3 шөпшегі 
бар. Өрісін кеңейтіп, өмірін ел 
игілігі жолына арнаған ғазиз 
ана аймақ басшысына батасын 
берді.

Облыстық ауыл әйелдері 
форумы дәл осы ауылда өтті. 
Ауыл әйелдерінің қол жет кіз
ген жетістіктерін насихаттау
ды, рухани жаңғырудың мін
дет терін, Қазақстанның жасыл 

эко номикаға көшу тұжы рым
дамасын жүзеге асыруға қосқан 
үлестерін көрсетуді мақсат 
ет кен форумға облыс әкімі 
Қуанышбек Ысқақов, «Жас
ыл эко номика және GGlobal
ды дамыту Коалициясы» заң
ды тұлғалар бірлестігінің 
Бас   қарма төрайымы, Қазақстан 
Республикасы Президенті жа
нындағы Жасыл экономикаға 
өту Кеңесінің мүшесі Салта-
нат Рахимбекова және аталған 

бірлестіктің атқарушы директо-
ры Асхат Сүлейменов қатысты.

– Қашанда халқымыз үшін 
ауыл – ұлт руханиятының қай
нар көзі, берекеміздің бастауы, 
– деді облыс әкімі өз сөзінде. 
–  Ауыл әйелдері жайлы айт
қанда көз алдымызға күбіде ай-
ранын пісіп, шоққа нанын көміп 
отырған аналарымыз елестейді. 

Үйдің ырысы, қоғамның тынысы

Мейрамгүл 
ДАУЫЛБАЙҚЫЗЫ.

Сырдария ауданы, 
Н.Ілиясов ауылында 
тұратын тыл ардагері, 
Батыр ана Балшай 
Маханбетова ғасыр 
жасаған жан. 104 жастағы 
қарт ананы облыстық 
ауыл әйелдері форумы 
қарсаңында облыс әкімі 
Қуанышбек Ысқақов 
құттықтады.

Қазақстан Президенті Қасым-Жомарт Тоқаев Чех 
Республикасы Депутаттар палатасының төрағасы Радек 
Вондрачекпен кездесті.

Қазір бәрі бар. Жоқ дүние 
жоқ. Барды ұқсатып, жоқты 
жамап, өз тіршілігін жасап 
жатқандар жеткілікті. Олар 
ешкімге алақан жаймай, 
өз кәсіптерін дөңгелентіп 
те жатыр. Қазақстанның 
Тұңғыш Президенті – Елба-

сы Нұрсұлтан Назарбаев ХХІ 
ғасырдағы қазаққа қандай қа
сиеттер лайықты болуы керек
тігін әрдайым айтып келеді. 
«Қазіргі таңда жеке адам 
ғана емес, тұтас халықтың өзі 
бәсекелік қабілетін арттыр са 
ғана табысқа жетуге мүмкіндік 

алады. Бәсекелік қабілет деге
німіз – ұлттың ай мақтық неме-
се жаһандық нарықта бағасы, 
я болмаса сапасы жөнінен өз
гелерден ұтымды дүние ұсына 
алуы. Бұл материалдық өнім 
ғана емес, сонымен бірге білім, 
қызмет, зияткерлік өнім немесе 
сапалы еңбек ресурстары бо-
луы мүмкін. Болашақта ұлттың 
та бысты болуы оның табиғи 
байлы ғымен емес, адам дары
ның бәсекелік қабілетімен ай
қын  далады. Сондықтан әр бір 
қазақстандық, сол арқы лы тұ
тас ұлт ХХІ ғасырға лайық ты 
қа сиеттерге ие болуы керек».

Масыл болма, асыл бол!
Халқымыз осы уақытқа дейін небір қиын-қыспақ 

заманды, тағдыр талқаны таусылатындай талай тар 
жол, тайғақ кезеңді бастан өткерді. Қандай ауыртпалық 
болса да қабырғасы қайысып жүріп көтерді. Езіліп 
жатса да еңсесін түсірмеді. Қалың қазақтың кеудесінде 
бірінші – намыс оты, сосын үміт пен сенім бар еді. Соның 
арқасында «мың өліп, мың тіріліп», тәуелсіздік дәуіріне 
аман жетті.

Шынар БЕКБАН.

Мейрамгүл ДАУЫЛБАЙҚЫЗЫ.

1-бет. 

БРИФИНГАЙБЫН

Қасым-Жомарт Тоқаев өз Жолда-
уында, әсіресе ұстаз дардың әлеуметтік 
жағдайына баса назар аударды. Тари-
хи құжатта педагогтың бүкіл білім беру 
жүйесіндегі ең басты тұлға екендігіне баса 
назар аударылып, алдағы төрт жыл ішінде 
олардың жалақысын екі есеге көбейту ту-
ралы айтылды. Сонымен қатар, 2020 жыл-
дан бастап жалақы көлемі 25 процентке 
артатыны, оларға қатысты кейбір керексіз 
жүктемелерден босату жайлы тапсырмасы 
да Жолдауда анық көрсетілген. Бұның бәрі 
мұғалімнің қосымша ізденуіне ықпал етіп, 
мамандығына деген мақтаныш сезімін 
ұялатады, бір сөзбен айтқанда, күш береді.

Мемлекет басшысының осы тапсыр-
масы қоғам арасында қызу талқыланып, 
мұғалім мәртебесінің мемлекет абыройы 
екендігіне дәлел болғандай. Аталған заң 
қабылданса, бұл – әрбір педагогтың әл-
ауқатына тікелей оң ықпал етер тарихи 
оқиға болары сөзсіз.

Айгүл ҚҰРМАНӘЛІ,
№171 Ғ.Мұратбаев атындағы

орта мектеп мұғалімі.

Сәкен Олжа бай-
ұлының айтуын-
ша, облыста есепті 
ке зеңде 5189 қыл-
мыс тіркелген. Өт-
кен жылмен салыс-
тырғанда бұл 
көр сеткіш 14,9 про-
центке төмендеген. 
Мәселен, аса ауыр 
қыл мыстар 40%-ке, 
ауырлығы орташа 
қыл мыстар 18,1%-
ке, онша ауыр емес 
қылмыстар 17,4%-ке төмендеп отыр. Алайда, 
ауыр қылмыстар 7,3 %-ке өсуде. Оның ашылу 
деңгейі 6,5 %-ті көрсетуде. Жалпы қылмыстың 
64,7 %  немесе әр екінші қылмыс – ұрлық. 

– Қылмыстың 62,5 %-і Қызылорда қаласында 
тіркелген. Екінші орында Байқоңыр 6,7 %, 
үшінші орында Жаңақорған ауданы 4,9%. Об-
лыс бойынша қылмыс Қармақшы ауданында аз 
жасалған, – деді басқарма басшысының орын-
басары.

Өңірде жол-көлік оқиғасы да көбеймесе 
азаймай тұр. Облыс бойынша 9 айда 402 жол 
көлік оқиғасы тіркелген. Былтырғы жылмен 
салыстырғанда  64,9 %-ке артқан. Зардап шек-
кендердің саны – 547, оның ішінде 464-і жа-
рақаттанған болса, 83-і қайтыс болған.  Ал 
жеке кәсіпкерлік субъектілеріне қатысты 2798 
тексеру тіркелген. Сонымен қатар, облыстағы 
мемлекеттік органдарға 81589 жеке және заңды 
тұлғалардың өтініші түскен. Қаралған өтініштер 
саны – 61521, оның 28601-і қанағаттандырылған, 
31309 өтініш бойынша түсіндірме жұмыстары 
жүргізілсе, 621 өтінішті қанағаттандырудан бас 
тартылған.

– Біз уәкілетті орган ретінде құқықтық ста-
тистика және арнайы есепке алу субъектілері 
беретін мәліметтердің тұтастығын, 
объективтілігін, анықтығын, жеткіліктілігін 
қадағалаймыз. Осы жылдың 9 айында 2262 
салыстыру, 832 мониторинг жүргізілді. 
Нәтижесінде 1659 бұзушылық анықталды.  Заң 
бұзушылықты жою мақсатында 120 қадағалау 
актісі енгізіліп, 258 лауазымды тұлға әртүрлі 
дәрежедегі тәртіптік жауапкершілікке тартыл-
ды. Құқықтық статистика мен арнайы есепке 
алу деректерін бұрмалағаны үшін 31 лауазым-
ды тұлғаға 547925 теңге әкімшілік айыппұл са-
лынды, – деді С. Ыдырыс.

– Әскери міндетті өтеу – 
қасиетті борыш. Сол себепті, 
жастарды еліміздің Қарулы 
Күштерінің қатарына салта-
натты түрде шығарып салуды 
біз ізгі дәстүрге айналдырдық. 
Тәуелсіз мемлекетіміздің айбын-
ды әскерінің қатарына аймақтан 
жылына екі мыңға жуық азамат ат-
танады. Қазіргі таңда жүргізілген 
реформаларға сай, әскерге 
шақырылушыларға қойылар талап 
та күшті. Қарулы Күштерде қызмет 
ету құрыштай берік денсаулықты, 
білімділік пен ептілікті талап етеді. 
Отан алдындағы борыштарыңызды 
адал атқарып, елге аман-есен 
оралуларыңызға тілектеспіз, – деді 
аймақ басшысы.

Байқағанымыздай, жоғары бі-
лім ді, психологиялық тесттен сү-
рін бей өткен бұл жастар әс ке ри 
қызметке баруға өздері ниет біл-
дірген. Енді олар темірдей тәр тіп ке 
бағына отырып, ел шебін күзетеді. 

Айта кетейік, биыл көктемде 
ҚР Қарулы күштер қатарына 811 
адам жіберілген. Ал, күзгі мерзімде 
әскери қызметке тапсырыс саны 
788-ді құрады. Оның ішінде ҚР 
ҰҚК Шекара қызметіне – 180, ҚР 
Мемлекеттік күзет қызметіне – 3, 
ҚР Қарулы Күштеріне – 305, ҚР 
Ұлттық ұланға – 300 адам. Бүгінгі 
таңда барлық медициналық комис-
сиялар тиісті біліктілігі бар ма-
ман дәрігерлерден құралған және 
қажетті медициналық құралдармен 

қамтамасыз етілген. Аудандар 
мен қалалардағы әскерге шақыру 
пункттері, сондай-ақ, облыстық 

жиын пункті бөлек ғимараттармен 
қамтылған. Ардагерлердің, үкімет-
тік емес ұйым жетекшілері мен 

бел сенді жастардың қатысуымен 
па триот тық шаралар да жиі 
ұйымдастырылады.

Азаматтық борышты өтеу – парыз

Мөлдір ҚАЛЫМБЕТ.

Бейсенбіде ҚР Қорғаныс министрлігінің әскери бөлімдеріне 
мерзімді әскери қызметке шақыртылған азаматтарды шығарып 
салу рәсімі өтті. Салтанатты шараға облыс әкімі Қуанышбек 
Ысқақов қатысып, жастарға азаматтық борышын адал атқаруға 
тілектестігін білдірді.

Әр екінші 
қылмыс – ұрлық

Өңірлік коммуникациялар 
қызметінде ҚР Бас прокуратурасы 
құқықтық статистика және арнайы 
есепке алу жөніндегі комитетінің облыс 
бойынша басқарма басшысының 
орынбасары Сәкен Ыдырыстың 
қатысуымен брифинг болып өтті. Онда 
басқарманың 9 айда атқарған жұмысы 
талқыланды.

Мұғалім 
абыройы 
үстем болуы 
тиіс

Мемлекет басшысы Қасым-
Жомарт Тоқаевтың «Сындарлы 
қоғамдық диалог – Қазақстанның 
тұрақтылығы мен өркендеуінің 
негізі» атты Жолдауы барша ұстаз 
қауымын қуанышқа бөлегені жа-
сырын емес. Президент пәрменімен  
берілген «Педагог мәртебесі ту-
ралы» заңды қабылдау жайлы 
ұсынысы республикадағы білім 
беретін барша мұғалімдер үшін 
үлкен қуаныш болды.

2020 жылғы ха-
лық санағының ал -
дыңғылардан айыр ма-
шылығы ақ парат тық 
технология ны қолдана 
отырып, ғаламтор 
желісі арқылы және 
қолайлы есептеуіш 
құрылғы арқылы 
өткізілуінде болып 
отыр. Бұл туралы 
өңірлік коммуникаци-
ялар қызметінде өткен 
баспасөз конференциясында ҚР Ұлттық эконо-
мика министрлігі Статистика комитетінің об-
лыс бойынша статистика департаменті басшы-
сы Мариям Баекеева мәлімдеді. 

Облыста көше қиылыстарына аншлагтар 
орнату, ғимараттарға, үйлерге және пәтерлерге 
реттік нөмір беру, нөмірлеуді реттеу, үйлердің 
маңдайшаларына көше атауы және ғимарат 
нөмірлері орналастырылуда. Санақты жүргізуге 
қажетті қала, аудан орталықтарының схемалық 
картографиялық материалдары 4 данадан, 
ауылдық округтердің карталары 3 данадан қағаз 
түрінде шығарылып, дайындалған.

Ал, облыстағы демографиялық ахуалға 
тоқталатын болсақ, 2019 жылдың 1 қаңтарына 
халық саны – 794,3 мың адам, 9 айлық есеп 
бойынша 800,8 мың адамға жеткен. Облыс 
халқының болжамды өмірінің орташа ұзақтығы 
2005 жылмен салыстырғанда 7 жылға ұзарып, 
72,9 жасты құрады. Ерлерде 69,2 жасты құрады, 
ал әйелдерде 76,8 жас, яғни 7,6 жасқа ұзағырақ 
екені байқалады. 2019 жылдың қаңтар-
тамызында 12,7 мың адам дүние есігін ашты, 
оның ішінде 121 жұп егіздер және екі үшем 
дүниеге келген.

– Халық арасында дүниеге келген қыз 
балаларға Айжұлдыз, Кәусар, Әнел, Меди-
на, ал ер балаларға Мансұр, Сұлтан, Санжар 
есімдері көбірек берілуде. Ең сирек есімдер – 
Бибіпатима, Асыл-ай, Иран-Ғайып, Аятхан, – 
деді М. Баекеева.

Алдағы жылы 
халық санағы 
өтеді

Алдағы жылы қазан айының 1 мен 
30 аралығында республика бойынша 
Ұлттық халық санағы өткізіледі. Бүгінде 
халық санағының «Қазақстанда әркім 
маңызды» атты девизі мен логотипі 
бекітілген. 

– Бала құқығын қорғау 
мем ле кеттің басты назарын-
да екені белгілі. Оның ішінде 
жеткіншектердің өмір сапасын 
жақсарту, қиын жағдайда қалған 
балғындарға қолдау көрсету, 
әлеуметтік қамтамасыз ету – аға 
буынның басты парызы. Осы 
орайда республикалық кеңестің 
көтерер жүгі, жауапкершілігі өте 
жоғары деп ойлаймын,– деді об-
лыс әкімінің орынбасары.

Кездесуде республикалық 
кеңес тобының жетекшісі Рысты 
Жұмабекова сапардың мақсаты 
жөнінде айтып өтті.

– Сапардың мақсаты – «Ба -
қыт  ты отбасы» партия лық 
жобасы мен танысу, қиын жағ-
дайға тап болған от ба сыларға 
көмектесу және балалық шақтың 
қор ға луын қамта масыз ету-
де өңір лерде атқарылып жат-
қан жұмыстарды саралау, ба-
ла лардың құқықтары мен 
бостандықтарын қамтамасыз 
ететін мекемелер қызметімен 
танысу. Кеңес тобы бүгінге 
дейін 12 өңірге барып, шалғай 
ауылдардағы әлеуметтік нысан-
дар мен балалар мекемесінің 
жұмысын зерделедік. Қызылорда 
облысында да осы жағына 
мән берілетін болады. Нақты 
жұмыстар атқарылып жатыр, 
оны білеміз. Бірақ  өңірде бала-
лар денсаулығы аса көңіл бөлуді 
қажет етеді деп ойлаймыз. Атап 
айтсақ, облыстағы балалардың 
35 процентінің денсаулығы 
жақсы болса, 65 процентінде 
өкінішке қарай, олай емес. Со-

нымен бірге әлеуметтік жағдайы 
төмен отбасылар бар, олармен 
қандай жұмыстар атқарылып 
жатыр. Осы бағытта зерделеу 
жүргізіледі,– деді ол. 

Балалардың құқығын қор ғау 
мен денсаулығын ны ғай туды 
қамтамасыз етуде денсаулық 
сақтау басқармасы тарапынан 
атқарылып жат қан жұмыстар 
жөнінде облыс тық денсаулық 
сақтау басқар масының басшысы 
Жақсылық Абдусаметов баян-
дады. Ба лаларға медициналық 
көмек тегін медициналық кө мек -
тің кепілдендірілген көле мі шең-
берінде көрсетіледі. Бар   лығы 26 
медициналық ұйым, оның 17-сі 
стационар. Облыс  та 335 төсек 
орынға арнал  ған балалар ауру-
ханасы  және республикалық 
оңалту орталығының филиалы 
бар.

Ауруларды уақытылы анық-
тау және денсаулығын жақ-
сар ту мақсатында жыл са йын 
профилактикалық тексеру жүр-
гі зіледі. Биыл 157 мың бала жо-
спарланса, соның 98 проценті 
қамтылған. Ауру себеп терін 
сараласақ,  асқазан, ішек 
жолдарының аурулары басым 
болуда, екінші орында көз ау-
рулары, үшінші кезекте қан 
және иммундық жүйе аурулары 
тұр. Мамандармен қамтылу 9,5 
процентті құрайды, яғни, 107 
маман бар. Облыс көлемінде 49 
педиатр, 37 неонатолог және 17 
балалар реаниматологы жұмыс 
істейді. Туабітті ақауалардың 
алдын алу мақсатында скри-

нингтік тексерулер жүргізіледі. 
УДЗ скринингпен қамту 91,9 
процентті құрады. Скринингтің 
сапасын арттыру мақсатында 
жергілікті бюджеттен 10 экс-
перткласты УДЗ аппаратын 
алу ға қаржы бөлінді. Жас өс пі-
рім дер арасында жүктіліктің 65 
жағдайы тіркеліп, былтырмен 
салыстырғанда 17 жағдайға 
төмендеген.   

Онан соң кәмелетке тол-
мағандар арасында құқық бұ зу    -
шылықтың алдын алу шарала-
ры туралы облыстық полиция 
департаменті жергілікті по лиция 
қызметі басқармасы бас тығының 
орынбасары Азамат Оспа новтың 
хабарламасы тыңдалды.

Аймақта кәмелетке тол-
ма  ғандар мен жастар ара-
сында қылмыс пен құқық 
бұзу  шылықтың алдын алу 
мақ сатында бала тәрбиесіне 
мүдделі құзырлы органдармен 
бірлесе ауқымды жұмыстар 
атқарылып келеді. Мәселен, 
барлық білім беру ұйымдарында 
алкоголизмнің, есірткіқұмарлық 
пен уыт құ марлықтың зия-
ны туралы, ата-аналар мен 
жасөспірімдердің заң алдындағы 
жауапкершілігі туралы лекция-
лар оқылып, түрлі шаралар 
өткізу жолға қойылған. Сонымен 
бірге, 15 мамыр мен 15 маусым 
аралығында «Нұрлы болашақ» 
атты республикалық акция ая-
сында «Отбасында зорлық-
зомбылыққа жол жоқ», «Түнгі 
қаладағы балалар»  рейдтік іс-
ша ралары ұйым дас тырылған. 
Мұнан бөлек, күнделікті, әсіресе 
аптаның демалыс күндері «Түнгі 
қала», «Квадрат» рейдтері бар. 
Осындай іс-шаралар нәти же-
сін де 3 мыңнан астам әкім ші-
лік құқық бұзушылық анық -
талып, қаңғыбастық пен 
кез    бе  лікке салынған 214 жас-
өс пі  рім бейімдеу орталығына 
ор на  лас тырылған. Сондай-ақ, 
бала тәр биесімен айналыспай-

тын 11 ата-ана сот шешімімен 
ата-аналық құ қынан айырылса, 
бесеуінің құқы шектелген. Ата-
ана тәрбиесіне көн бейтін, білім 
алудан жалтарып,  өз бетімен 
қыдыруды әдетке айнал  дырған 
9 жасөспірім девиантты мінез-
құлықты бала ларға арналған 
мектеп-интер натқа орна лас-
тырылған. Сонымен бірге, кә-
ме летке толмағандарды түнгі 
уа қытта ойын-сауық меке ме-
лерінде болуына жол берген 63 
кәсіпкер, темекі сатқан 18 және 
алкоголь өнімін сатқан 22 сату-
шы сот шешімімен әкімшілік 
жауапкершілікке тартыл ған. 
Айта кетерлігі, есепті мер зімде 
профилактикалық іс-шара-
лар нәти жесінде кәме летке 
толмағандар жасаған қыл-
мыс саны 20,6 процентке тө-
мендеп, қылмысқа қатысқан 
жасөспірімдер саны 7,3 про-
центке азайған. Сонымен қатар, 
кәмелетке толмағандарға қарсы 
жасалған қылмыстар саны 13,2 
процентке төмендеген. 

Жиында балалардың құқын 
қорғау мен мүдделерінің сақ-
талуы, әлеуметтендіру бағы-
тында атқа рылып жатқан жұ-
мыстар туралы облыстық 
жұ  мыспен қамтуды үйлестіру 
және әлеуметтік бағ дар лама-
лар басқармасының басшысы 
Талғат Дүйсебаевтың, бала -
лар ға білім беру мен тәрбие-
леуде жүр гізілген жұ мыс тар 
жөнінде облыстық білім бас-
қармасының басшысы Майра 
Мелдебекованың хабарламала-
ры тыңдалды. 

Жиынды қорытындылаған 
Н.Байқадамов Қызылорда об-
лысы республикада әлеуметтік 
салаға ең көп қаржы жұмсаған 
бірден-бір өңір екенін, бала 
құқығын қорғау, олардың мүд-
десін сақтау әлеуметтік басым 
бағыттың бірі екенін айтты.

Бала құқы бәрінен маңызды

Айнұр БАТТАЛОВА.

«Nur Otan» партиясы жанындағы балалардың 
құқықтары мен заңды мүдделерін қорғау жөніндегі 
республикалық кеңес тобы Сыр еліне келді. Бейсенбіде 
облыс әкімінің орынбасары Наурызбай Байқадамовтың 
қатысуымен кеңес тобы өкілдерімен кездесу өтіп, «Бақытты 
отбасы» партиялық  жобасын  жүзеге асыру бағытында 
аймақта атқарылып жатқан жұмыстар сараланды.

Аумақтық 
инспекцияның 
асуы

Биыл ҚР Ауыл шаруашылығы 
министрлігі Агроөнеркәсіптік 
кешендегі мемлекеттік инспекция 
комитеті облыстық аумақтық 
инспекциясының құрылғанына 
20 жыл толды. Осыған орай 
А.Тоқмағамбетов атындағы 
мәдениет үйінде салтанатты шара 
өтті.

Шараға облыс әкімінің орынбасары 
Наурызбай Байқадамов қатысып, сала 
қызметкерлерін құттықтады.

– Ел экономикасының дамуына 
ауыл  шаруа шылығы саласының үлесі 
зор. Фито санитариялық қауіпсіздік – 
аграрлық саладағы ең өзекті мәселе. Ауыл 
шаруашылығы өнімдерінің әлеуетін арт-
тыру, елімізге жаңа нарықтың ашылуы 
фитосанитариялық қауіпсіздік саласын 
одан әрі нығайтуды қажет етеді, – деді об-
лыс әкімінің орынбасары.

1999 жылы құрылған облыстық 
аумақтық басқармада бүгінде 6 бөлім 
жұмыс жасайды. Фитосанитариялық 
қауіпсіздік саласы негізгі екі бағытты  –
өсімдіктер карантині және өсімдіктерді 
қорғауды жүзеге асырады. Бұл екі саладан 
бөлек әрбір бөлім өз міндетін атқарып, 
сала жұмысының жандануына үлес қосуда.

Шарада үздіктер облыс әкімінің Алғыс 
хатымен марапатталса,  ардагерлері мен 
өңіріміздің ауыл шаруашылығының да-
муына үлес қосқан бірқатар азаматтарға 
инспекцияның 20 жылдық мерекелік 
медалі табысталды. Шара жергілікті 
өнерпаздардың концертімен жалғасты.

«СБ» ақпарат.

Дегенмен, қазіргі уақытта 
заман талабына сай ауыл 
әйелдерінің жағдайы да,  көз-
қарасы да өзгерді. Ұлт тарихына 
көз жүгіртсек, ер азаматтары-
мызбен бірге атқа қонып, ел на-
мысын қорғаған аналарымыз аз 
болмады. Олардың есімі бүгінде 
өсіп келе жатқан ұрпақтарына 
үлгі. Сондай аналардың ізін 
жалғап, Сыр елінің өсіп-өр-
кендеуіне үлес қосқан Социа-
листік Еңбек Ерлері Сәлима 
Жұмабекова, Шырынкүл Қазан-
баева, Қазына Жүсіпова секілді 
аналарымыздың бірі ортамызда 
болса енді бірі арамызда жоқ. 
Бірақ олардың қайраткерлігін, 
еңбекқорлығын біздер мақта-
нышпен айтамыз. 

Тәуелсіздіктің елең-алаң 
уақытында да барлық ауырт-
пашылықты көтеріп, отбасының 
береке-бірлігін сақтаған әйел 
аналар.  Сындарлы  шақта олар 
елдің тыныш тығын ойлап, ел 
игілігі жолында қолға алған 
реформалардың жүзеге асуы-
на белсене араласып, еліміздегі 
бейбіт тірліктің, мызғымас бір-
лік тің ұйытқысы да бола алды.

– Қазіргі таңда жалпы об-
лыс тұрғындарының 47,8 про-
центі әйелдер болса, оның 54,7 
проценті ауылдық жерлерде 
тұрады. Әйелдер қоғамның 
бар лық салаларында жұмыс іс-
тейді. Статистикаға жүгінсек, 
бү гінгі күні педагогтардың 73 
процентін, дәрігерлер мен ме-

дицина қызметкерлерінің 87 
процентін осы нәзік жандылар 
құрайды. Ал бюджеттік сала 
қызметкерлерінің 65 про центі 
әйелдердің үлесінде. Мем-
лекеттік басқарудың барлық 
жүйесі көп жағдайда олардың 
кәсібилігінің арқасында жұмыс 
істеп тұр. Бұл ретте мемлекеттік 
қызметтегі әйелдердің үлесі – 
35,4 процент. Бұған дейін об-
лыста түрлі деңгейдегі депу-
таттардың 9 процентін әйелдер 
құраса, соңғы кезектен тыс өт-
кізілген сайлауда депутат әйел-
дердің үлесі 21 процентке жетті. 
Шағын және орта кәсіпкерлікті 
дамытуда да ауылдық жер-
лердегі әйелдер белсенділік 

танытып келеді. Бү гінгі күні 
өңірдегі кәсіпкер әйелдердің 
48,3 проценті ауыл дық жерде 
өз кәсіптерін дөң гелетіп отыр, – 
деді аймақ басшысы.

«Жасыл экономика және 
G-Global-ды дамыту Коалиция-
сы» заңды тұлғалар бірлестігінің 
Басқарма төрайымы Салтанат 
Рахимбекова ауылды тұрақты 
дамыту,  тұрғындарының табы-
сын арттыру, жұмыссыздықты 
жою секілді мәселелерде ұйым 
тарапынан қолға алған жоба-
ларды  сөз етті. Ал бірлестіктің 
атқарушы директоры Асхат 
Сүлей менов жасыл экономи-
ка ба ғытында өткізілетін кон-
курс  тың мән-жайын түсіндірді. 

Әйел-аналардың конкурсқа қа-
ты  сып, бизнес бастауға, грант 
ұтып алуға мүмкіндіктері барын 
баса айтты. 

Жиын барысында Жаңақор-
ған ауданы, Сүттіқұдық ауы-
лының тұрғыны, жеке кәсіпкер 
Әсемкүл Ермаханова мен 
жалағаштық кәсіпкер, көпбалалы 
ана Шолпан Қалиева да өздерінің 
жеткен жетістіктерімен бөлісіп, 
қолдау көрсетіп келетін ел 
ағаларына ризашылықтарын 
білдірді.

Форум соңында бірқатар 
аналар “Көпбалалы ана”, “Үздік 
ауыл дәрігері”, “Үздік үкіметтік 
емес ұйым”, “Мәдениет сала-
сының үздігі”, “Үздік пошта 
қыз меткері”, “Үздік сауда және 
қызмет көрсету саласындағы 
шағын және орта бизнес бас-
шысы” номинациялары бойын-
ша марапатталды. Сондай-ақ, 
форум аясында кәсіпкер әйел-
дердің қолынан шыққан түрлі 
бұйымдар мен өнімдердің көр-
месі де қатысушылардың на-
зарына  ұсынылды. Шараның 
бір ерекшелігі қатысушы нәзік 
жан дылардың баршасы қазақы 
нақыштағы киім киіп, кештің 
көркін қыздырды. Бұл жиынға 
келгендерге рухани, айрықша 
әсер қалдырды.

Шараның екінші кезеңінде 
қатысушылар “Мүмкіндік. Да-
мыту. Жетістік” және “Отбасы. 
Бірлік. Береке” тақырыптары 
бойынша семинарға қатысып өз 
ойларын ортаға салды, көкейдегі 
сұрақтарына жауап алды.

Үйдің ырысы, қоғамның тынысы

Масыл болма, асыл бол!
 Елбасының «Күллі жер жүзі біздің 

көз алдымызда өзгеруде. Әлемде 
бағыты әлі бұлыңғыр, жаңа тарихи 
кезең басталды. Күн санап өзгеріп 
жатқан дүбірлі дүниеде сана-сезіміміз 
бен дүниетанымымызға әбден сіңіп 
қалған таптаурын қағидалардан 
арылмасақ, көш басындағы елдер-
мен тереземізді теңеп, иық түйістіру 
мүмкін емес. Өзгеру үшін өзімізді 
мықтап қолға алып, заман ағымына 
икемделу арқылы жаңа дәуірдің 
жағымды жақтарын бойға сіңіруіміз 
керек. ХХ ғасырдағы батыстық 
жаңғыру үлгісінің бүгінгі заманның 
болмысына сай келмеуінің сыры неде?

Меніңше, басты кемшілігі – 
олардың өздеріне ғана тән қалыбы 
мен тәжірибесін басқа халықтар мен 
өркениеттердің ерекшеліктерін ескер-
мей, бәріне жаппай еріксіз таңуында. 
Әжептәуір жаңғырған қоғамның 
өзінің тамыры тарихының тереңінен 
бастау алатын рухани коды болады», 
– деген сөзі есті азаматтардың есінде 
тұруы керек.

Бір заман елдегі байларды жіпке 
тізіп, Сібірге айдаған. 1929 жылы 
алды жиырма мың, арты он мың 
жылқы біткен 500 байдың тұқымымен 
айдалып кеткенін Қаныш Сәтбаев 
жазған болатын. ВЦИК төралқасының 
1928 жылғы 14 наурыздағы байларды 
кәмпескелеу туралы қаулысына сәйкес, 
Қазақ АССР орталық атқару комитеті 
мен халық комиссарлары кеңесінің 
1928 жылдың 27 тамызындағы «Бай 
шаруашылықтарын кәмпескелеу тура-
лы» қаулысы қабылданады. Осы қаулы 
негізінде жеті жүзге жуық ірі бай 
тәркіленіп, олардың иелері қанаушы 
тап ретінде жер аударылды. Олардың 
алды 20 мың, арты 10 мың жылқы 
айдаған ауқатты адамдар еді. Осы са-
ясат колхоздастыру кезінде одан әрі 
жалғасып, елдегі орта шаруалар мен 
ауқатты адамдар да қатты қуғындауға 
ұшырайды. Мәскеу қабылдаған 
қаулыда бірінші кезекте елдегі кемі 
100 бас малы бар байлардан бастап 
түгел мал-мүлкін тәркілеу, сұлтандар 
мен хандардың тұқымын, сондай-ақ 
хазірет, ишан, қазы және олардың 
отбасының барлық мүлкін тартып алу 
және жер иелену құқығынан айыру ту-
ралы пәрмен берілген.

Елдегі бай кеткесін бар тірліктің 
берекесі кеткені де естен шыға қойған 
жоқ. 32-нің ашаршылығы малды да, 
жанды да жалмады. Қазақтың есті аза-
маттары 37-нің құрбаны болды. Одан 
аман қалғаны сұм соғыстың қанды 
алаңында жұтылды. Сөйтіп халқымыз 
өз жерінде азшылық күйін кешті.

Бұл туралы Қазақстанның Тұңғыш 
Президенті – Елбасы Н.Назарбаев: 
«Өткен ХХ ғасыр қазақ үшін қиянатты, 
өте ауыр ғасыр болды. 1921-1930 
жылдардағы аштықта қазақтың тең 
жартысынан айырылдық. Кезінде он-
дай жағдай болмағанда, қазір қазақтың 
саны 50-60 миллионнан асып қалар 
еді. Одан кейін репрессия болды. 103 
мың адам сотталды. Қазақтың 65 мың 
бетке ұстар зиялысы тұтқындалды. 
Оның 25 мыңы атылды. Қазақ үшін 
сөз айта алатын адамдардың тамыры-
на балта шабылып, жойып жіберілді. 
Сол қиыншылықтар кезінде қазақтар 
жан сауғалап, дүние жүзіне шашы-
рап кетті. Мың өліп, мың тірілген 
қазақ өркендеп, қайта өсіп келеді», 
– деді Дүниежүзі қазақтарының V 
құрылтайында сөйлеген сөзінде.

Өткен ғасырдың отызыншы жыл-
дарында қолдан жасалған алапат 
аштықтың салдарынан қара орман-
дай халқымыз қынадай қырылды. 
1929-1933 жылдардағы қанды 
қырғынды «сол кездегі саясаттың 
қателігі» деп түйіндейтіндер де та-
былады. Бұл жай ғана қателік емес. 
Қазақ халқына қарсы жасалған ғасыр 
қылмысы. 1897 жылы Ресей импери-
ясы жүргізген санақта қазақтардың 
жалпы саны 4 миллион 84 139 адам 
болған. ХХ ғасырдың басында Ахмет 
Байтұрсынұлы «Әлхамдулла, 6 мил-
лион болдық» деп алты алаштың ба-
ласынан сүйінші сұраған. Зұлмат пен 
зобалаңға дейінгі кезеңде қазақтың 
жалпы саны 5 миллионнан асқаны 
анық. Нақтырақ айтсақ, елдің ішінде 
4 миллион 200 мыңдай болса, қалғаны 
сырттағы қазақтар есебінен өскен.

1926 жылғы Бүкілодақтық 
халық санағы бойынша, Қазақстан 
аумағындағы тұрған тұрғылықты 
халықтардың саны 6500895 адам-
ды құраған деген дерек ұшырасады. 
Олардың 8,3 пайызы қалаларда, ал 91,7 
пайызы ауылдық жерлерде тұрған. 
Олардың арасындағы қазақтың саны 
3713394 адамды құрап, республика 
халқының 57,1 пайызы болса, ал оры-
стар 1279979 адамды құрап, 19,7 пай-
ыз болған. 1939 жылғы санақ бойын-
ша, қазақтардың саны 2327625 адам 
болып, республика халқының 37,8 
пайызын құрағанын көреміз. Осы бір 
ресми деректердің өзінен қазақ халқы 
төрт миллионның төңірегінде азама-
тынан айрылғаны айқындалады.

Белгілі ғалым Мекемтас 
Мырзахметовтің басынан өткен 
тағдыр теперіші бәрімізге ой салса ке-
рек. Аштық жылдары ұлы мен қызын 
жетелеп, Арқадан оңтүстікке бет алған 
ана жан-жақтан қасқыр қаумалап, 
үшеуі бірдей ажал тырнағына іліккелі 
тұрған тұста қызды қалдырып, жалғыз 
ұлды аман алып қалыпты. Осындай 
өмір өткелегінен аман өткен ұрпақ бір 
үзім нанның қадірін әлі күнге дейін 
есінен шығармайды.

Бейімбет Майлиннің «Күлпаш» 
атты әңгімесінде аштан бұратылып 
жатқан күйеуі мен балаларын аман 
алып қалу үшін байға жалданып 
күнелткен ана тағдыры қандай аяныш-
ты оқиғамен аяқталғаны да есте. Сон-

да ұрпақ қамын ойлаған ана балала-
рын аман сақтау үшін біреуге жалдану 
арқылы жан бағудан арланған жоқ.

Енді қазіргі жағдайға келейік. Бір 
жағынан қарасақ, еліміз тоқсаныншы 
жылдардағы дағдарысты кезеңді 
артқа тастап, серпінді даму үстінде. 
Еңбек етемін, табыс табамын деген 
азаматтарға соншалық кедергі жоқ. 
Бірақ кейінгі уақытта «еңбек ет те, 
міндет ет» дейтін халық даналығына 
мұрын шүйіре қарайтын жағдайға 
жеткендейміз.

Жыл сайын мектеп бітіретін түлек-
тер арасында болашағы бұлың ғыр-
лар көп. Жоғары оқу орнына түсе 
алмағандар не істейді? Бұл – өзекті 
мәселе. Мектеп бітірушілердің 70 
пайызы жыл сайын оқуға түсе алмай 
қалады. Жұмысқа орналаса алмау сал-
дарынан қылмысқа жиі баратындар 
да осы санаттан екен. «Олар ауыл-
да қалып неге жұмыс істемейді?» 
деген сұрақ туындауы мүмкін. Жас-
тардың көбі ауылда туып өссе де 
ауыл шаруашылығының қыр-сырын 
білмейді, қарапайым тірліктен қол 
үзіп қалған. Өйткені мектептерде жас 
түлектерді ауыл шаруашылығына 
бейімдеп, тәлім беретін еңбек 
кабинеттері мүлдем жоқтың қасы. 
Бұрынғы еңбек сабағының орны-
на қазір технология деген пән өтеді. 
Осы орайда мектептерде ұл балалар 
мен қыздарға арналған еңбек пәні 
кабинеттерін қайта жасақтау, ауыл-
да агротехника пәнін жүргізу қажет 
екенін айту керек.

2018 жылы Қазақстанда 137 мыңнан 
астам жас өз алдына отау көтерген 
екен. Бірақ ажырасушылардың саны 
көбейген. Еліміз бойынша 54 797 от-
басы ажырасқан. Ажырасу жағынан 
ТМД елдері арасында алғашқы 
ондыққа еніп отырмыз. Қазақстанда 
әрбір екінші некенің тағдыры ажы-
расумен аяқталады, осылардың 83 
пайызының ортақ балалары бар. 400 
000 ана балаларын жалғыз тәрбиелеп 
отырса, 60 000 жалғызбасты әке бар.

Британдық «The Economist» 
басылымының әлемдік рейтингінде 
Қазақстан ажырасу саны бойынша 10-
шы орында тұр. Әлеуметтанушылар 
неке бұзылғаннан кейінгі балалардың 
тұратын жері мен ата-аналардың ба-
ламен қарым-қатынас уақыты туралы 
дау-дамайдың да айтарлықтай өсіп 
кеткенін айтады. Статистикалық дерек 
бойынша, Астанада әрбір үшінші отба-
сы ажырасады. Мәліметтерге қарасақ, 
Қазақстанның солтүстік өңірлерінде 
әрбір екінші отбасының шаңырағы 
шайқалатын көрінеді.

Шайқалған шаңырақ. Жәудіреп 
жетім қалған бала. Жағдайсыз ана. 
Алименттен жалтарған еркек. Осын-
дай келеңсіз көрініс өмірдің нақты 

бейнесіне айналды.
Отбасы – мемлекеттің өзегі. Отбасы 

құндылығын сақтау – маңызды мәселе. 
Біз отбасы дегенде тек екі адамның 
ғана емес, отбасындағы балалардың, 
елдің, мемлекеттің тағдырын негізге 
алуға тиіспіз. Қазір батыс жұрты мен 
алыстағы Америкаңыздың өзі отбасы 
құндылығын бірінші орынға шығарды. 
Бізге де сондай көзқарас керек.

Көп балалы аналардың жағдайын 
бәріміз түсінеміз. Мемлекет тарапы-
нан нақты қолдау жасала бастады. 
Жағдайы төмен көп балалы отбасылар 
үшін атаулы көмек мөлшерінің артуы 
– үлкен игілік. Бұған қуанғандардың 
қатары көп.

Әйтсе де сол атаулы көмекті ала-

мыз деп ажырасу әрекетіне дейін ба-
рып жатқандарды қалай түсінуге бола-
ды? Елімізде бір жарым миллионнан 
астам адам некеге отырса, соның бес 
жүз мыңы ажырасады. Енді әлеуметтік 
жәрдем алуды ойластырғандар 
әлгіндей шетін қадамға бара баста-
са, не болмақ, құндылықтар қайда 
қалады?

Елде көпбалалы отбасында өскен 
азаматтар аз емес. Жасы үлкен буын 
жақсы біледі: әке-шешелеріміз кезінде 
«еңбеккүн» дегенге жұмыс істеді, ба-
лалар мектеп жасынан шаруашылық 
жұмыстарына жегілді, сонда да ата-
анамыз өкіметтен ештеңе дәметпейтін.

Қазір дәмету тым көбейіп кеткен-
дей. Дәметудің арты сұраншақтық, 
жалтақтық, жалпақтаушылыққа, жал-
қаулыққа жеткізеді. Оның соңы – 
еріншектікке әкеледі. Еріншектіктен 
масылдыққа жету – бір-ақ қадам. 
Қалалық жерлердегі үй баласы қоқыс 
төгіп келгенді ауыр жұмыс санай-
тын жағдайға жетті. Сонда еңбектену 
қайда қалады?

Ана – өмірдің өзегі. Өмір Ана 
арқылы жалғасады. «Ана» деген 
ардақты атқа ие болу – әрбір қазақ 
қызының асыл мұраты болуы тиіс. 
Қазіргі жастардың бірқатары «Ақ 
неке», «Ақ босаға», «Ақ отау», «Ақ 
сүт» деген ұғымдарды елең қылмайды. 
Соның салдарынан үйлену тойы өтер-
өтпесте ажырасу көбейді. Немесе 
төрт-бес баласын тастап, басқа отау, 
басқа жар іздеп кететіндер де төбе 
көрсетіп қалады. Үйлену, үй болудың 
түп негізінде – ұрпақ қалдыру, ұрпақ 
тәрбиелеу, ұрпақ көбейту деген 
құндылықтар жатқан жоқ па? Осы 
жайтты ойланатындар бар ма?

Ана дегенде осынау қастерлі 
ұғымның қадір-қасиетіне сызат 
түсірмей өткен қазақ әйелдері ойға 
оралады. Екінші дүниежүзілік соғыс 
кезінде қаншама қазақ шаңырағы ор-
тасына түсті, жар қызығы дегеннің не 
екенін білмей жатып, «жесір» атанған 
талай қазақ әйелі бар. Солардың 
көбісі «қаралы қағазды» қолдарына 
алса да ер-азаматқа берген сертінен, 
адалдығынан еш айныған жоқ. Жылап 
жүріп жетілді.

Ал қазіргі «көкек-аналар» көңілге 
нала бұлтын үйіреді. Біздің қазақ 
қаншама тағдыр теперішін көрді, 
аштықтың, ашаршылықтың, қуғын-
сүргіннің құрбаны болды. Сонда да 
ертеңгі күннен үмітін үзбеді. Ұрпақ 
үшін өмір сүрді. Сондықтан да қазақта 
«жетімді есіркеу, жесірді жылатпау» 
деген қағида үстемдік құрды. Ал қазір 
тасбауыр жетім көбейді. Тастанды 
балалардың саны артты. Нәрестелерін 
қоқыс жәшігіне, көшеге, қуыс-қуысқа 
тастап кетіп жатқан сондай жандарды 
«Ана» деп әспеттей аламыз ба? Олар 

да «мына өмірге перзент әкелдім» деп 
мақтанып, мерейлене ала ма?!.

Абай атамыз «Үшінші» қара-
сөзінде: «Һамма ғаламға белгілі да-
нышпандар әлдеқашан байқаған: әрбір 
жалқау кісі қорқақ, қайратсыз тарта-
ды, әрбір қайратсыз, қорқақ, мақтан-
шақ келеді, әрбір мақтаншақ қорқақ, 
ақылсыз, надан келеді, әрбір ақылсыз 
надан, арсыз келеді; әрбір арсыз 
жалқаудан сұрамсақ, өзі тойымсыз, 
тыйымсыз, өнерсіз, ешкімге достығы 
жоқ жандар шығады», – деп жазған.

Еңбекпен келген дәм тәтті болады. 
Дәметуде дәм болмайды. «Сұрамсақ, 
өзі тойымсыз, тыйымсыз, өнерсіз, 
ешкімге достығы жоқ жандар» тым 
көбейген қоғамның күйі қандай бола-

ды?
Төртінші сөзінде «Қулық саумақ, 

көз сүзіп, тіленіп, адам саумақ – 
өнерсіз иттің ісі. Әуелі Құдайға сыйы-
нып, екінші өз қайратыңа сүйеніп, 
еңбегіңді сау, еңбек қылсаң, қара жер 
де береді, құр тастамайды», – дейді 
Абай.

Қазіргі қазақ қоғамына қарасақ, 
«қулық саумақ, көз сүзіп, тіленіп, адам 
саумақ» тірлікпен жүрген жандар көп. 
«Құдай маған ештеңе бермей жатыр, 
неге мені көрмейді» деп босқа налып, 
салы суға кетіп жатқандар қаншама. 
Біржан сал айтқандай, «бай болмақ, 
кедей болмақ, Құдайдан-ды» деген-
дей, Жаратқан әр пендесіне тиісті 
несібесін береді-ау. Бірақ, азға алда-
нып, адамдығын малданып, «Құдай 
береді» деп қарап жатқандар аз емес. 
Абай сөзін тиісінше тәпсірлесек, 
«Әуелі Құдайға сыйынып» дегені – 
әрекет қыл дегені емес пе? «Әрекет 
түбі – берекет» дейді дана халқымыз. 
«Өз қайратыңа сүйеніп» дегені – 
ақылың мен біліміңе, парасатың мен 
білігіңе сеніп, тағы да іс қыл дегені. 
«Еңбегіңді сау» деп отыр. «Жатпа, 
тоқтама, отырма» деген сөз.

Қазақстанның Тұңғыш Президен-
ті – Елбасы халыққа Жолдауының 
бірінде «Аграрлық сектор экономи-
каның жаңа драйверіне айналуы керек. 
Қазақстанның агроөнеркәсіп кеше-
нінің болашағы зор. Көптеген позици-
ялар бойынша біз әлемде ірі аграрлық 
экспорттық өнім өндірушілердің бірі 
бола аламыз. Бұл, әсіресе, экологиялық 
таза тағамдарға қатысты. «Made in 
Kazakhstan» бренді сондай өнімдердің 
эталоны болуға тиіс», – деп атап 
көрсеткен еді.

Елбасы «астық өнімдері бойынша 
біз Еуразияда «нан кәрзеңкесі» болу-
ымыз керек. Шикізат өндірісінен са-
палы өңделген өнім шығаруға көшу 
қажет. Тек сонда ғана біз халықаралық 
нарықтарда бәсекеге қабілетті бола 
аламыз», – деген-ді.

«Еңбек қылсаң, қара жер де береді, 
құр тастамайды!». Осыған терең 
мән беріп байқайықшы. Қара жер – 
қасиетті ұғым. Қазақстанда Құдайға 
шүкір, игеремін деген адамға, жер 
жетеді. Мың гектарлап демей-ақ 
қояйық, есігінің алдындағы бес-алты 
сотық жерін қайратына сүйеніп, игеріп 
жатқан қанша қазақ бар?!.

Бір нәрсені анық ескеру қажет. 
Бізде бір-ақ мемлекет бар. Бұл – Қазақ 
елі. Оның іргесін шайқауға ешкімнің 
құқы жоқ. Зайырлы ел болған соң, 
әркімнің өз көзқарасы, өз ұстанымы 
бар. Мемлекет басшысы Қасым-
Жомарт Тоқаев та әрбір азаматтың 
пікірін білдіруге құқы бар екендігін ай-
тып отыр. Бұл ретте өзара іс-әрекеттер 
конструктивті диалог форматында бо-

луы тиіс екенін ескертті. «Азаматтар 
тарапынан айтылған наразылықтарға 
қатысты айтар болсам, онда диалог 
форматын түбегейлі түрде ұсынуы 
тиіс деп санаймын. Мен Қоғамдық 
сенім комитеті құрылатындығын бұған 
дейін айттым. Оның құрамына біздің 
қоғамның түрлі топтарының өкілдері 
кіреді және онда біз пікір алмаса ала-
мыз. Менің түбегейлі ұстанымым: 
түрлі пікірлер бола алады, бірақ, бізде 
ұлт біртұтас. Пікір әр түрлі, халық – 
біртұтас», – деді.

Кез келген елдің экономикасының 
негізі – шағын және орта кәсіпкерлік 
екені белгілі. Ал бұл орта тапты 
орнықтырады.

Қазақстанда шағын және орта 

бизнесті дамытуға байланысты ша-
ралар Елбасы Н.Назарбаевтың 1997 
жылы 6 наурызда қабылдаған «Шағын 
және орта кәсіпкерлікке мемлекет та-
рапынан қолдау көрсетуді жеделде-
ту шаралары» деген қаулысынан ба-
сталды. Сосын «Шағын кәсіпкерлікті 
мемлекеттік қолдау туралы», «Жеке 
кәсіпкерлік туралы» заңдар қабыл-
дан ды. Шағын және орта кәсіпкер-
лікке қолайлы жағдайлар жасау үшін, 
қаржылай және ақпараттық қамта-
масыз етуді жетілдіру мақсатында 
Елбасы «Қазақстан Республикасын да 
шағын кәсіпкерлікті қолдау мен дамы-
тудың басымдықтары мен аймақтық 
бағдарламалары туралы» пәрмен 
берді.

Өнеркәсібі дамыған елдерде шағын 
кәсіпкерлік үлесіне барлық жұмыспен 
қамтамасыз етілгендердің 50-60 пай-
ызы және жаңа жұмыс орындарының 
70-80 пайызы келеді. Жапония, Гер-
мания, Бельгия, Италия сияқты елдер-
де шағын және орта бизнес олардың 
барлық кәсіпорындары санының 90 
пайыздан астамын құрайды, көптеген 
дамыған елдерде олар ішкі жалпы 
өнімнің 50 пайыздан астамын береді.

Шағын және орта бизнес 2050 
жылға қарай Қазақстанның ішкі жал-
пы өнімінің қазіргі 20 пайызы орнына 
кемінде 50 пайызын өндіретін болады. 
Еңбек өнімділігін 5 есеге – қазіргі 24,5 
мыңнан 126 мың долларға дейін арт-
тыру көзделіп отыр.

Елбасы «Біз ішкі жалпы өнім 
көлемін жан басына шаққанда 4,5 есе 
– 13 мың доллардан 60 мың долларға 
дейін арттыруымыз керек. Қазақстан 
халық құрылымында орта тап үлесі ба-
сым елге айналады. Урбанизацияның 
жаһандық үрдісіне орай қалалық 
тұрғындар үлесі барлық халықтың 
қазіргі 55 пайызынан 70 пайыздай 
деңгейге дейін өседі», – деген-ді.

Осыдан бір ғасыр бұрын Ахмет 
Байтұрсынұлы «Басқадан кем болмас 
үшін білімді, бай һәм күшті болуы-
мыз керек. Білімді болуға оқу керек. 
Бай болуға кәсіп керек. Күшті болуға 
бірлік керек. Осы керектердің жолын-
да жұмыс істеу керек,» – деп халыққа 
нақты бағыт сілтеген болатын. Уақыт 
алға озған сайын осы «үш керектің» 
орны белгі беріп тұрады.

Бізге бәсекеге төтеп берер бизнес-
қабілет керек. Бизнесте бәсекелі ұлтқа 
айналғанда ғана берекеміз кіреді.

Құдайға шүкір, жаңа ғасырды 
қазақ үлкен серпінмен бастады. Үнемі 
қорқыныш пен үрейден еңсесі түскен 
ұлт тұңғыш рет басын көтерді. Жаңа 
ғасырға жасампаздықпен қадам ба-
сты. Соның ең басты көрсеткіші – 
Нұр-Сұлтан. Қазақ қазақ болғалы 
өз астанасын өз қолымен тұрғызды. 
Қазір тіл ұшына жиі үйіріліп, қайта-

қайта айтыла берген соң, көбіміз мән 
бермейміз. Алайда, ХХІ ғасырды қазақ 
халқы тыныштық пен тұрақтылық 
жағдайында, үрейлі үркіншіліксіз, 
жойқын жортуылсыз, мамыражай 
қалыпта бастап отыр.

Абайға жиі жүгінген абзал. 
«Қазақтың жаманшылыққа үйір 
бола беретұғынының бір себебі – 
жұмысының жоқтығы. Егер егін сал-
са, я саудаға салынса, қолы тиер ме 
еді? Ол ауылдан бұл ауылға, біреуден 
бір жылқының тайын мініп, тамақ 
асырап, болмаса сөз аңдып, қулық, 
сұмдықпенен адам аздырмақ үшін, 
яки азғырушылардың кеңесіне кірмек 
үшін, пайдасыз, жұмыссыз қаңғырып 
жүруге құмар. Дүниелік керек болса, 
адал еңбекке салынып алған кісі он-
дай жүрісті иттей қорлық көрмей ме? 
Өзінің кәсібін тастап, кезегендікке са-
лына ма?», – деп тереңнен толғайды 
қазақтың қазыналы қариясы.

Елбасымыз «Қазіргі таңда жеке 
адам ғана емес, тұтас халықтың өзі 
бәсекелік қабілетін арттырса ғана 
табысқа жетуге мүмкіндік алады. 
Бәсекелік қабілет дегеніміз – ұлттың 
аймақтық немесе жаһандық нарықта 
бағасы, я болмаса сапасы жөнінен 
өзгелерден ұтымды дүние ұсына алуы. 
Бұл материалдық өнім ғана емес, со-
нымен бірге, білім, қызмет, зияткерлік 
өнім немесе сапалы еңбек ресурстары 
болуы мүмкін. Болашақта ұлттың та-
бысты болуы оның табиғи байлығымен 
емес, адамдарының бәсекелік 
қабілетімен айқындалады», – деп ХХІ 
ғасырдың дүние дидарындағы ең ба-
сты талапты алға тартты.

Кез келген қазақстандық «Пайда-
сыз, жұмыссыз қаңғырып жүруге» неге 
құмармыз?» деп терең ойлануы тиіс. 
Адамзат көшінде алға озып кеткен 
30 елдің қай-қайсысына қарасаңыз да 
бәсекелік қабілет мықтап шыңдалған. 
Ешқайсысы еңбектен қашпайды. 
Қайта оза шауып, төске өрлеген сайын 
өршелене жұмыс істейді.

Оңтүстік Корея парламенті 
жақында 68 сағатқа созылатын жұмыс 
аптасын қысқартуды ұйғарыпты. Де-
мек, бұл ел аптасына 6 күн, әр күні – 
11 сағаттан астам жұмыс істеп келді 
деген сөз. Қазіргі таңда корейлер тек 
52 сағат жұмыс істейді екен, оның 40 
сағаты міндетті жұмыс уақыты болса, 
12 сағаты үстеме жұмыс уақыты.

Оңтүстік Кореяның еңбек заңна-
масына енгізілген өзгеріс биылғы шілде 
айында күшіне енді. Негізінен алғанда 
жұмыс уақытын қысқарту мәселесі 
ең алдымен елдегі ірі компанияларға 
қатысты. Келе-келе мұндай та-
лап жекеменшік кәсіпорындарға да 
қатысты қабылдануы мүмкін көрінеді.

Жұмыс аптасын қысқартудың түпкі 
себебі неде? Елдегі экономикалық өсім 
тұсында Оңтүстік Кореяның демо-
графиялық ахуалы нашарлай түскен. 
Бала туу көрсеткіштері төмендеп, 
жұрттың бәрі «жұмыс-жұмыс» деп 
жанталасып өмір сүретін болған. 
Жаңа жұмыс аптасы 40 жұмыс және 
12 үстеме жұмыс уақытынан тұрады 
екен. Алпауыт кәсіпорындар бұрынғы 
өндіріс көлемін сақтап қалу үшін ша-
мамен 11 миллиард доллар жұмсайды. 
Әйтсе де, еңбек өнімділігіне бұл 
өзгерістер қатты әсер ете қоймайды. 
Есесіне жұмыссыздар саны азаяды.

Біздің ел озық 30 елдің қатарына 
кіруді мақсат тұтып отыр. Бәйгеде 
арттағы ат топтың алдына шығу 
үшін барын салады. Ал ел мен ел 
жарысқанда озатын ел жанын салады. 
Осы жан салысып жұмыс істеуге кел-
генде қаншалықты табандымыз? Абай 
көрсеткен «кезегендік» қалыптан аса 
алдық па?!.

«Осы күнгі қазақтың іске жа-
раймын дегені өзінің азды-көптісін 
біреуге қоса салып, «көре жүр, көздей 
жүр» деп басын босатып алып, сөз 
аңдып, тамақ аңдып, ел кезуге салына-
ды», деген дананың қарттың байламы 
арада жүз елу жыл өтсе де өзгеріссіз 
қалуына қайран қаласыз!

Қазақстанда Еңбек күні 2013 жыл-
дан аталып өтеді. Жақында Мемле-
кет басшысы Қасым-Жомарт Тоқаев 
ел азаматтарын Еңбек күнімен 
құттықтады. «Біз Қазақстанның 
даму жолында күш-жігерін жұмсап, 
жетістікке жеткен барша еңбек адам-
дарына лайықты құрмет көрсетеміз. 
Әсіресе ардагерлерімізге айырықша 
алғыс айтамыз. Еңбек – бәрін жеңбек. 
Әрбір еңбек бағалы! Біз еңбекқор ұлт 
болуымыз керек», деп жазды Қ.Тоқаев 
әлеуметтік желідегі парақшасында.

Тоқсан ауыз сөздің тобықтай 
түйіні, осы мәселеде жатыр. Ұлт 
жаппай еңбекқор болғанда ел еңсесі 
биіктейді. Ешкім ешкімге алақан жай-
майды. Масылдық пиғыл жоғалады. 
Сондықтан халқымыздың «Масыл 
болма, асыл бол!» деген ақ батасы 
кез келген қоғам мүшесінің қаперінде 
болғаны жөн.

 
Нұртөре ЖҮСІП,

Парламент Сенатының 
депутаты.

«Egemen Qazaqstan».1-бет. 

СҮБЕЛІ СҰХБАТ

– Жаңыл Алпамысқызы, 
еңбек жолыңызды ауылдан  
бастағаныңызды білеміз. 
Десе де, қазір жастар-
ды «Дипломмен – ауылға!» 
бағдарламасымен де ауылға 
шақыру оңай емес тәрізді...

– Бұл бүкіл елдерге тән 
үрдіс.  Елді мекендерге жас
тарды еңбек етуге шақыру 
үшін дүние жүзі мемлекеттері 
көптеген ынталандыру шара
ларын жүзеге асырады.  Оларға 
талдау жасап көрсек, ұқсастық 
көп. Яғни, үй беру, ақшалай 
ынталандыру, материалдық 
көмек көрсету.

Дегенмен,  жастарға мате
риал дық жағдайдан өзге де 
қолдау шаралары маңызды 
дер едім. Олардың өзінөзі 
дамытуға, қоғаммен араласуы
на,  сүйікті ісімен айналысуы
на, эстетикалық тартымдылық 
қа лыптастыруына жағдай жа
сау қажет. Ол үшін ауылға 
жас тарды тарту керек деген
нен гөрі тұрғындардың жақсы 
өмір сүруіне жағдай жасау 
ұста  нымымен әрекет еткен 
абзал. Сонда тұрғындар да тұ
рақ  талады, жастар да ауылға 
келеді.

Мәселен, Ақмола облы сын
дағы Еңбек Ері Иван Сауэр 
басқаратын «Родина» агро
шаруашылығына жұ мыс қа ор
наласуға кезекке тұр ған дардың 
көптігі сонша күту ұзақ тығы 
бірнеше жылға созылады екен.

– Ауыл мен қала мектеп
терінің білім беру деңгейі 
айтарлықтай сөз бола баста-
ды. Себебі неде?

– Ауыл мен қаланың 
білім деңгейін мектеп қана 
айқындамайды. Ауылдық 
жерде тұрғындар ісәрекеттің 
шектеулі түрлерімен айналы
сады. Қалаларда экономикалық 
әрекеттің түрлері көп. Олар
мен айналысу үшін білім мен 
дағдының көп көлемі қажет. 
Сондықтан оқыпүйренуге 
сұраныс зор. Сол сұранысты 
қанағаттандыратын ұсыныс 
та бар. Осылайша білім беру 
нарығы қалыптасқан. Сонымен 
қоса қалаларда білім беру мен 
білім алудың инфрақұрылымы 
да жақсы дамыған.

Ауылдардың білім дең
гейін көтеру үшін еңбек 
нарығын, бизнестің түрлерін, 
инфрақұрылымды дамыту ке
рек. Оқушылар мен жастарға 
кәсіби бағдарды дұрыс беріп, 
жаңа білімдер мен дағдыларға 
сұранысын қанағаттандыратын 
жағдай жасау керек. Ауыл 
мұғалімдерін жағдай кел
генше біліктілікті арттыру 
курстарына жіберіп, кейін 
соның нәтижесінде ауыл 
тұрғындарының әлеуетін де 
жоғарылатып отыру керек.

– «Мұғалім мәртебесін» 
заңмен белгілейтін күн жа
қын. Құрметті маман дық 
иесі болу – үлкен жауап кер
шілік. Дегенмен, мұға лімдік 
қол жетімді ма ман дыққа 
ай нал ды. Бұл турасында 
пікіріңіз қалай?

– ҰБТ қорытындысымен 
төмен балл алған балалар тек 
мұғалімдікті ғана емес, өзге 
мамандықтарды да таңдайды. 
Одан қорықпау керек. Олар 
білім деңгейі төмен түлектер 
емес. Тек салыстырмалы түрде 
жинаған ұпайлары төмендеу 
болды деп қабылдағанымыз 
жөн. Қалай болғанда да жоғары 
білім алуға ниетті балалар.  Ең 
бастысы, жоғары оқу орында
ры білікті маман даярлауға ба
рынша күш салу керек.

– Республикалық басы-
лым дардың бірінде бүгінгі 
ұрпақ жайына алаңдаған 
белгілі кинорежиссер Ер-
мек Тұрсынов: «Бүгінгі мек-
теп түлегі цифрлық әлемге, 

жаһандық ғаламторға 
шырмалуда. Оның өз ойын 
жинақтауға шамасы жоқ. 
Ол тек қас қағым сәтті ғана 
ойлайды. Олар ұғынықты 
тілмен түсіндіре алмайды. 
Өйткені олар виртуалды 
әлемде өмір сүреді. Ұялы 
телефонынсыз екі сағат та 
тұра алмайды. Телефонын 
жоғалту – олар үшін нағыз 
қасірет. Ғаламтор таптыр-
мас көмекшіге айналады деп 
есептеді осыдан біраз бұрын. 
Бірақ қазіргі жағдайда 
ғаламтор нағыз жауға ай-
налды» деген пікір айтады.  
Цифрлық әлемде өмір сүріп 
жатқан жастар туралы сіздің 
көзқарасыңыз қалай?

– Бұл жағдай ересек
тер баланың әрекетін  дұрыс  
ұйым  дастыра алмағанда орын 
алады. Баланың уақытын жүйе
лі етіп, интернетті білім алу ға 
пайдалануға үйрете білсе, онда 
интернет досқа, кө  мекшіге ай
налады. Мектеп пен атаана 
цифрлық гигиена ны қолға алу 
керек.  Шын мәнінде интер
нетте пайдасыз ақпараттан 
гөрі пайдалысы көбірек. 
Тек сол ортада жұмыс істеп 
үйрету – заман талабы. Со ны
мен қоса қазіргі альфа буын 
балалары онлайн оқыпүйре
нуге өте икемді және соны ба
сымдық деп таниды. Осыны 
ескеруіміз керек. Қазіргі заман
ның балаларын 50 жыл бұрын 
қалыптасқан әдіспен оқыта ал
маймыз.

– Өзіңіз айтқандай, бүгінде 
альфа буынды оқытып, 
тәрбиелеудеміз. Альфа буын-
ды сипаттап берсеңіз...

– Олар ғаламтор зама
нын  да дүниеге келді. Әлеу
мет   тік желілерден оқып
үй  рен    генді дұрыс көреді. 
Сен  сорлы экранды жақсы кө
реді. Өздерінің техникалық 
құрал   дарымен бөліскілері 
кел   мейді. Өте мобильді. Олар 
жеке өмір құпиялылығы ту
ралы алаңдамайды. Адамның 
заңды бостандықтарына қа 
тыс ты шектеулер мен ше
ка ра  ларды мойындамайды. 
Тым қатаң немесе қатып 
қал   ған, логикаға сыймай
тын ережелерді ұстанбайды. 
Ұйым   дасқан діннен аулақ 
жүреді. Киім киюдің комби
нацияларын өздері ойласты
рады. Ұзақ уақыт бойы өздері 
ұнатқан нәрселерді көруді 
немесе тыңдауды қайталай 
алады. Қазіргі уақытпен өмір 
сүреді. Өткеннің мағынасы 
жоқ, болашақ туралы тү сінік 
қалыптаспаған. Олар құбыл
малы. Аз уақыттың ішінде мың 
құбылып тұрады. 

– Жастарды кітапқа 
оралту үшін қандай қадам 
жасауы мыз керек?

– Біздің уақыт пен қазіргі 
кезді салыстыруға келмейді. 
Сондықтан біз оқыған кітаптар 
жастарды қызықтыра қоюы 
екі талай. Себебі тарихи, сая
си, экономикалық формация 
өзгерді. Жас буынның өмірге 
деген көзқарасы өзгерді. Олар 
еңбек ететін салалар, тәсілдер, 
тіпті орта өзгерді. Уақыт та
лабына сай табысты, икемді 
болуға үйрететін кітап керек. 
Жастарды құндылықтарға 
тәрбиелейтін әдебиет қажет
ақ. Сонымен қоса, жастар аз 
оқиды деген пікірмен де келісе 
қою қиын. Олар көп оқиды. 
Әлеуметтік желідегі хабарла
малар, электронды кітаптар, 
sмs оқужазу – оның бәрі оқу. 
Жастар кітапқа оралу үшін 
олардың өміріне жақын зама
науи әдеби туындылар керек. 
Жас тар оқитын форматтар
ды игерген абзал. Кітаптар 
ин тернет арқылы оқуға да, 
сатып алуға да қолжетімді 

болу керек. Қазір НұрСұлтан 
қала сында QRкод арқылы 
жүктелетін кітаптардың тізімі 
барлық қоғамдық орындар
да  бар. Сол тәжірибені неге 
бүкіл Қазақстанға таратпасқа?! 
Сонда өз смартфоны арқылы 
электронды кітапты қызығып 
оқитын жастар табылады. Ин
тернеткітапханалар онлайн 
ре жимінде болу керек. Наси
хат жұмыстары да жастарды 
қы зық тыратын форматтарда 
өту қажет. Аға буын өкілдері 
осы өз герістерді қабылдауға 
тиіспіз.

– Білім саласындағы бағ
дар ламалар мен оқулықтар 
жиі сынға ұшырайды. Себебі 
неде?

– Егер оқулықтарда тех
ни калық қателер кетсе, ол 
түзетіліп тұратын нәрсе. Оқу
лықтарда теория мен факто
логияны бұрмалайтын қате
лер болмау керек. Оқу лық 
жазған кезде авторлар ұлттық 
құндылықтарға негізделіп жаз
ғаны жөн. Ал қоғам қате деп 
тапқан кейбір нәрселер педа
гогикалық, психо логиялық, 
ғылыми тұрғыда қате емес. 
Олар әлемдік трендтер бойын
ша орынды мазмұн мен тап
сырмалар. Себебі біз қазіргі 
балаларды бұрынғыша оқыта 
алмаймыз. Бағдарламалар оқу
шыларды барынша да мытуға 
бағытталған. Олар құнды
лықтарды да, ака де мизмді де, 
функционалды сауаттылықты  
да, сын тұрғысынан ойлауды 
да, шы ғар машылықты да, ба
ла ның денсаулығын сақ тауды 
да қамтиды. Сон дық тан да 
олардың оқу ісіне жа рам ды
лығын тек ғалымдар мен ар
найы сарапшылар анықтау 
керек. Әрине, қоғам пікірін 
білген, ескерген жөн. Бірақ пе
дагогика  ежелгі ғылыми сала. 
Онымен арнайы айналыспай
тын адам сарапшы бола ал
майды. Білім беру саласының 
мазмұнын ұдайы жақсартып 
отыру үшін елімізде кәсіби 
сарапшылардың базасын 
қалып тастыруымыз қажет.

– Үштілділік айнала сын
дағы пікірталасқа нүкте 
қойылды десек те болады. 
Президент ағылшын тілін 5 
сыныптан бастап оқытуды 
айтты. Ғалымдардың айту-
ынша, баланың психологиясы 
9 жасқа келгенде ғана басқа 
тілді меңгеруге қабілетті бо-
лады екен...

– Үштілділік жаңартылған 
білім беру мазмұнымен кірген 
жоқ. Бұрынғы стандартпен 
бірге енген. Жаңартылған білім 
беру мазмұны тек тілдерді оқы
тудың тәсілдемесін өзгертті. 
Осы жағдайды түсінген жөн.

Ал сұраққа келетін болсақ, 
көпжылдық халықаралық зерт

теулердің нәтижесі бойынша 
бастауыш сыныптың баласы 
қосымша тілдерді үйренуге 
әбден бейімді. Содан кейін осы 
көрсеткіш жыл сайын екі есеге 
төмендеп тұрады екен.

Қазақстан үштілділікті ен
гіз гелі бері оқушыларымыз 
қан  дай жетістікке жетті, үшін
ші тілді бесінші сыныптан бас
тап енгізсек, нәтиже қандай 
бол мақ деген сұрақтардың 
төңі  ре гінде зерттеу жүргізіп, 
нақты саяси шешімді соның 
нәти  желеріне сүйене отырып 
қа  былдаған абзал деп ойлай
мын.

– Мамандық таңдау қай 
кезде де  маңызды. Кейбір 
мамандықтардың қажетсіз 
болып қалуы болашақтың 
мамандығын таңдауға жас
тарды бейімдеу керектігін 
алға тартады. Алыпқосар 
кеңесіңіз бар ма?

– Қазіргі заманды маман
дар «VUCA әлемі» деп атайды, 
яғни ол тұрақсыз, құбылмалы, 
күрделі, түсініксіз. Технология
лар жыл сайын емес, ай сай
ын өзгеріп тұрады. Олардың 
әрқайсысы еңбек нарығын 
айтарлықтай өзгертеді. Көп те
ген мамандықтар, кәсіптер жо
ғалып барады. Бірталайының 
өміршеңдігі күрт төмендеп 
кетті. Бұрын бір кәсіп өмір 
бойы жеткілікті болса, қазір 
заманның қарқынына қарай 
адам баласы еңбек жолын
да бірнеше рет мамандығын 
өзгертеді екен. Сондықтан оқу 
орындары нақты мамандықпен 
қоса бүкіл кәсіп иелеріне ортақ 
дағдыларды қоса үйретуі керек. 
Ол компьютерді еркін меңгеру, 
тілдерді білу, креативті болу, 
жобаларды жүзеге асыру, 
коммуникацияның барлық 
түрін игеру, командада жұмыс 
істеу, бір мәселені шешу үшін 
бірнеше білім саласының 
білімдері мен тәсілдерін бір 
мезетте қолдану. Айта берсең 
көп. Бірақ соларды қазірден 
бас тап қолға алу керек.

– Шәкірттеріңізді айтпа
ғанда, кейбір мұғалімдердің 
өзі «Жонтаева мектебінен» 
өткенін мақтан етеді. Жал-
пы, жақсы ұстаз болудың 
қандай да бір сырлары бар ма?

– Бұл сұраққа әр мұғалім, 
әр оқушы өз көзқарасына, 
тәжірибесіне сай жауап береді. 
Менің көзқарасымда мұғалім 
білімді, білікті, дағдылы бо
луы шарт. Соған қоса мұғалім 
баланы бақытқа жетелеу ке
рек. Баланы бақытты ету – ең 
жоғары миссиямыз, парызы
мыз, мақсатымыз.

– Еркін сыр-сұхбатыңызға 
рахмет.

Әңгімелескен
Гүлмира ДІЛДӘБЕКОВА.

«Сыр бойы».

Жаңыл ЖОНТАЕВА,
Назарбаев университеті қосымша білім беру департаментінің директоры:

«Мұғалімнің миссиясы – 
баланы бақытты ету»

Әр уақыттың өз талабы бар. Кешегі мен бүгінгіні 
салыстыруға келмегенмен, ешқашан мәнін жоймайтын 
мәңгілік құндылықтар бар. Ол – ұлттық құндылық, 
атадан балаға мирас болған ұлттық тәрбие, салт-дәстүрді 
сақтау. Ұрпақ тәрбиесі, жаңаша білім беру жүйесі 
жайында Назарбаев университеті қосымша білім беру 
департаментінің  директоры Жаңыл Жонтаевамен ой 
бөліскен едік.

– Біз қазір өсіру кезеңінен 
өтіп, өнімге жеткізу деңгейінде 
тұрмыз. Алда әлі сақтау 
қоймасын салу және өнімді 
өткізу кезеңдері тұр. Биыл 
барлық талапқа сай сақтайтын 
қойманы салуды жоспарлап 
отырмыз. Негізі бақта 7 адам 
жұмыс істейді. Ағашты күтіп
баптауды жете меңгерген Ер
лан Спанов жеті жұмысшыны 
ұйымдастырып отыр. Біз басқа 
шаруашылықтар сияқты 9 ай 
жұмыс істеп, үш ай демал
маймыз. Шаруашылықта жыл 
бойына жұмыс бар. Қазір егіс 
алқабындағылардың қолы бо
сап, осында келді. Ағаштың 
түбін қопсытып, күтіпбаптау 
жұмыстарына атсалысады, – 
дейді серіктестік директоры 
Марат Бисенов.

Жалпы аумағы 12 гектарға 
жететін алқапта алманың 
5 сорты егілген. Оған қоса, 
алмұрт, жүзім, шие, өрік тәрізді 
жеміс ағаштары жайқалып 
тұр. Жүзімді де үзіп жейтін 
күн алыс емес. Шаруашылық 
жұмыстарын әртараптандыруға 
байланысты қолға алған баста
ма жемісті болып келеді.

– Ойға алған жоспар 
көп. Алматының апортын 
еккіміз келген. Оған біздің 
табиғатымыз сәйкес келмейді 
екен. Ылғалды молынан қажет 
етеді. Жұртшылық ауылдағы 
бұрыннан келе жатқан алма 
бағын да жаңарту жұмыстарына 
кірісіп кетті. Кезеңкезеңімен 
іске асып жатса, бұл да 
жергілікті тұрғындарға жұмыс 
көзі болады, – дейді М.Бисенов.

Мәуелі ағашты майысып, 
өнімі төгіліп тұратын деңгейге 
жеткізу үшін көп еңбек керек. 
Мұндағы алма сорттарының 
үшеуі кеш, екеуі ерте піседі. 
Бар лығының бабын тауып, ке
лер жылға дайындамаса, жеміс
тің дәмін татамын деу бекер.

– Әр күні ағаштарды суа
рып, қажетті тыңайтқыштармен 
қамтамасыз етеміз. Әлі бір 
ай уақытымыз бар. Артығын 
кесеміз. Алғашқы ызғарға дейін 
осы жұмыстарды үлгермесек, 
келер жылы өнімсіз қалуымыз 

мүмкін. Жеміс ағашына бей
жай қарауға болмайды, – дейді 
Е.Спанов.

Шаруасы шалқыған шаруа
шылықтың биылғы өнімі де 
бітік болды. Екі мың гектар 
жерге күріш еккен серіктестік 
гектарына 75 центнерден өнім 
алды. Қамбасы күрішке толған 
ақжармалықтар жеміс ағашын 
да ұмыт қалдырмай, жыл сайын 
көшеттің санын арттыруда. Осы 
күні Ақжарманың алма бағында 
2500 дана жеміс ағашы бар.

Кейден ауылдық округіне 
қарасты Аққұмның іргесіне 
қоныс тепкен Қауықтың шы
нымен бөлек 8 үй екенін 
біреу білсе, біреу білмес. 
Өйткені, 50 адамнан аспайтын 
кейбір шағын ауылдар елді 
мекен статусынан ажырап, 
құжаттарға осылай жазылады. 
Жә, мұнда тұрған ештеңе жоқ. 
Қауықтықтар бұған мазасыз
данбайды. Бастысы, тіршілік 
толқынында өз аяңымен келе 
жатқан жайы бар. Бір кездері 
Бірлік атты үлкен кеңшардың 
сүт фермасы ретінде бір 
бөлімшесі атанған. Кәдімгідей 

алпыс үйлі ел болыпты мұнда. 
Тіпті, кейіннен атабабаң кәсіп 
етпеген «қорсылдақты» да 
өсірген. Иә, расымен Қауықта 
шошқа өсіріліп, арнайы қорасы 
да соғылған. Кейденнің әкімі 
Бақтияр Тоқтыбаев ағамыз 
осылай әңгімелеп беріп еді. Ал 
ауылдың тарихы тым әріде. 
Жергілікті тұрғындар бұл жерді 
арғы атабабасының құтты 
қонысы екенін жиі айтады.

Қауық сөзі нені білдіреді? 
Бұны біз таппадық. Сөздік тер
де де дәл анықтама жоқ. Ауыл
дағылар да анығын білмейді. 
Жай ғана Қауық аталып кете 
берген. Ал ауыл тұрғыны 
Сабыр хан ағаның айтуынша, 
Қауық атауының екі нұсқасы 
бар.

– Аталарымыздан естуіміз 
бойынша, мына Қаратау бет
тен қараған адамға бұл жер 
қарауытып, тоғай болып 
көрінеді. Расымен, әлі де оты 
қалың жер ғой. Осыны көрген 
адам «мына жердің шөбі 
қаудай екенау» деген тамса

нумен шыққан деп те айтады. 
Қалың шөп қураған уақытында 
ұйысып, мал астында таптала
ды. Қаудай жапырылып дейміз 
ғой. Қауды айтқанда, қалың 
шөпті айтқандағы қазақ сөзінің 

бір баламасы шығар бұл да. 
Екіншісі, дария тасығанда 
жағасындағы адам мен малға 
апат төндіретіні рас. Қауықтың 
түпкі негізі «қауіп» сөзінен 
шыққан деп те айтатындар бар. 
Ал бабалар ежелден қоныс 
қылған аймақта 1955 жылдан 
бастап колхоз фермасы ашы
лып, жұрт егін егіп, мал өсірген. 
Менің өзім 1957 жылы осын
да туғанмын, – деп те дәлел 
келтірді Сабырхан аға. 

Сонымен Қауыққа қайта 
оралсақ. Былтыр «Батыс Еу
ропаБатыс Қытай» көлік 
дәлізінен он шақырым Аққұмға 

тас жол төселіпті. Ал Аққұмнан 
дәл қасындағы Қауыққа да 
осындай екі жарым километр 
жол тартылып, жол қатынасы 
едәуір жақсарғанын айтуымыз 
керек. Аудандық бюджеттен 
4 млн теңгеден астам қаржы 
бөлініп, бұл игі іске мұндағы аз 
ғана жұрттың алғысы шексіз.

Қауықта бұрын баста уыш 
мектеп болған. Бүгінде оның 
ізі де жоқ. Ауылдағы мек
тепке барар сегіз баланы ар
найы шағын автобуспен Ақ
құмның мектебіне тасып жүр. 
Айтпақшы, сол автобусты ай
дайтын да осы Қауықтың азама
ты. Онымен қоса мектеп зерт
ханасында істейтін техникалық 
қызметкері де бар. Барлығы он 
адам болып ертемен мектепке 
кетіп бара жатқанын көресіз.

Қауықтағы Ұлсерік Иман
баева бақша егіп, күзгі өнімін 
жергілікті тұрғындарға сатады. 
Тіпті, алдағы уақытта кәсіпкер 
ретінде жеміс ағаштарын 
өсіріп, түрлі бақша өнімдерін 
көбейтпек. Ал мұндағы тағы бір 

кәсіпкер Жасұлан Божбанбаев 
2014 жылдан бері «Божбан
баев» шаруа қожалығын құрып, 
атакәсіпке ден қойған. Әрі ірі 
қара тұқымын асылдандыру 
жөнінде жұмыстарды да бастап 
кеткен.

Қауық бір кездері сүт ба
ғы тындағы іргелі шаруа шы
лық болса, бүгінде нағыз 
атакәсіпті жандандыруға өте
мөте қолайлы жер еді. Дария 
қалыңшылығы қыста малға 
әрі от әрі ық. Ал жазда өзге 
аймаққа қарағанда қоңыр 
салқын ауасы төрт түлікті ыс
тыққа ұрындырмайды. Жайы
лым дыққа бай. Тек қолдағы 
«қа раңыздың» дер кезінде қа
рауылы боп, бағуын ұқсата 
біліңіз.

– Малға өте жұғымды жер. 
Өзім қолымдағы бар қараны 
семіртіп, елге етті арзан 
бағамен ұсынамын. Әу баста 
мемлекет бағдарламасымен не
сиеге жақсы аталық өгіздер 
алып, жұмысты бастап кеттік. 
Асылдандыру бағытында сиыр 
малын көбейтіп жатырмын. 
Ендігі мақсат – мал азығын осы 
маңайдан дайындасам деймін. 
Өйткені, Қауықтың жері 
шұрайлы, дариядан су тартып, 
жоңышқа егуді қолға алғым 
келіп жүр, – дейді Жасұлан 
Божбанбаев.

Қауықта ауыз су жоқ. Құдық 
қазғанмен кермек татиды. 
Малға жарамды болғанмен, 
тұрғындардың тамағынан өте 
қоймайтыны белгілі нәрсе. 
Мұндайда суды іргедегі Ақ
құмнан тасиды. Ал Аққұм халқы 
теміржолға қарасты мұнараның 
тұщы суын пайдаланып келеді. 
Әкімнің айтуынша, «Ақбұлақ» 
бағдарламасы аясында таза су 
Аққұмға кіргізіліп тұр. Аққұмға 
келген жағдайда Қауыққа да су 
тарту оңай болары анық. Ауыз 
су келді дегенше, Қауықтағы 
ел қарасы көбейеді деген сенім 
жоқ емес.

Сөз соңы. Белгілі жазу
шы Тынымбай Нұрмағанбетов 
туған өлке еді бұл. Нардай 
қаламгерді дүниеге әкелген 
шағын ауылдың бүгінгі өмірі 
осындай. Бір кездері күйі тайған 
елжұрт сан кедергіге мойы
май өзінше қарекет етіп жүр. 

Мұндайда масылдыққа жол 
бермей, барды ұқсата білгеніне 
қуанасыз. Солай. Тынымбай
дай талантты дүниеге әкелген 
кішкентай Қауықта тіршілік 
жан данып жатыр. Біз соған 
куәміз.

Жаңақорған ауданы.

Қауықта да
қауым бар

Ақжарманың алма бағы
жеміс бере бастады

ТЕТИС 
ТАБАНЫНДАҒЫ 
ТІРШІЛІК

Бұл Аралдың тарихы – әлім
сақтан. Бір ғалымдар қырық мил
лион жылға шегеріп сөйлейді. 
Тетис деген мұхит болыпты. 
Жерорта теңізі, Каспий, Арал – 
бәрі бір айдын екен. Осы күнгі 
шұбатылған шөл Қызылқұм мен 
Қарақұм да су астында жатып
ты, ал, ендеше! Жатса жатқан 
шығарау, әйтеуір құмды білек 
бойы қазсаң су шығады, бетінде 
ұлудың қалбыры мен қайдан 
келгені беймәлім майда ақ 
малта тастар жылтылдап жа
тады. Кеудесі биік ақбас Арал
ды төмен жатқан хазар Каспий 
сырқырата ішіп қойды ма екен, 
а? Бұл жағын біз білмейміз, енді. 
Біздің білетініміз, Арал айды
ны шалқып тұрғанда Поволжье 
мен Перьмнің халқын аштықтан 
алып қалған. Көкірегінен 
сүт аққан анатеңіздің сол 
мейіріміне мекіренген Хру
щев деген Кеңестер одағының 
бас хатшысы айтқаны ақ бо
лып тұрған дәуірде: «Аралдың 
балығы Мәскеудің бір күндік 
асы емес пе, оны құрғатып, 
тұзын алғаннан басқа пай
да жоқ» – депті. «Америка
дан мақта сатып алғанша, 
Өзбекстанды ақ алтын план
тациясына айналдыру керек» 
дегені де бар. Сөйтіп, Әму мен 
Сырдың тамырын буып, Арал
ды тұншықтырып тастаған.

Біздің білетініміз, теңіздің 
қиыр шетіндегі Көкаралда 
еңбекті сүйетін елдің тіршілік 
еткені. Ұзындығы жетпіс, ені 
жиырмаотыз шақырымды 
құрайтын осы арал бір басын
дағы «Сталин», бір басындағы 
«Ленин» колхозын суға ба
тырмай көтеріп тұрыпты. Бұл 
ауылдардың шын аты Ауан 
мен Аққұм болған. Бірақ, 
Кеңес үкіметі өзі түсінбейтін 
сөздерді сызып тастап, қазақ 
ауылына «қызыл көсемдердің» 
атын жапсыра берген – Ленин, 
Сталин, Калинин, Киров, Ка
гонович... Айтпақшы, «аван» 
деген де кірме сөз, француз
ша. Оның мысалы, бұл жерге 
орыстан бұрын француз кел
ген. Жаулай келмеген, балық 
аулай келген, жоқ саяхаттап 
жүріп соққан. Қайнап жатқан 
балықшы ауылдың тіршілігіне 
сүйсінген. Інжілде «Аван» Адам 
мен Еваның қызы делінеді. 
Сондықтан француздар жақсы, 
әсем, озық нәрсе көрсе Аванға 
теңейдіміс. «Аванс», «аван
гард» деген сөздер осы «озық» 
мағынасын мегзейді. Біз бұл 
жөнінде білгішсіне бермейік.

Сөзге дәйек болып отырған 
Ауанды сол кезде «Сталин», 
Аққұмды «Ленин» еді дедік. 
1939 жылы желтоқсан айында 
«Ленин» колхозының балық
шысы Сәдібек пен Кіпияның 
отбасында бір ұл өмірге келді. 
Қайран атаана бес баласын 
жерге беріп, осы перзентінің 
жазушы боларын, сосын 
«Аққұмның ақ түндері» деген 
кітап жазатынын, әдебиеттің 
айдай жарық есіміне айналып 
құрметке бөленетінін іштей 
сезді ме екен, сәбиге Айжарық 
деп ат қойыпты.

Ауан мен Аққұмда қазір жан 
баласы жоқ, қумедиен. Ол жер
дің мәңгі тұрғындары – бақи лық 
болған әкешешелері ғана. 

Өзімізбен иық тіресіп, 
тірмізік тірлікті қатар кешіп 
келе жатқан Айжағаң бүгінде 
сексен жасқа толып отыр.

Мен Айжарық ағаның ал
дында отырмын. Мақсат – кең 
құлашты қаламгердің қатпар
қатпар өмірсырынан өнеге 
алу. Бір кезде өздері сөйлеген 
үстелден келіп бірдеңені 
тәптіштеп сұрау да қиын екен. 
«Былай еді деріңіз болса, мен 
көшіруге кірістім» – дедім 
Айжағама.

1. БЕЙНЕТ  
    АРҚАЛАҒАН
    БОЗБАЛАЛЫҚ. 
2. ЖАЗУ ӨНЕРІН  
   ҚАЛАЙ ҮЙРЕНДІМ?
3. КҮР.

Біздің колхозды ел қылып, 
еңсесін тіктеген Сұлтан 
Смағұлов деген кісі еді. Ауы
лымызда оқыған адам болмады 
ғой деймін, сол адам Астрахан 
облысынан келді. Елжұрттың 
жағдайын жасауға берілген 
жан. Колхоздың кеңсесін, клу
бын, поштасын, балық өңдейтін 
цехтар, балық сақтайтын «ла

баз» салдырған сол кісі. «Ла
баз» жерасты қоймасы дегенді 
білдіретін ескі орыс сөзі бол
са керек, ішіне түйе шанамен 
кіріп, еркін айналып шығатын. 
Қойманы мұзға толтырып 
қоятын. Сөйтіп, оған ауланған 
балықты сақтайтын. Ал, оқудан 
қолы босаса, жұмысқа жегілетін 
балалар ойынға уақыт тау
ып, еңсесі биіктеу лабаздың 
төбесіне шығып асыр салатын. 
Өмірбек, Теміржан, Толыш, 
Сайын, Қуат – сол бір кездердің 
куәлары осылар.

Мен мектепте қабырға 
газетін шығаратынмын. Басқа 
нәрсеге алаңдамасын деп Рахи
ла апай сыртымнан құлыптап 
кететін. Қазіргі балалар 
бақытты екенін түсінуі керек, 
біздікінің мектеп деген аты. 
Едені қара жер, терезесінен 
құм суырып тұратын. Мен сон
дай жерде бір жазғанымды 
қайтақайта жөндеп уақыт 
өткізетінмін. Шынымды айтсам, 
апайдың сол қаталдығы менің 
жазу өнерін үйренуімнің басы 
болды. Сөйтіп жүріп ауылдан 
жетіншіні бітіріп, қалған оқуды 

Ауан мектебінде, ағайындардың 
үйінде жүріп жалғастырдым.

Онжылдықтан соң балықшы 
әкеме көмектестім. Нағыз 
қолғабыс болатын  кезімде 
тағы бір жаққа оқу іздеп кету
ге арландым. Сонда әкелеріміз 
таң қараңғысында тұрады, сол 
алагеуімде шешемнің тамағы да 
дайын болады. Солайша, теңізге 
дендеп еніп кете барамыз. Мен – 
жылым қайықтың ескекшісімін. 
Кермеше саламыз, оның үстіңгі 
жағына ілінген шабақтарды 
балашаға да ағытып алады. 
Ал, ауыртпалығы бар астыңғы 
бөлігін тартып шығаруға қарулы 
жігіттер керек.  Қайықты төрт 
адам есіп, екі адам жылым
ды төгіп отырады. Айдарлы, 
Домалақ, Сарша, Қаратас деген 
сияқты қиыршиыр түбектер 
бар. Соның бәрін жағалаймыз, 
шамамен жетпіссексен ша
қырымға шы ғандап кетеміз. 
Балық таяз қолтыққа кешқұрым 
ғана келе ді, таң атысымен 
тереңге қарай тартады.

Кермешенің ұзындығы 
500 метр болса, жылым мың 
құлаш. Қайықпен қалтқұлт етіп 
жүріп, шұбатылған жіпті балық 
төменге, бала жоғарыға тартқан 
жанкешті бейнет машақатын 
қолдан өткерген жанның бірі 
мен едім.

Жазда да, қыста да теңіздің 
өзіне тән әдемі көріністері бо
лады. Көз алдымнан кетпейтін 
сондай сұлу көріністің бірі 
– күр. Қысқы дауыл теңіз 
бетіндегі бірбіріне айқасып 
қалған мұзды сапырып әкеліп, 
бір жерге үйеді. Күр деген сол, 
тау сияқты, айсберг! Таутастың 
ішінде жүргендей күрдің ара
арасымен зырылдап сырғанақ 
тебетінбіз. Коньки қайда, бала
лар оны түйенің не жылқының 
қабырғасынан жасап алады.

Осы енді ұмытылатын нәрсе 
ме, қайран біздің балалық...

1. ЖҮСІПБЕК   
    МАҢДАЙЫМНАН 
    СҮЙДІ.
2. ЕРМЕКТІҢ ЖАДЫ.
3. ОҚУ БІТІРМЕЙ 
    ЖУРНАЛИСТ БОП 
    КЕТТІМ.

1961 жылы Қызылорда пед
инс титутына түстім. Ол кез
де жатақхана жоқ. Әбдіғани 
Аймағанбетов, Кенебай 
Қожахметов, Ұзақбай Мекеба
ев, мен – төртеуміз бір кәрістің 
үйін жалдап тұрдық. Турасы, 
мен өзімнен жоғары курстарда 
оқитын оларға келіп қосылдым. 
Оқуға шөлдеп келдім ғой деймін, 
ә дегеннен жақсы бастадым. 
Жоғары стипендияға іліктім. 
Бір күні қолыма Жүсіпбек 
Арыстановтың Ғани Мұратбаев 
туралы жазған повесі түсті. Бір 
түнде оқып шықтым, сосын 
сол кітап туралы ойпікірімді 

жазып, қасымдағыларға оқып 
бердім. Олар осы мақаланы 
«Қазақ әдебиеті» газетіне жібер 
деді. Жіберіп едім, бір аптадан 
соң жарқ етіп шыға келсін.

Ақтай Тұрбеков дейтін 
оқытушымыз болатын. Бір 
аяғын сылтып басатын, жақсы 
оқитын студенттерге жанашыр 
болып жүретін. «Кино көріңдер, 
әр кино оңай оқып шығатын бір 
роман» дейтін. Бір үйде шешесі, 
әйелі, қызы үшеуі тұрушы еді. 
Шешесіне тамақты өзі істеп 
беретін.

Сол ағай мақаламды көріпті. 
Дереу мені ректорға ертіп кіріп, 
біраз мақтап алды. Авторды 
шақырып, кітап оқушылар кон
ференциясын өткізетін болып 
келісіп шықты.

Өмірбаянынан білетінім 
Жүсіпбек Арыстанов жерлесі
міз, қазіргі Сырдария ауданын
да туған. Мәскеу университетін, 
Қызыл профессура институ
тын бітірген. Орта Азия мем
лекеттік университетінде оқы
ту шылық қызмет атқарған. 
Сталиндік репрессияға ұшы
рап, жиырма жыл айдауда 

бол ған адам. Ғанимен жақсы 
қарымқатынаста болған кісі. 
Ректордың шақыруымен Ал
матыдан келді. Ақтай ағай 
айтқандай конференция болды. 
Мен баяндама жасадым. Жү
сіпбектің құлағы есті мей ді екен, 
баяндамамды оқып жатқанда ол 
қонақтарға қойылған үстелде 
газетке үңіліп отырды. Болған 
кезімде тұрып маңдайымнан 
сүйді.

Қазақ әдебиеті мен мәде
ние  тінің қалыптасуына айтулы 
еңбегі бар адамның маң дайым

нан сүюі менің өмірімдегі ұмы
тыл  мас сәттерімнің бірі екені 
анық.

Бір күні лекция үстінде есікті 
қағып біреулер бас сұқты. Маған 
келіп тұрғандарын айтқан соң 
лектор сыртқа шығуыма рұқсат 
етті. Келіп тұрғандар «Ленин 
жолы» газетінде істәжірибеден 
өтіп жүрген КазГУдың студенті 
Абдулхамит Мархабаев, Қар
мақшы аудандық «Коммунизм 
шамшырағы» газетінде жүрген 
Рашид Жарылқасынов және 
сол газеттің редакторы Әзілхан 
Аманов екен. Олар мені инс
титуттан сұрап алуға келіпті. 
Аудандық газетте кілең шал
дар қызмет етеді екен. «Жазып 
отырып, ұйықтап қалады» деді 
Әзілхан шынын айтып. Ол кез
де Әзекеңді танымайтынмын. 
Сырттай білгенім болмаса Аб
духамитты да бірінші көруім.

Қазақстан Жазушылар 
ода ғы  ның облыстағы өкілі 
Насред дин Серәлиев болатын. 
Жастарға бүйрегі бұрып жүреді. 
Осыдан аз уақыт бұрын «Ленин 
жолының» бір бетін студент 
жас тарға арнаған. Сол бетке 
Әс кербек Рахымбеков, Рахат 

Бәй тереков, Ұзақбай Мекебаев 
үшеуінің өлеңі, менің бір әңгі
мем басылған. Мына үш адам
ды маған жетектеп келген сол 
әңгімемнің әсері екен. Қысқасы, 
мен аудандық газетке кеттім. 
Жазуға құмарлығым өз алдына, 
ақша да керек, ауылда атаанам 
бар. Сонымен оқуыма аратұра 
соғып, 78 ай журналист бол
дым. Ал, 1962 жылдың қазан 
айында мені әскерге алып кетті. 
Әскерде жүргенімде газетте 
қызметтес болған Сағындық 
Бай махановтан хат алдым. 
«Қар мақшы мен Жалағаш екі 
ау дан болып бөлінді. Біз Жа
лағашта, «Жаңадария» га зе тін
деміз, кадрға сусап отырмыз» 
– депті ол.

Ол кезде азаматтардың 
әскери борышын өтеу үш жыл
дық, студенттерге екі жарым 
жыл. Әскерден келісімен ректор 
Әділ Ермековке кіріп, сырттай 
оқуға ауыстыруды сұрадым. 
Ол кісі келіспеді. «Егер үшінші 
курсты да жоғары стипендиямен 
бітірсең, Лениндік стипендия 
ала сың, бұл болашағыңа ке рек» 
– деді. Бұл сөзге қара майақ 

Жалағаш газетіне бардым. Ре
дакторы Қален Әбдешов деген 
ағамыздың алдына кірдім, аты
ма қанық екен. Бірден бұйрық 
беріп, жұмыс істемесем де 
қолы ма бір айлық жа ла қымды 
ұстатты. «Әкеше шеңді кө шіріп 
әкел» деп қам қор лық танытты. 
Ауылға ба рып, әкешешеммен, 
ағайын мен қауы шып мауқымды 
бас тым, бірақ кемпіршал көш
педі. Ме нің алған бетімнен 
қайт пай тынымды білген ректор 
Ермеков ақыры сырттай оқуға 
ауыс тырды.

Әділ Ермеков ғажап адам 
еді, тамаша ғалым, феномен. 
Қазақ мектептеріне арнап орыс 
грамматикасының оқулығын 
жаз ған. Бізге «Тіл бі лімінен 
кіріспе» пәнінен дәріс оқыды. 
Ол кезде оқулық та жоқ, ағайдың 
өз қолымен жазған төрт дәптері 
болатын. Қолтығынан таста
майтын, біздің оқулығымыз 
сол. Бұл кісінің бір ғажабы, 
«Ботагөз» бен «Абай жолының» 
кез келген тарауын жатқа ай
тып беретін. Өлең жаттағанды 
білеміз, ал, бір әрпін түсірмей 
бір кітапты жатқа айту деген 
былайғы адамға сенімсіз нәрсе, 
бірақ, ол – шындық.

Ермеков бірде мені шақы
рып: «Жасым келді, Шым
кент пединститутына кафед
ра мең герушісі болып кетіп 
бара жатырмын. Ректорлығым 
бар, кандидаттығым бар, білім 
қоғамынан, министрліктен қо
сы латын, төрт жерден айлық 
алдым. Құдай беріп тұрды. Мен 
сенің атыңа жүз сом ақша жа
зып қойдым, бухгалтериядан 
барып ал» – деді. 

Жалпы, маған осы кісімен 
бірге, Ұзақ Бағаев, Қалтай 

Мұха меджанов, Қален Әбдешов 
секілді қамқорлық танытқан 
адамдар аз болған жоқ. Сон
дай кездерде алдымда да, ар
тымда тіреуім жоқ екені есіме 
түсіп, жақсы адамдардың жылы 
сөзіне көңілім босап, көзіме жас 
келетін. 

... Әуелгі әңгімеге оралайын. 
Мен әскерде жүргенде Әбді
ғани мен Ұзақбай КазГУға 
ауысып кетіпті. Қызылордада 
қалған Кенебай менің пәтер
дегі кітаптарымды жиып, Сек
сеуілдегі ағасының үйіне апа

рып қойыпты. Қасыңда қатар 
жүрген азаматтардың адал
дығына не жетсін! Ұзақбай 
Ал матыға барған соң өндіре 
жазып, кейін Адам Мекебаев 
деген атпен қазақ әдебиетінің 
белді жазушыларының біріне 
айналғанын білесің. «Періште 
келіншек», «Жар жағалаған 
қыз», «Құпия қойма» дейтін 
кітаптары бар. «Қазақ әдебиеті» 
газетінің редакторы болды.

Сонымен, сырттай оқуға 
көшіп, «Жаңадария» газетінде 
екі жылдан аса қызмет еттім. 
Сосын Сырдария аудандық 
газетіне келдім. Сақтаған Ес
маханов ағамызбен қызметтес 
болдым. Сол кезде үйлендім. 
Жүрегім қалаған жарым Мария 
әкешешеден жастай қалған қыз 
еді. Орыс мектебін бітірген. 
Көкаралға келін болып түсті. 
Қырық жеті жасында бақилық 
болды. Артында аңырап бес 
бала қалды, «анасыз бала шын 
жетім» деген ғой. Сол жетімдік 
мені де айналып өтпеді, үйдегі 
отанасының орны қандай бола
тынын орта жолда айырылысқан 
біз секілді кісілер ғана білсе ке
рек.

1. АРАЛ ҚАШТЫ,
    АУЫЛ КӨШТІ.
2. «СЫР БОЙЫ» –
    МЕНІҢ АЛТЫН    
    БЕСІГІМ.
3. СЕКСЕН КӨРЕЙІН
    ДЕГЕН ЖАСЫМ БА       
    ЕДІ...

Алпысыншы жылдардың 
орта шенінде теңіз ішін тар
тып, балықшы жұрт қармағын 
жоғалтқан баладай болып 
қалды. Көкарал қара жермен 
астасты. Колхозды Құландыға 
апарып қосты. Бұл – өзің жақсы 
білетін, бүгінде ел ағасы бо
лып отырған Қуанышқали 
Шапшаңовтың туған ауылы.

Атакәсібінен ажыраған 
ауыл үйдің біразы Ақтөбеге, 
Шалқарға, Қызылордаға қарай 
көш түзеді. Бір аталық түгел 
Жалағаштың «Таң» совхозына 
келіп жайғасты.

Хрущев әр отбасына бір 
сиыр, төртбес жандық ұстауға 
ғана рұқсат ететін заң шығарып 
қойған. Судан маржан сүзген 
қазаққа сиыр қолайлы мал 
емес, оны негізі Арқаның 
қазағы баққан, орыс шаруала
ры ұстаған. Біздің аталарымыз 
түліктің төресін түйе, өресін 
жылқы, өрісін қой деп санаған. 
Ал, егінге мүлде епті емеспіз. 
Өйткені тұщы су жоқ. Қар суын 
жиып, біржар қауын өсіргендер 
болмаса, бұл жердің балықтан 
қолы босамаған.

Бұл – біздің атақоныстан 
көтеріле көшуіміздің себептері.

... 1971 жылы Әскербек Ра
хымбеков екеумізді облыстық 
«Ленин жолы» газеті шақырды. 
Әсекең ол кезде облыстық 
радио да жұмыс істеп жүрген.

Бізден бұрын да бұл газетте 
тәжірибелі журналистер жұмыс 
жасаған. Бізбен бірге газет
ке соны серпін кірді. Олар  –  
Әскербек Рахымбеков, Дархан 
Сапаров, Әділхан Бәйменов, 
Әбдіхан Айдаров, Рысты Бек
бергенова  секілді қаламы 
ұшқыр қызжігіттер еді.

«Ленин жолының» 1972 

жылы он мыңыншы санының 
шы ғуына орай Республика Жо
ғарғы Кеңесінің Құрмет грамо
тасымен, 1979 жылы 50 жылдық 
мерейтойына орай КСРО 
Жоғары Кеңесі Төралқасының 
жарлығымен  «Құрмет белгісі» 
орденін алуында сол қыз
меткерлердің еңбегі жатыр.     

 Кейін келген Қази Данаба
ев, Жолдасбек Ақсақалов, Ораз
бек Мақсұтов, Несібелі Рахмет, 
Сәрсенкүл Биқожа, Айғали 
Қарабалаев секілді журналис
тер де гаеттің бұрынғы беделін 
көтере түсті.

Негізі газеттің қожайыны 
құрылтайшы ғана емес, оқырман 
да оның егесі. Өйткені жазылым 
арқылы ол да ақша салып отыр. 
Сондықтан оқырманмен байла
ныс үзілмеу керек.

Қазіргі газеттердің тіл 
мәселесінен ақсап жатқаны 
шындық. Газет тіл тазалығы 
үшін күрес жүргізуі тиіс. 

Қалқабай Әбенов газетті 
18 жыл басқарыпты. Біз газет
ке алғаш келгенде типография 
баспа машинасының әріптері 
ескірген, тозған күйде еді. 
Облыс басшылығы газеттің 
сөзін пайдаланып, өзіне көңіл 
бөлмеген. Қазіргі жағдай жақсы 
ғой, жұмыс істеуге жанжақты 
мүмкіндік жасалған.

Нұрділда Уәлиев 7 жыл, 
Әскербек Рахымбеков 6 жыл, 
Жақсылық Рахматулла 12 
жыл бас редакторлық қызмет 
атқарды. Осы кісілердің бәрімен 
де қызметтес болдым. 

Тоқсаныншы жылдары 
нарық заманы кезінде газеттің 
жағдайы мүлде нашар бол
ды. Таралым былай тұрсын, 
талғажау етер нанымызды табу 
қиынға соқты. Сол кезде совхоз 
директорлары, шаруашылық 
басшылары газетке жанашыр 
болып, қаржылай, мүліктей 
көмек көрсетіп отырды. Сол 
кісілердің атыжөні мен бер
ген көмектері менің қойын 
дәптерімде сақтаулы тұр.

1994 жыл зайыбым Мария 
қайтыс болған соң, менің өз 
жағдайым да күрт төмендеді. 
Осы кездері «Түркістан» 
газетінде қосымша жұмыс 
істедім. Газеттің редакторы 
марқұм Қалтай Мұхамеджанов 
ерекше қамқорлық танытты. 
Зейнет жасына келген соң осы 
газетке бірыңғай ауыстым.

Мен «Сыр бойының» 
беделді басылымға айналуы 
үшін қызмет еттім, «Сыр бойы» 
менің халыққа танылып, абы
ройлы болуыма қызмет етті. 

Сексен жасқа толуыма орай 
биылғы жаз айында сол кездегі 
облыс басшысы Қырымбек 
Көшербаев қабылдады. «Пара
сат майданы», «Жұмыр жерде 
біз бармыз» дейтін екі кітабыма 
демеушілік жасап, баспа
дан шығарып берді. Бұл үшін 
Қырымбек Елеуұлына алғыстан 
басқа айтарым жоқ. Облыс 
әкімі нен соң Арал ауданы 
шақырып, мерейтойымды атап 
өтті. Аудан басшысы Мұхтар 
Оразбаев шапан жауып, қазақы 
құрмет көрсетті. Ақбасты ау
лында жұртшылықпен кездесу 
жасады.

Рахмет бәріне. Өзім қалам гер 
есебінде оншақты кітап шыға
рыппын. Қазір «Жазушы» бас
па сында бір кітабым, «Тұмар» 
баспасында бір кіта бым басуға 
дайын жатыр.

Бұрынғылар «сексен көрейін 
деген жасым ба еді, быламық 
жейін деген асым ба еді» дейтін. 
Сол жарықтықтар айтпақшы, 
бұл өзі оңай жас емес екен.

Бірақ жан сергек, көңіл 
жүйрік.

Осы желтоқсанда жас тілегін 
айтатын, жасамыс батасын бере
тін туған күнім келе жатыр...

Дүйсенбек АЯШҰЛЫ.
«Сыр бойы».

Көкаралдан
көтерілген күншуақ
Жазушы Айжарық Сәдібекұлымен әңгіме

Автордан:  
«Екі апам екі оттың түтінін тұтатты. Әкеден 

жалғыз тұяқпын. Кейде өзімді тіреусіз жандай 
сезінемін» дейтін Айжағам бүгін қалың жұрттың 
іздейтін жақынына айналып кеткен адам.

Оның жан тереңінен себезгілеп тұратын жылы 
шуақ өзіне жақын тартқызбай қоймайды. Адамның 
сипат, болмысы әуелі туған жер топырағынан, со
сын ана сүті мен ата қанынан қалыптасатыны анық.

Ендеше Айжағаңның жан шуағы Көкаралдан 
көтерілген күн шуағы емес пе?..    

Әрбір мемлекеттің алдына 
қойған мақсаты – тарихтың 
төрінен орын ала отырып, өр-
кениетті елдердің қатарына 
қосылу болса, басты жетісті-
гі – еліндегі байлықты өз 
орнымен игере әрі бағалай 

білуінде. Осындай қажеттілік-
ті қанағаттандыру үшін ел ер-
теңі – бүгінгі жас мамандарға  
саналы тәрбие мен  жүйелі 
бағыт-бағдар беру, отандық 
өнім мен инновациялық тех-
нологияларды өндіріске ен-
гізу мақсатында озық шаруа 
қожалықтарымен бірлесіп, 
тәжірибелер жасап, зерттеулер 
жүргізіп, нақты нәтижелерін 
шаруашылықтарға жеделдетіп 
енгізу мен тарату, ауыл ша-
руашылығы саласындағы ға-
лымдардың  үлкен міндеттері-
не айналған.

Осы орайда,  Ы.Жақаев 
атын дағы Қазақ күріш 
шаруашы лығы ғылыми-зерт-
теу инс титуты мен Қазақтың 
картоп және көкөніс шаруа-
шылығы институты ғалымда-
ры бірлесе отырып, инно-
вациялық әдіс терді қолдану 
негізінде жүргізіп жатқан  жұ-
мыстарды айта кетуді жөн 
көрдік.  

Ы.Жақаев атындағы Қазақ 
күріш шаруашылығы ғылы-
ми-зерттеу институты Қы-
зылорда облысынан биылғы 
жылы қаржыландырылған  
бюджеттік бағдарлама бо-
йынша 7 жобаның иегері атан-
ды. Облыс әкімі мен облыстық 
ауыл шаруашылығы басқар-
масы Елбасы Жолдауындағы 
алдымыздағы бес жылда АӨК-
те терең өңделген ауылшару-
ашылық өнім көлемдері мен 
еңбек өнімділігін 2,5 есеге арт-
тыру жолдарын ғылыми негіз-
де жүргізуге қолдау көрсетіп 
отыр.

Соның ішінде «Қызылорда 
облысы жағдайында Қазақстан 
селекциясының картоп сорт-
тарын егудің инновациялық 
әдістерін қолдану арқылы та-
уар өндірушілерге енгізу және 
тарату», «Қызылорда облысы 
жағдайында   отандық және 
шетелдік малазықтық асқабақ 
сорттарын тауар өндірушілер-
ге енгізу және тарату» тақы-
рыптары бойынша бюджет-
тік бағдарламаның жетекшісі 
Қанағат Бегалиевтің ауыл 
шаруа шылығын дамытуға 
қо сып жатқан  үлесі мен жа-
сап жатқан еңбегі  жоғарыда 
аталған өзекті мәселелерді ше-
шудегі жетекші маман деп айт-
сақ қателеспеген болар едік. 

Облыстың егін 
шаруа шы лығы күріш 
дақылымен тығыз 
байланысты.  Алай-
да,  суармалы жерлер 
құнарлығының төмен-
деуі мен суару кезеңін-
де су тапшылығының 
өсуі ауыл шару-
ашылығы дақылда-
рынан межелеген өнім 
мөлшерінің алынбау 
факторлары байқалу-
да. Осы орайда суар-
малы жерде күріштің 
үлесін біршама азай-
тып, институт ғалымы 
Камалдин Шермағам-
бетовтың әзірлеген 
8 танапты ауыспалы 
егістік үлгісіне  әрта-
раптандыру мақса-
тында суды аз қажет 
ететін өнім мен табысы 
жоғары басқа дақыл-
дарды ауыспалы егіс 
құрамына енгізу қажет-
тілігі туындап отыр. 

Шиелі ауданындағы «Ал-
тын дән» шаруа қожалығының 
топырағы құнарлы күріштің 
ауыспалы егіс танабында су 
қиын баратын жерлерге, суды 
аз қажет ететін картоп, бақ-
ша дақылдарын өсіру арқылы 
олардың өнімдеріне сұраны-
сты арттыру үшін, «Инно-
вациялық тәжірибені тарту 

және енгізу жөніндегі қызмет-
тер» аясында отандық картоп 
және асқабақ сорттарының 
тұқымдары егіліп, олардың  то-
пырақтық-климаттық жағдайға 
жерсінуі, бейімделуі мен сапа-
сы және өнімділігін анықтауда 

ғалымдар мен диқандардың 
бірлескен жұмыс тары жүр-
гізілуде.

«Алтынның қолда барда 
қадірі жоқ» деген ғой дана 
халқымыз. Сырттан келген 
дақылдардың жергілікті жер-
ге бейімделмеген сорттарын 
алақайлап қарсы аламыз деп 
жүріп, өзіміздің отандық, 
сенімді, климат пен топырақ 
ерекшелігіне ыңғайлы төл 
тұ қымдарымызды өгейсітіп 
алғандаймыз.

Отандық сорттарды өн-
діріске енгізу мақсатында, 
бюджеттік бағдарламаны жүзе-
ге асыру барысында, Қазақтың 
картоп және көкөніс шару-
ашылығы ғылыми-зерттеу ин-
ститутының базасында био-
технология әдістері негізінде 
картоптың бастап қы материа-
лын вирусты ауру лардан ұштық 
ұлпа әдісі арқылы сауықтыру, 
вирустарды иммунофермент-
ті талдау (ИФТ) әдісі арқылы 
диагнос тикалау, аурулардан 
сауыққан регенеранттарды жа-
санды қо ректік ортада жедел 
көбейту, өсімдіктерден жылы-
жайда шағын түйнектер өндіру 
жұмыстары жүргізіліп, шағын 
түйнек түріндегі бастапқы 
отыр ғызу материалы  Ы.Жақаев 
атындағы Қазақ күріш шару-
ашылығы  ғылыми-зерттеу  
инс  титутына  беріліп отыр. 

Қ.Бегалиевтің жетекші-
лігімен және жас ғалымдар 
Е.Алпыс, Е.Натишаев, Г.Қазан-
ғапов тардың ғылыми-әдісте-
мелік көмек көрсетуі нәти-
жесінде «Алтын дән» шаруа 
қожалығының басшылығымен 
бірлесіп, 2 гектар егістікке 
картоп дақылының «Ақсор», 
«Жанайсан», «Үшқоңыр» атты 
отандық сауықтырылған сорт-

тарының бас тапқы материалы 
отырғызылды. 

Тұқым шаруашылығы-
ның сұлбасы бойынша бола-
шақта шағын түйнектерден 
 супер-суперэлиталық, супер 
эли тадан элиталық тұқымдық 
материалын өндіру жоспарла-
нып отыр. Бұл нәтиже келе-
шекте Шиелі ауданы, Бестам 
ауылы «Алтын дән» шаруа 
қожалығына «Картоптың біре-
гей және элиталық тұқымын 
өндіруші» статусын алуға,  ай-

мақта  картоптың тұқым ша-
руашылығы жүйесін жасауға, 
сонымен қатар шаруа қожа-
лықтары мен жеке секторды 
дақылдың жоғары репродук-
циялы тұқымымен қамтамасыз 
етуге және тұқымды экспорт-
тауға үлкен мүмкіндік бермек. 
Бұған осы шаруашылықтың 
бұрыннан картоп дақылын 
егіп, өндіру тәжірибесі мол, то-
пырақ-климаттық жағдайы да 
өте сай келеді.

Қызылорда облысы жағда-
йында тұрғындарды жергілік-
ті қолжетімді бағада картоп 
өнімдерімен толық қамтамасыз 
ету және мал шаруашылығына 
аса қажетті нәрлі малазықтық 
асқабақ дақылдарын инноваци-
ялық әдістермен өсіруді қолға 
алу – бұл өз кезегінде кәсіпкер-
лерге қолдау жасау, оны дамы-
ту, ауыл тұрғындарын нәтижелі 
жұмыспен  қамту мәселелерін 
шешеді. Атап айт қанда, кар-
топ өнімі бизнестің жылдам, 
сатылым түрі тез болса, ма-
лазықтық асқабақ өнімі мал 
шар уашылығының сүт және ет 
өнімдерінің мөлшері мен сапа-
сын арттыруға толық мүмкін-
дік туғызады. 

Картоп дақылынан 
басқа шаруа қожалығы-
ның 2,5 гектар егістігіне 
«Афродита», «Карина», 
«Мозолеевская 10» 
сорт тары бойынша 
малазықтық асқабақ 
дақылының тұқымы 
егіліп, қазіргі таңда жақ-
сы көрсеткіштерімен 
ерекшеленуде. 

Осы жылы инновациялық 
тех нологияларды қолдану ар-
қылы отандық асқабақ пен 

картоп сорттарын отырғызып, 
жеткен жетістіктерімен, тәжіри-
белерімен бөлісу мақсатын-
да Ы.Жақаев атындағы Қазақ 
күріш шаруашылығы ғылы-
ми-зерттеу институтының бас 
директоры Бахытжан Дүйсем-
бековтің жетекшілігімен Шиелі 
ауданының Бестам ауылдық 
округіндегі «Алтын дән» шаруа 
қожалығында дәстүрлі «Дала 
күні» семинары өтті. 

Аталған жиында  Қ.Рахман 
басқарып отырған шаруа қо-
жалығы негізінде картоп 
дақы лының «Алғашқы тұқым 
шаруа шылығын ұйымдастыру» 
жөніндегі бастамаға жан-жақты 
қолдау білдірілді. 

Семинардың негізгі мақса-
ты – инновациялық техноло-
гияларды тауар өндірушілерге 
енгізу және жеделдетіп тарату 

қажеттілігін институт басшысы 
тәжірибе жүзінде іспен көрсет-
ті. 

Білікті ғалым Бахытжан 
Әлішерұлы көктемгі егістік 
жұмыс тарын, тәжірибе тана-
бындағы вегетациялық мерзім-
дерінде жасалып жатқан жұ-
мыс тарды шаруа қожалығы мен 
институт ғалымдары бірлесе 
жұмыс атқарғанда, осындай 
жоғары табыстарға қол жеткізу-
ге толық мүмкіндік бар екенін 
баяндады. 

Семинар соңында Қ.Бега-
лиев тәжірибе танабынан кү-
тетін нәтижені тілге тиек ете 
келіп, асқабақ дақылының 
малдың сүт және ет өнімдері 
сапасын арттыратын құнарлы 
азық екенін, ал картоп тұқы-
мын өндіру, «Алғашқы тұқым 
шаруашылығын» ұйымдастыру 
арқылы ішкі сұранысты ғана 
қанағаттандырып қоймай, экс-
портқа да шығу көзі екенін 
нақты мысалдармен жеткізді. 
Сондай-ақ, бұл ретте иннова-
циялық технологиялар арқылы 
егіс даласындағы қол жұмы-
сы 80-85 процентке жеңілдеп, 
өнім өндіруге кететін шығынды 
төмендету мүмкіндігі зор екен-
дігін айтты.

Қысқасы, осындай ғалым-
дардың еңбегін зерделей келе, 
Ахмет Байтұрсынов айтып кет-
кен «Білімсіз халық қанша бай 
болса да, байлығы басқа ха-
лықтың қолына көшеді» деген 
сөзі ойға оралады. 

Ж.ТОҚБЕРГЕНОВА,
Ә.БАЙТӨРЕЕВА,

Қазақ жеміс және көкөніс 
шаруашылығы ҒЗИ және 

Ы.Жақаев атындағы 
Қазақ күріш шаруашылығы 

ҒЗИ қызметкерлері. 

ҒЫЛЫМ ЖӘНЕ ӨНДІРІС

Отандық сорттың 
орны бөлек

Ел экономикасын ұдайы дамытуда жаңаша жергілікті 
жерге бейімделген тәсілдерді оңтайлы қолдану үшін не 
істеу қажет? Бұл сауал – аграрлық саланың адал ниетті 
ғалымдарының да бүгінгі таңда  алдына қойған көкейкесті 
мәселесінің бірі. 

«Байтабын» ЖШС биыл 
1400 гектар жерге күріш, 700 
гектарға жоңышқа мен мақса-
ры егіп, еңбекқор жұрттың ты-
нымсыз тірлігінің нәтижесінде 
егін бітік шықты. Күріштің 
әр гектарынан 77 центнер-
ден өнім алып, соңғы бірнеше 
жылда болмаған рекордтық 
көрсеткішке қол жеткізді. Ал 
қосалқы шаруашылықтар-
дағы егін әр гектарынан 72-
73 центнерден айналып, 98 
мың тонна астық жиналды. 
Жоңышқаға үш рет орақ түсіп, 
ауыл тұрғындары мал азығын 
да қамдап алды.

Серіктестік төрағасы Са-
парбек Мыхановтың айтуын-
ша, күріш жинау науқанына 5 
ХТЗ, 5 жатка, 6 комбайн және 
астық тасуға арналған бірнеше 
техника жұмылдырылған.

– Соңғы үлгідегі техни-
каның көмегімен күніне 300 
тоннадан астам астық қыр-
манға құйылып, комбайншы-
лардың алды 15000 центнер 
астық  бастырды. Атап айтатын 
болсақ, №1 бригададан Болат 
Ділдәбеков 83 центнерден, 
№2 бригададан Тәңірберген 
Әбілдаев 75 центнерден және 
шаруа қожалықтардан Асыл-
бек есімді азамат 68 центнер-
ден өнім алды. Қамбаға 460 
тонна тұқым құйылды. Қазір 
бригадалар сүдігер көтеріп, 
келесі жылғы егіске дайын-
дық жүргізуде. Ауыр техни-
каны жетік меңгерген күріш 
озаттары, сушыларға сыйақы 
тағайындалатын болады. Биыл 
сушылардың, механизатор-
лардың айлық жалақысын 45 
процентке көтердік. 100 гек-
тарға қарайтын сушылар 114 
мың, ал механизаторлар 200 
мыңның үстінде жалақы ала-
ды. Осы жылы мол өнімге қол 
жеткіздік. Егін бітік шықса, 
ел несібесі, диқан қауымының 
еселі еңбегінің жемісі, – деді 
серіктестік басшысы.

Күрішті күтіп-баптауға, 
оны ысырапсыз жиып-теру-

ге 111 тұрғын жұмысқа тар-
тылған. Соның ішінде қыр-
мандағы астық тазалауда 2 
ауысыммен 40-қа жуық адам 
еңбек етеді. Ауыл азаматтарын 
еңбекке тартқан серіктестік 
басшысы ынталандыру мақса-
тында әрдайым сыйақы беріп 
отырады.

Былтыр байтабындықтар 
біршама техникаларын жаңа-
лап алды. Германиядан күріш 
ақтайтын арнайы құрал-жаб-
дық алдыртып, автоматтан-
дырылған «Petkus» зауытын 
салды. Неміс құрылғысы әлем 
бойынша тұқым өңдеудегі 
үздік зауыт ретінде әлдеқашан 
мойындалған. Серіктестік-
тің осы заманауи күріш ақтау 
құрылғысына көңіл бөлуі де 
содан. Бұл озық технологияны 
қондыруға, құрал-жабдыққа, 
оның құрылыс жұмыстарына 
48 млн теңге жұмсалған. Әрине 
аз қаржы емес. Десек те, күріш 
шаруашылығын дамытып, 
өнім сапасын арттыру мақса-
тында осындай іске бел шешіп 
кіріспесе, тағы болмайды. 
 Қырман басындағы мамандар-
дың сөзінше, бұл жабдықтар 
күрішті қолмен айырғандай 
өңдейді екен. Алдымен тұқым-
дыққа арналған күрішті әкеп 
салады. Бір шетінен таза, сапа-

лы өнім беретін тұқым шығып 
жатады. Екінші жағынан өнім 
бермейтін, бірақ пайдалануға 
болатын күрішті бөлектеп тас-
тайды. Тағы бір жағынан күр-
мекті аршып алады. 

Осындай заманауи құрыл-
ғылардың көмегімен шаруа-
шылықтың шаруасы да ширай 
түсті. Облыс орталығында өт-
кен «Алтын дән – 2019» салта-
натты жиынында облыс әкімі 
Қуанышбек Ысқақов күзгі егіс 
науқанының қорытындысымен 
Жалағаш ауданын «Үздік ау-
дан» номинациясымен ма-
рапаттап, І дәрежелі «Еңбек 
даңқы» төсбелгісін «Байта-
бын» ЖШС төрағасы Сапарбек 
Мыхановтың кеудесіне тақты.

Айта кетейік, ел алдында 
еңбегімен қадірлі «Байтабын» 
ЖШС басшысы Сапарбек 
Мыханов – Бұқарбай батыр 
ауылының тумасы. Жастайы-
нан дала жұмыстарының 
дүбіріне ілесіп, ауыл тірлі-
гінің жай-жапсарын жадына 
түйіп өсті. Сондықтан болар, 
еңбек жолында жиған мол 
тәжірибесін туған ауылының 
тұрмыс-тіршілігін нығайтуға 
бағыттады. Бүгінде ауылдың 
әлеуметтік саласын көтеруге 
атсалысып, елдегі егін шаруа-
шылығының табысын еселеу-
ге аянбай күш-жігерін жұмсап 
келеді.

Нұрсұлтан ҚАЗБЕКОВ.
Жалағаш ауданы.

Дәні көптің 
дастарханы бай

Күрішке орақты ерте салған Жалағаш ауданы Бұқарбай 
батыр ауылындағы «Байтабын» жауапкершілігі шектеулі 
серіктестігі жиын-терім науқанын мол табыспен аяқтап, 
қырманды қызылға толтырды.

"Елде болса, ерінге ти-
еді" дегендей, ақын атындағы 
шаруа шылықтың ауылға жа-
сап отырған қамқорлығы ауыз 
толтырып айтарлықтай. Биыл 
ауылдағы мешіт жанынан 150 
орындық асхана пайдалануға 
берілді. Ауыл орталығынан 
20 орындық қоғамдық монша 
салынуда. Жыл сайын мек-
теп бітіруші түлектер білімге 
ынталансын деп оларға жоға-
ры оқу орнында пайдала-
нуға қажетті құралдар сыйға 
беріледі. Ауылдың 80-нен 
астам тұрғынын тұрақты жұ-
мыспен қамтып отыр. Қарт-
тарға да қамқорлық танытып, 
ардагерлер бөлмесін жаб-
дықтады. Мұның барлығы 
шаруашылық директоры Мең-
діғали Есжанов тың іскерлі-
гінің,  көпшілікті ортақ іске 
жұмылдыра білетін ұйымдас-

тырушылық қабілетінің арқа-
сында мүмкін болып отыр.

Ынтымағы жарасқан шар-
уа шылық еңбеккерлері биыл 
да мол өнімге қол жеткізді.

– Үстіміздегі жылы шаруа-
шылық диқандары 900 гектар 
алқапқа Сыр салысын өсірді. 
Егін бітік шықты. Серіктес-
тік бойынша әр гектардан 61 
центнерден өнім алды, – дейді 
М.Есжанов.

Иә,  "егінші – мәрт, жер – 
жомарт" дегендей, биыл үшін-
ші мәрте "Қаракөл" алқабы 
мол өнімге негіз қалады. Мұн-
да тәжірибелі бригадир Бақыт 
Жылқыбаев жетекшілік ететін 
№3 бригада егінжайы орна-
ласқан. Агротехникалық ша-
ралар талапқа сай жүргізіліп, 
күрішке күтім ойдағыдай 
жасалғандықтан, егін жинау 
кезінде 180 гектар алқаптың 

әр гектарынан 65 центнерден 
өнім алынды. 

Шаруашылық диқанда-
ры Нұрлан Жүзтаев, Бейбіт 
Жақыпов, Жұмағали Саты-
балдиев өздеріне бекітілген 
алқаптың әр гектарынан 60 
центнерден жоғары өнім алды. 
Сыр салысын орудан жыл сай-
ынғы шаруашылық чемпионы 
Марал Бекжанов "Енисей" 
жаткасымен бір маусымда 250 
гектар алқапты дестеге салса, 
бесаспап механизатор Бағдат 
Жасағанбергенов астық басты-
руда шаруашылықтың алды 
болды. Сондай-ақ, тасымалда 
Ерлан Жұмабаев тасқынды ең-
бек етіп, егінжайдан қырманға 
7-8 мың центнер астық тасы-
малдады.

Бүгінде егін жинауды та-
бысты аяқтаған шаруашылық 
еңбекерлері жыл соңында қо-
мақты қосымшаға ие болады. 
Бұл – "еңбек етсең ерінбей..." 
деп ұлы Абай айтқандай, адал 
еңбек, маңдай тердің жемісі.

Шаһарбек НҰРСЕЙІТОВ.
Сырдария ауданы.

Гектарына – 61 центнер

Күз – береке мен молшылық айы. Ырысты, күрішті 
Сыр өңірінде егін жинау науқаны мәреге жетті. Қамба-
ны қызыл дәнге толтырған Сырдария ауданы шар уа-
шылықтарының қатарында «Асқар Тоқмағанбетов – 
ЛТД» ЖШС да бар.

Тойды қыздырып, жұртты 
күлкіге қарқ қылып тұрған 
асаба сөзінің астарына саяси-
экономикалық әңгімелерді 
қыстыра келіп, соның алдында 
ғана әлеуметтік желіде жаппай 
сөз болған «екі сиыр» жайлы 
әзіл айтты. Жұрт ду күлді. Дәл 
қасымда отырған қызылордалық 
ақын ағамыз Мамыр Байдәулет 
әзілді ұнатпады. «Е, е, е, бұл 
балалар екі сиырдың қадірін 
қайдан білсін…» деді де қойды.

Содан не керек, той тарап, 
өзіміз қалып шайға отырған 
уақытта асабаға қарсы отырған 
Мамыр ағамыз тойды жақсы 
басқарғанына алғысын айта оты-
рып, «әй бала, екі сиыр жайлы 
әңгіме керек болса, мен айтып 
берейін, айналайын, тоқшылық 
заман болған соң, қадірін білмей 
жатырсыңдар ғой. Қазір жасы 
сексенге тақап отырған Замад-
дин Ибадуллаев деген атаң бар, 
сол кісінің өмірі ғой мені сенің 
әзіліңе күлдірмей отырған» деп, 
әңгімені әріден бастады.

«Замаддинның әкесі 
сонау ертедегі Перғана 
соғысына қатысып, содан 
бір аяқтан айырылып, 
мүгедектің арбасына 
таңылған адам екен. 
Анасы да ұзақ жыл ауру 
азабын тартқан бейнеткер 
жан болыпты. Бәрінен 
де қиыны – көтерген 
тоғыз құрсағы шетінен 
шетіней беріпті. Көзіне 
көрінген көбелектердің 
тұмсығын жарытып 
иіскетпестен ғайып бола 
беретініне көзі жеткені 
сондай, әйелі босана сала 
күрегін сайлап, дайындала 
беретінді шығарыпты. Сол 
шетінеген тоғыз баладан 
кейін осы Замаддин өмірге 
келіпті. Күн артынан 
күн өтіп, бала аман-есен 
апыл-тапыл аяғы, бұлдыр-
салдыр тілі шығып өсе 
бастапты. Алдындағы 
тоғыз перзенттің күйігінен 
жандары әбден жұқарған 
ата-анаға аман өсіп келе 
жатқан бала әр күні мереке 
сыйлағандай болады ғой. 
Жалғыздарының жолына 
жандарын салып, кірсе-
шықса тілеуін тілеп отыра-
ды екен.

Содан не керек, жыл арты-
нан жыл өтіп, Замаддин мектеп 
табалдырығын аттайды. Бұл енді 
соғыстан кейінгі елдің тұрмысы 
тұралаған 1946-47 жылдар шама-
сы. Ауыл Шандай деген көлдің 
жағасында отырады. Балалар 
мектепке қыстыгүні мұзбен, 
жаздыгүні қайықпен өтіп барады 
екен. Мұздың еріп, сеңнің енді 
тарқап жатқан көктемгі уақыты 
екен, бала сабаққа кетеді. Түс 
әлетінде Ибадулла ақсақалдың 
үйіне сол ауылдың қадірлі 
ақсақалдары Ерімбет, Дюуан 
бастаған, Мүтән жырау 5-6 кісі 
кіріп келеді. Жайшылықта бұлай 
жүре қоймайтын ақсақалдардың 
жүрісінен тіксініп қалған 
Ибадулла аңтарылып оты-
рып қалады. Төрге жайғасқан 
қариялардың «Әй, Ибадулла! 
Сен не көрмеген Ибадулласың, 
соғысқа да қатыстың, аяқтан да 
айырылдың, перзенттен тартқан 
күйігің де аз емес, соның 
бәріне шыдаған Ибадулласың 
ғой…» деп басталған сөздері 
төбе құйқасын шымырла-
тып, бір сұмдықтың болғанын 
анық аңғартады. Іштей «Е, қу 
жалғыз, сенен де айырылған 
екенмін-ау…» деп ойлайды 
ғой, «Айтпақтары сол болса, 
естімей қалармын ба, сөздің 
соңын бағайын» деп бүктеле 
түсіп, ышқына күрсінген 
уақытта отбасында отырған 
әйелі «Ойбай, не айтпақсыңдар? 
Жалғызымыз аман ба?» деп 
еңіреп жібереді. Тіксініп қалған 
кісілер, «Әй, тоқта, тоқта, са-
быр! Сөздің соңын тыңдасаңшы, 
әй запы болған қайран жүрек-
ай, жалғызыңды білмейміз, 
келетін шығар, екі сиырларың 

бірдей суға кетіпті» деген екен. 
Сонда іштен тынып отырған 
Ибадулланың өзі де «Құдай-
ау, сиыры несі, жалғызым, 
жалғызым кеткен екен дедім ғой 
мен, жалғызым» деп, кемсеңдеп 
қоя берген екен. Дәл сол кезде 
есіктен «Ассалаумағалейкум» 
деп, Замаддин кіріп келеді ғой, 
сонда төрде отырған мүгедек 
Ибадулла құйрығымен жорғалай 
сырғып кеп баласын бас салып 
«Жалғызым-ау! Жалғызым!» 
деп еңіреп жылағанда үйдің ішін 
күңіренткен екен…

«Ауыл ақсақалдарының 
суға кеткен екі сиырға бола 
кісі өлімін естірткендей ғып 
келіп отыруы сол кездегі 
сіңірі шыққан кедейлік, жұтаң 
тұрмыстың жағдайының 
көрінісі еді» дейді Мамыр 
ағамыз. Бір ауылдың кішкентай 
балаларының асқазанын ал-
дап, жыламай ұйықтауы осы 
екі сиырдың емшегіне байла-
нысты болған екен ғой. «Оның 
алдындағы аштық бар, одан 
кейінгі соғыс бар, соның бәрін 
де жоқшылықтан жүдеген 
жұртқа ауыл қарап отырған 
сиырдың суға кетуі қаншалықты 
ауыр соққы екенін бұл күнде 
біз елестете алмаймыз-ау… 
Сондықтан ғой, елдің бәрі «екі 
сиыр» тақырыбын әзілге айнал-
дырып, той-жиында сайқымазақ 
қылып жүргені. Е, «жоқшылық 
не жегізбейді, тоқшылық не 
дегізбейді» деген осы екен, 
айналайын…» деп әңгімесін 
қайырды-ау, Мамыр аға…

«Кейін сол ақсақалдар кел-
ген күнді, әкесі есікке дейін 
құйрығымен сырғанап кеп 
құшақтап жылаған күнді есіне 
алып:

««Кедейлік деген бұл 
бір сөз,

Білемін бала күнімде…» 
деп басталатын өлең 
жазған екен Замаддин. 
Ел ішінде жыр-термелер 
айтып жүріп, айтыстың 
көшіне қосылған Закең 
өтірік айтыстың хас 
шебері болған екен. 
Мүгедек әке, ауру ананың 
қамы мен тағы да сол 
жоқшылықтың жолын-
да жүріп еңбекке піскен 
ол қырықты қырқалай 
барып республикалық 
айтыстарға шыға бас-
тайды. Оған дейін ел 
ішіндегі беташар, той-
томалақта елді күлкіге 
қарық қылып, бүйірі енді 
шыға бастаған жұрттың 
көңілін көтереді. Ертерек-
те Сыр өңірінде Жорықбай 
деген жырау өткен екен. 
Сол Жорықбай жырау 
сонау Қазан вокзалын-
да аштықтан қырылып, 
бірі арбаға тиеліп, бірі 
бұралып, талықсып 
жатқан адамдардың 
қасына келіп өлең айтып 
отырады екен. Кейбіреулер 
«әй, Жорықбай! Өлең 
деген ойын-тойдың мүлкі 
ғой, аштан өлгелі жатқан 
адамның басына кеп өлең 
айтқаның не сұмдығың?» 
дегенде «е, мен не 
жырғағаннан өлең айтып 
жүр дейсің, бейшараның 
сөзге назары бұрылсын, 
алғы күннен үміт еткен 
сөзден қуат алсын» деп 
өлең айтып жүрмін» деген 
дейді. Менің Замаддин 
көкем де сол Жорықбай 
секілді адам ғой, шіркін! 
Ол кісінің беташары өз 
алдына бөлек той еді ғой, 
Замаддин беташар айтады 
деген күні қойшы кезегін 
біреуге тапсырып, егінші 
суын біреуге ұстатып, 
арнайы келіп тыңдаушы 
еді» дейді ақын көкесі 
туралы әңгіменің тиегін 
еркін ағытқан Мамыр 
Байдәулет.

«Беташар» дегенде осы күнгі 
көп адамдардың есіне әркімнің 
есімін айтқанда табаққа ақша 

салатын адамдар ғана елестеуі 
мүмкін. Негізінде ол үлкен 
мәдениетіміз еді. Оның тәлім 
мен тәрбиесі, елді қыран күлкіге 
көметін қызықшылығы мүлде 
басқаша өнер еді. Ондай болма-
са классикалық терме-толғаулар 
секілді беташар жырлары қалар 
ма еді. Базар жыраулардан 
қалған беташар жырлар, әне 
сол ізбен бізге жеткен жоқ па? 
Өзім білгенде, өзім көргенде сол 
беташардың ең озық үлгісін де 
Замаддин көкеміз жасады. Ауыл 
адамдарының сыр-сипатын 
өлеңмен бергенде ондай шебер 
көргенім жоқ. Бірде аузы добал-
дай бір құрдасына «Жайылған 
аузы жайықтай, Дәндібай соққан 
қайықтай» дегенде ел күлкіден 
өліпті. Сөйтсе, өзін «ұстамын» 
деп ойлайтын, бірақ қолынан 
шыққан заты қолапайсыз 
Дәндібай деген кісі болған 
екен, соның жасаған қайығын 
білетін жұрт күлкіге қарық 
болмай қайтсін. Сондай сөздер 
әлі елдің аузында жүр. Зәкең 
әзілді көңілге тигізбей айтатыны 
таңғалдырмай қоймайды. Бала 
күнінде мұрнына жел түскен 
бе, басқа ма, танаудың ішіндегі 
шершеуі жоқ бір кісі бар екен, 
беташарда соны өлеңге қосып: 
«Түгенше деген қайынағам, 
Запорожды ызғытқан, ауаны 
бізден көп жұтқан» дегенде 
тапқырлығына таңғалған әлгі 
кісінің өзі сықылықтап тұрып 
күлді дейді. «Мұрның пұшық» 
деген, «танауың қисық» деген 
жоқ, бұдан артық қалай әзілге 
қосуға болады?» деп тамсанады 
Мамыр ағамыз.

Сыр өңірінде өткен жазба 
ақын Балашбек Шағыров «Егер 
мен ақын емес, суретші болсам 
«Беташар» деген сурет салар 
едім» деген екен. Оның себебін 
сұрағанда «Замаддинның бета-
шарын көрдім, өзінің де бойы 
сұңғақ, дауысы зор кісі ғой, 
ауыл ды жерде сәл көтеріңкі 
жер де тұрып алып айналада 
жүр ген адамдардың бәріне анық 
естілетін айрықша асқақ дауы-
сымен жұртты үйіріп әкетіп, 
әртүрлі адамдардың мінез-
де месін дәл беретін тапқыр 
шумақ тарына беташарға 
жиналған жұрт қоғадай жа-
пырылып күлетін. Айтылып 
жатқан өлеңге құлағын тосып, 
бір сәтке тына қалған мыңдаған 
жұрт, шумақтың түйінін 
қайырғанда ортасына тас түскен 
судың толқынындай жан-
жаққа шашыла құлап ду күліп, 
келесі шумақ бастала бергенде 
бірін-бірі түрткілеп тоқтатып 
қайтадан тына қалады екен, 
аздан кейін қайтадан жарыла 
күледі. Халықты бұлай шынайы 
күлкіге қарқ қылу екінің бірінің 
қолынан келер шаруа емес, оған 
жан-жақты талант керек» деген 
екен.

Ақын, композитор Елена 
Әбдіқалықова ол кісі туралы: 
«Замаддин Ибадуллаев Сыр 
сүлейлерінің жалғасындай 
үлкен азамат, үлкен ақын. Менің 
алғаш айтысқа шыққанымнан 
бастап, кішкентай кезімнен 
өзінің қызындай көріп, ақыл-
кеңесін айтып отыратын абзал 
аға ретінде қатты құрметтейтін 
адамдарымның бірі. Замаддин 
аға – осы біздің Тәуелсіздік 
алғанға дейінгі айтыстың 70-80 
жыл жоғалып кетіп, қайтадан 
қолға алына бастаған уақытында 
«Ал, енді кімдер айтысады?», 

«Енді кімдер сахнаға шығады?», 
«Айтыс өнерін қалай жанданды-
рамыз?» деп отырған уақытта 
жарыққа шыққан ақындардың 
бірі.

Замаддин ағамыздың ақын-
дығы негізі жыраулықпен үнде-
сіп жатқан үлкен эпикалық 
тұлға. Өзінің шығаратын қан-
шама толғау-дастандары бар, ол 
кісі ақындықты жыраулықтың 
бір сипаты деп қабылдаған сияқ-
ты. Ең алғашқы айтыстар жалпы 
көрерменнің, тыңдарманның 
есінде болса, өтірік айтыс де-
ген айтыстың формасы ұйым-
дастырылды. Бұл, әрине, 
қазақтың ойын-тойында бұрын-
нан келе жатқан дәстүр еді. 
Өкініштісі, осы жанр соңғы 
кезде айтылмай кетті. Жұрттың 
бәрі кесекті сөз, көшелі әңгіме 
айтқысы келеді. Бірақ ол айтыс-
тың біржақты таптаурын бо-

луына әкеліп соғады. Мысалы, 
бір кездері облыс-облыс болып 
айтысқан уақытта республика 
бойынша Замаддин ағамыздың 
алдына түскен ешкім болған 
жоқ. Ол сол өтірік айтып оты-
рып ел-жұрттың мұң-мұқтажын 
жоқтайтын. Өтірік айтып отыр-
мын деп, басқалар айта алмай 
жүрген ащы шындықты айта-
тын.

Замаддин ағамыз біздің Сыр 
бойының салт-дәстүріне қанық, 
сипатына сыралғы, сосын 
сахнадағы отыру мәнері, домбы-
ра тартуы, мақамы да бәрі-бәрі 
есіңе Сыр бойының жыраулық 
өнерінің сарынын салады. Сол 
тұрғыдан келгенде, дәстүрді 
жаңғыртушы, сақтаушы ретінде 
Сыр өңірінің мәдениетінде ала-
тын орны ерекше деп түсінемін» 
дейді.

Елена апайымыздың сөзі не 
дәлел ретінде 1986 жылы Қы-
зылорда мен Орал ақында рының 
арасында өткен айтыста оралдық 
ақын Кенжеғали Балабасевпен 
өтірік айтыс жасап отырып:

«Оралдан Қызылорда 
қашық жатыр,

Дегенмен көп жаңалық 
ашып жатыр.

Тасыған шамадан тыс 
Сырдың суы,

Біздерді тасқындатып 
басып жатыр.

Бұрынғы кеуіп қалған 
Арал теңіз,

Ұрпағым, бүгін көрсең 
тасып жатыр,

Аралдағы баяғы сары сазан,
Топ-топ боп Қапшағайға 

қашып жатыр.
Суы мол, жер қайыса 

бітіп егін,
Ел-халқым жинай алмай 

сасып жатыр.
Болмаған тарихтағы 

шөптер шығып,
Мал басы секунд сайын 

асып жатыр.
Біледі бұл жағдайды 

басшыларым,
Жер-жерге жаңалықты ша-

шып жатыр» дегені шынымен де 
сол кездегі тікелей айтуға ауыз 
бара қоймас шындық еді. 

Айтыстың ақсақалы, ай-
тулы ақын Жүрсін Ерман 
ағамыз Замаддин Ибадулла-
ев жайында: «Айтыс қайтадан 
жандана бастаған кезде со-
нау 80-жылдардың басында 
ұмытылып кеткен өнерді жолға 
салып берген біраз азамат-
тар болды. Манап Көкенов, 
Қалихан Алтынбаев, Көкен 
Шәкеев, Көкбай Омаров сияқты 
көшелі, көпті көрген ақындар. 
Солардың өкшесін басып келе 
жатқан сол кездегі осы Замад-
дин Ибадуллаев 1983 жылдан 
бастап облысаралық айтыс-
тарда Қызылорда облысының 
намысын қорғаған дарын-
ды адамдардың бірі. Өзі сол 
кезде күріштікте бригадада 
еңбек еткені есімде қалыпты. 
Айтыстың алдында елден «За-
маддин Ибадуллаевтың брига-
дасы күріш өндіру жөніндегі 
жоспарды бәленбай есе артық 
орындады» деген телеграмма 
келді. Ол енді сол кездегі елдің 
ақынға шабыт тілеген ықыласы 

ғой. Замаддин ол кезде көбіне 
жанрлық айтыстарға қатысып 
жүрді. Өтірік өлең айтысында 
жақсы көзге түсті. Сол кездің 
қажетті сөзін айта білген, ай-
тыс өнерін жалғастырып келген, 
санаулы сауатты ақындардың 
бірі. Енді қазір бұл кісі де 80-ге 
келіп қалыпты. Сыр бойындағы 
ескінің көзі. Бұл кісілердің 
жады жақсы. Ескі сөздерді, 
әңгімелерді көп айтады. За-
маддин сол ескі қалпын сақтап, 
кейінгі жастарға үлгі-өнеге бо-
лып, шамасы келгенше тәрбие 
беріп жүре берсе екен деймін» 
деп, ақжарма тілегін ақтарады.

Замаддин Ибадуллаев шын 
мәнінде шаппа-шап айтыстың 
хас жүйрігі болған екен. Ай-
тысты бастай сала домбы-
раны қағып-қағып жіберген 
қарсыласы:

«Өзіңді тумас бұрын 
танып едім,

Замаддин ет туысым, 
қаным едің.

Білдіртіп амандықты 
жүз жыл бұрын,

Барды ма, телеграмма салып 
едім» дегенде қолма-қол жауап 
қайырған Зәкең:

Шабытым осындайда 
тасып еді,

Бұл Зәкең неден, сірә, 
жасып еді.

Телеграммаң барғанда 
інішегім,

Тоқсан тоғыз жарымда жа-
сым еді» деп, көрерменді ду 
күлдірген екен. Тағы бірде өтірік 
айтысқа шыққан қарсыласы:

Баппым, баппым, баппым-ау,
Он бір бала таптым-ау.
Бір көшені шулатып,
Іңгәлатып жаттым-ау» деген-

де Замаддин:
«Мен өзім өтіріктің 

бәтиесі едім,
Демеймін мына сөзің 

қате сенің.
Он бір бала тапқаның 

көз алдымда,
Өйткені мен солардың 

әкесі едім» дегенде зал толы 

көрермен орындарынан тік 
тұрып кеткен екен. Мұндай 
мысалдарды көптеп келтіруге 
болар еді, әттең мақаламыздың 
ауқымы көтермейді, сондықтан 
айтыс үзінділерін осы араға 
қайырмақтай тұрып, ақын 
тағдырындағы тағы бір жай-
ды тілге тиек ете кеткенді жөн 
санадық.

Тағы да сол Cырдың бой-
ында бір ерлі-зайыптының ба-
сынан өткен жағдай екен. 5-6 
баладан кейін әрең тоқтаған 
бір баласы азамат жасына кел-
ген уақытында қайтыс болып, 
отағасы қайғыдан қан жұтып ор-
нынан тұрмай жатып қалыпты. 
Сол жатыс апта емес, ай емес, 
жылға ұласыпты. Бір күні әйелі 
зарлап: «ау, тұрсаңшы, тіршілік 
қылайық та» депті. Сонда 
күйеуі: «жазған-ау, сен екеумізге 
енді не тіршілік керек? Сен 
ауылдың ана басынан бастап әр 
үйге кірсең бір айың өтеді, мен 
мына басынан кірсем бір айым 
өтеді. Келешегіне керек қой 
дейтін балаң жоқ, енді бала та-
батын жаста да емессің, сені мен 
маған не тіршілік керек?» де-

ген екен. Қанша дегенмен әйел 
заты ғой, қиындыққа қасқайып 
қарсы тұрып, сол рудың аузы 
дуалы ақсақалын алдыртып, 
күйеуін тіршілікке араласты-
рыпты. Сөйтіп жүргенде Құдай 
Тағала әдеттегі әйелдердің 
бала көтеретін жасынан асып 
кеткен пендесінің құрсағына 
тағы да перзент беріпті. Бір 
ғана емес, арт-артынан үш 
қыз дүниеге келіп, аман-есен 
бойжетіпті. Енді мына тағдырды 
қараңызшы, біз сөз етіп отырған 
кейіпкеріміз Замаддин Ибадул-
лаев сол үш қыздың біреуінің 
қызынан туады екен. Бұл та-
рихты Алты Алашқа аты мәлім 
әйгілі Алмас жырау Алматов 
ағытып отырған бір әңгімесінің 
әредігінен тыңдап едік. Артық-
кемін толықтыра жатармыз.

«Жаратушы шебер 
жалғыздан жалғап бүгінге 
жеткізген қилы тағдыр 
иесі бұл күнде сексеннің 
сеңгіріне шыққан, үбірлі-
шүбірлі, жапырағы 
жайқалған үлкен әулет. 
Жақында ғана Сырдария 
ауданына әкім болып 
барған, қазақ әдебиеті 
мен мәдениетіне қанық 
Руслан Рүстемов мырза 
қазақы жосынға салып, 
ең алдымен, Замаддин 
ақсақалға амандаса ба-
рыпты. Шындығында, 
атқа мінген азаматтар 
елемесе, алтын болса да 
топырақ құмның арасында 
көміліп қала берер талант 
тағдыры қызық қой, сол 
сонааау Кеңес заманында 
Қызылорданың атынан 
айтысқа шығып, алдына 
жан салмаса да әлі күнге 
ауданның Құрметті аза-
маты атағын алмаған 
екен. Руслан бірден соның 
бәрін реттеп, «Сырдария 
ауданының Құрметті 
азаматы» төсбелгісін 
кеудесіне тағып, ауданда 
«Замаддин Ибадулла-
ев атындағы дәстүрлі 
ақындар мектебін» 
ашыпты. Енді апта 
соңында ақынның 80 
жылдық мерейтойына 
орай «Заңғар ақын – За-
маддин» атты облыстық 
ақындар айтысын өткізіп, 
алыс-жақыннан қонақтар 
шақырып жатыр екен. 
Міне, ер мерейі деген осы 
да! Ақынын ардақтаған 
әкімнің көргенді ісіне көңіл 
толқитындай іс болған 
екен.

Тағы да сол Мамыр ағам, ая-
улы, ардақты Замаддин көкесі 
жайлы сөйлеп отыр:

«Манап Көкеновтың «бір 
өзі – бір театр» деген сөзі бар. 
Біз осыны тек сөз ретінде ғана 
қабылдаймыз. Бір өзі – бір теа-
тр деген сөз – ол бір адамның 
бойындағы сегіз қырлы өнердің 
тоғысуын және соны бірінен 
бірін аласартпай халықтың ал-
дында көрсете білуі, яғни бір 
адамның бір театрдың рөлін 
атқаруы деп ойлаймын. Соның 
барлығын мен Замекеңнің бойы-
нан көрдім. Ол кісінің беташары 
өз алдына, ауызекі қалжыңдары 
өз алдына, жыраулығы бір 
бөлек, іскерлігі тағы бар. Ол 
кісі өмір бойы бақша екті. Сон-
да бригадир болып қызмет 
етті. Жер жағдайын, ауа рай-
ын одан жақсы білетін адам 
кемде-кем. Міне, бір адамның 
осыншама дүниенің қыр-сырын 
жақсы меңгеруі, Құдай берген 
талантың болмаса, оңай шаруа 
емес. Енді кісімен тіл табысуы, 
кісінің көңілін қалдырмауы 
жатқан хикая ғой…» деп, алысқа 
бой ұрған сөз тізгінін ақырын 
ғана іркіп еді. Айтылмаған әлі 
талай әңгіме бар, әрине…

Қилы тағдыр, ерен талан-
тымен ел көңілін көтере білген 
Зәкең қарияның көңілін енді ел-
халқы көтеруде.

Бала-шағасын еңбектің жо-
лына үйретіп, бүгінде сол бір 
үзіле жаздап жалғанған әулеттің 
үрім-бұтағы алқапты атызға 
ақ күріш жайқалтқан айтулы 
шаруашылық иелері екен. Бәрі 
баянды болғай!

Ұларбек 
НҰРҒАЛЫМҰЛЫ,

«Ана тілі» газеті.

Бір өзі – бір театр
Әуелі әжептәуір әңгіменің басын ыңғайсыздау оқиғамен 

бастағалы отырғаным үшін патша көңілді оқырманнан 
кешірім сұрай кетейін. Қызылорда облысы Сырдария ауда-
нында тұратын ақын, өтірік айтыстың хас шебері Замаддин 
Ибадуллаев ту ралы бертінге дейін білмейтін едім. Бұл күнде 
жасы сексеннің сеңгіріне шыққан ақсақал жайлы әңгіме бір 
жақынымыздың тойындағы асабаның әзіл сөздеріне байла-
нысты басталып кеткен. 



Белгілі маман Қал-
назар Байтеміров бас 
төрешілік еткен турнир 
екі күнге созылып, нәти-
жесінде салмақ дәреже-
лері бойынша жеңімпаз-
дар анықталды. Олар: 45 
келі салмақта Қаламбай 
Абат (Жаңақорған),  48 
келіде Қоңырбай Бека-
сыл (Алматы), 51 келіде 
Нағашыбай Әнуар (Қы-
зылорда), 55 келіде Ер-
сайын Нұрланұлы (Түр-
кістан), 60 келіде Бекзат 
Молдашев (Шымкент), 
65 келіде Дияс Ма-
ратұлы (Түркістан), 71 
келіде Төрехан Кап-
паров (Түркістан), 80 
келіде Жалғас Лұқпанов 
(Шымкент), 92 келіде 
Рақым Рақатұлы (Шым-
кент), 110 келіде Дастан 
Сағындық (Қызылорда). 

Турнирді тамаша-
лаған жаңақорғандық 
жанкүйерлер жас пал
уандардың шеберлік
теріне куә болып, 
ер теңгі күндері ел на-

мысын қорғайтын өрен-
деріміздің өсіп келе 
жатқанына қуанды. 

– Турнир жоғары 
дәрежеде ұйымдасты-
рылды. Өзіміз өнеге 
алған Мұрат Тотаевтың 
туыстары демеушілік 
жасап, соңынан ас берді. 
Жаттықтырушыларға 
да айрықша құрмет 
көрсетті. Бұл ел спор-
тының дамуына жана-
шырлықтың белгісі, 
– дейді жаңақорғандық 
жаттықтырушы  Ильман 
Изатов. 

Н.НАЗЫМХАНҰЛЫ.
Жаңақорған ауданы.

8/TANYM №157-158 (19835-19836) 19 қазан, сенбі  2019 жыл Sb

Адамзат тарихы мен тәжіри-
бесіне сүйенер болсақ, елдер мен 
халықтар өздерінің бас қалала-
рын дұрыс таңдап алып, салуға 
кіріскенде адамзаттың баянды да 
шынайы өркениеті басталды. Өр-
кениеттердің дүниеге келіп кемел-
денуі мен тарихи сахнадан кетуі 
де бас қаланың саяси тағдырымен 
тығыз байланысты. Елдің құдіреті 
мен ұлылығы билеуші мен қарапа
йым бодандарының астаналары-
ның маңайына топтасумен, оған 
деген патриотизмі мен сүйіспен-
шілігімен байланысты болды. 
Тұрақтылық пен құбылмалылық, 
баяндылық пен түрлену – табиғатқа 
да, қоғамға да тән құбылыс. Аста-
налардың аты да заты да өзгеріп, 
тіпті географиялық орнының ал-
масып отыруы сол халықтың ар-
манаңсарынан, уақыт талабынан 
туындайды. Отандық және әлемдік 
тарих бұған куә. 

Біздің астаналардың тарихы  
жасындай жарқылға ұқсайды. Тез 
жанды, тез өшті. Шынын айту 
керек, астаналарымыздың, баян-
дылығы мен тұрақтылығы тұрғы-
сынан жолымыз болмады. Бас қа-
лаларымыз тарихтың өн бойында 
үнемі өзгеріп отырды. Бұл ел бо-
лып, ұлт болып ұйысуымызға үл-
кен нұқсан келтірді. 

Сыртқы жаулармен перманент-
ті күрес тайпалықрулық ішкі тар-
тыстардан қолы босамаған халқы-
мызды әлеу меттік, тұрмыстық, 
оты рық шылық мәселелерге кел-
генде бел сенділігімізді төмендетті. 
Сырт қы жауға қаһарлы халық тұр-
мыста сыпайы, әлеуметтік мәселе-
лерде әлсіз болды. Қатал геосаяси 
жағдайлар да қазақ астаналарының  
тағдырына кері әсер етті. Ұлы ге-
ографиялық ашулар «Жібек жолы-
ның» бойында орналасқан қазақ 
ордалары – Сарайшық, Сығанақ 
қалаларының тағдырын шешті. 
Астаналармен бірге қазақ халқы-
ның  топтасуына мүмкіндік бер-
меді. Бір қызығы, Кеңес өкіметі 
жылдары да қазақ астаналарының 
тағдыры құбылмалы болды. Жет-
піс жылдың ішінде астана үш рет 
өзгеріп, ұлт болып қалыптасуымы-
зды шиеленістірді. Егер 70ті үшке 
бөлсек, әрбір 23 жыл сайын астана 
алмасып отырған болып шығады. 

Ұлт болып қалыптасу үдерісі 
оңай емес. Ағылшындар – Лондон-
ның, француздар Париждың маңа

йына топтас қанда ғана ұлтқа ай-
налды. Басқасын былай қойғанда, 
немістер мен итальяндарда  ондай 
ұйтқы, жүйетүзуші қалалар ХІХ 
ғасырдың соңына дейін болмаған-
дықтан, олардың ұлтқа айналуы 
француз, ағылшындарға қараған-
да кешеуілдеді. ХІХ ғасырдың 
соңын ала Берлин мен Рим сондай 
функцияны атқара бастағанда ғана 
неміс және итальян ұлттары пайда 
болды. 

Кеңес билігі жоғарыдан бел-
гілеп  берген Орынбор қаласы он-
дай міндеттерді бірден атқара ал-
мады. Оған тарихи уақыт керек еді. 
Жаңа тұрпатты қазақ зиялылары 
революциялық романтика жетегін-
де болып, астананы қалың қазақтың 
ортасына алып барудан жағдай-
дан шығудың  бірденбір жолын 
көрді. Олардың саналарының бір 
түкпірінде Ташкент қаласының 
болуы да заңды. Ақыр соңында 
астананың қалың қазақтың ортасы 
Қызылордаға көшірілуі де өзінөзі 
ақтамады. Нәтижесінде Қазақстан 
Орынбор қаласынан айырылды, 
Ташкент қаласы да оған бұйырма-
ды. Жаңа астананың таңдалуында 

оның қазақтың солтүстік, Батыс 
өңірінен алшақ, қиыр оңтүстік-
тегі, Орынборға қарағанда қысы 
жұмсақ, жазы қолайлы Алатау 
баурайында орналасқандығы да 
аз рөл атқармаған болуы мүмкін. 
Осылайша, Кеңес билігі астананы 
Алматы қаласына көшіруге шешім 
қабылдаған еді. Салынып жатқан 
Түркістан – Сібір темір жолына, 

оның үстіне Орта Азия республи-
каларының астаналары Фрунзе, 
Ташкент Душанбеге жақындығы  
да  кеңестік басқару билігі талапта-
рына сәйкес келді. 

Соғыстан кейінгі жылдары Ал-
матының елдің негізгі аймақта-
рынан тым қашықтығы айқын 
сезіле бастады. Нақ сондықтан да 
кеңестік билік Қазақстаннның сол-
түстік аймақтарын Ресейге қосу 
ниетін бірнеше рет жүзеге асыр
ғысы келді. Қазақ зиялыларының 
арманаңсары астананы Сары
арқаның төріне көшіру болды. Бұл 
идея ның бастамашысы  Қ.Сәтбаев 
еді. Алайда мәселе кеңестік Қа-
зақстан билігінің құзырында 
еместі. Соғыстан кейінгі онжыл-
дықтарда кеңестік Алматы шы-
нында да күллі қазақстандықтар-
дың мақтанышына айналған әсем 
қалаға айналды. Өткен ғасырдың 
6080жылдары  қазақ мәдениеті
нің «алтын ғасыры» болды. Соған  
қарамастан ұлт болудың іргетасы 
– заманауи қалалық қазақ мәдени-
еті Қазақстанның бас қалаларында 
біржолата және түбегейлі қалып-
таспады. Кеңестік Қазақстан қала-

лары ішінде қазақтардың үлес сал-
мағы аз болды. 

Еліміздің егемендікке қол жет-
кізуінен кейін ғана қазақ халқы-
ның арманы орындалып, басаяғы 
екіүш жыл өтісімен 1994 жыл-
дың 6 маусымында Қазақстан Рес
публикасының Жоғарғы кеңесі 
«Қазақстан Республикасының ас
та насын көшіру туралы» Қаулы 

қабылдады. Сонымен заманауи Қа-
зақстан тарихындағы бас қалалар-
дың Орынбор – Қызылорда  –Алма-
ты, одан әрі Ақмола – Целиноград 
– Ақмола – Астана – НұрСұлтан 
әскери бекіністен губерния, об-
лыс, тың өлкесінің орталығы ҚР 
астанасы болуының астарында 
шиеленіске толы талай бетбұры-
стардың ізі жатыр. Ұлт тағдыры 
үшін астана, А.Айталы айтқандай, 
«оның өзегін жарған оқиғаларынан 
алған сабағы, өзінөзі тану жолын-
дағы түйген пайымынан туады». 

Халықаралық  тарих тәжіри-
бесіне  жүгінер болсақ, 1215 жылы 
Шыңғысхан жорығынан кейін өр-
теніп кеткен Пекинді 1264 жылы 
қытайлықтар астана етіп тәуел-
сіздікке қол жеткізді, ұлттық сана 
оянды, мемлекеттік идео логиясы 
жаңарды. Жапондықтар өз та-
рихында астаналарын төрт рет ал-
мастырған екен. XVII ғасырда ел 
астанасын Токиоға көшіру төніп 
келе жатқан Қытай мен Еуропа ел-
дерінің  миссио нерлері мен опиу мы 
ықпалынан құтылу үшін қажет бол-
ды. Кезінде І Петр Ресей астанасын 
Мәскеуден солтүстіктегі СанктПе-

тербургке  көшіруге шешім қабыл-
дауы да уақыт талабынан туын-
даған еді. Бұл Ресейдің Батыстан 
тәуелсіздік жолындағы күресінің 
жемісі болды. Орыс қоғамының 
жоғарғы топтарының бағыты – Ба-
тыс бағытқа бұрылып Еуропа мә-
дениеті аясына кірсе, қарапайым 
халқы орыс мәдениеті шеңберінде 
қалды. Менталитеті екіге бөлініп 
оның қарамақайшылығын, екі
ұдай лығын күшейтіп ауыр салдарға 
алып келді, яғни орыс тардың саяси 
ұлт болып қалыптасуы күрделенді. 
Біз болашақта бұдан да сабақ алуы-
мыз керек. 

Уақыт талабына сай астананы 
көшіру идеясы Ататүріктік Түркия
дан да байқалды. Стамбул – Ос-
ман империясының символы бол-
са, жаңарған заманауи Түркия ның 
символы Анкара болуға тиіс еді. 
Осман империясы дәуірінде этни-
калық түріктердің билікте жүргені-
не көңілі тоқ еді. Елдегі өнеркәсіп 
капиталының 90% түрік еместердің 
қолына өтіп, елдің тәуелсіздігіне 
қауіп төнген. Ұлттық кәсіпкерлер 
мен іскерлік топтар да болмады. 
Түрік тілі де ресми құжаттардан 
ығыстырыла бастады. Сондықтан 
Ататүрік түрік тілі мен мәдениеті 
негізінде жаңа саяси ұлт жасауға 
кірісті. Әрине, реформалар қатқыл 
құралдар  және қасаң жолдармен 
жүргізілді. Оның салдары заманауи 
Түркия тарихынан әлі күнге дейін 
байқалады. Алайда біз ұлт мәсе-
лесінде Ататүрік жолымен жүруге 
тиіс емеспіз. Бірақ қазақ тілі мен 
мәдениеті төңірегіне басқа этника-
лық топтарды табиғи жолмен тар-
туға тиіспіз. Сонда ғана еліміздің 
мәдени және ментальді картасы өз-
гереді. 

Освальд  Шпенглер «ұлттар де-
геніміз – қала салушы халықтар» 
деген еді. Қазақтардың өз қолымен  
өздерінің  бас қаласын салуын 
тағдыр ХХХХІ ғасыр тоғысында 
жазыпты. Тәуелсіздіктің арқасын-
да қала салушы ғана емес, астана 
салушы өркениетті ұлттар қата-
рында қазақ ұлты да қосылып ке-
леді. Бүгінде қалалық қазақ мәде-
ниетімен бірге қазақ ұлтының саяси 
ұлтқа, азаматтық ұлтқа айналу про-
цесі қайшылықты болса да  қарқын-
ды жүруде. Қалада қоныстанған 
қазақтардың саяси ұлт қа айналуы 
үшін кемінде екіүш ұрпағы алма-
суы керек. Психологтар белгілі бір 
дүниетаным екі ұрпақ бойы өмір 
сүрсе, бекем болатынын айтады. 
Сонда ғана сана түкпіріндегі аза-
маттық «қазақ» ұғымы басым си-
патқа ие болмақ. 

Біз төменнен белсенділік таны-
тып отансүйгіштік рухты жалпыха-
лықтық етуіміз керек. Көршілік қа-
уымдық психологияға негізделген 
орыс менталитеті де бұл мәселеде 
ақаулық танытуда. Ал рутайпа-

лық көңілкүй құрсауындағы мен-
талитеттен арылу кеселді жүруде. 
Басқасын былай қойғанда зиялы-
лардың кейбір топтары арасында 
бүкіл әлемнен тек өз руының мүд-
десін көретіндер немесе өз руында 
отырып бүкіл әлемді көрмейтіндер 
жанталаса қарсылық көрсетуде.

 НұрСұлтан – астана болғалы 
өзін халықаралық аренада көрсете 
білді. Қазақстанның жаңа астана-
сының солтүстікке көшірілгенін 
көре алмаған оппоненттеріміз де 
болды. Әлі есімізде 1994 жылы 
Мәскеу жоғары саяси топтары ара-
сында Ресей журналистерінің бірі 
«қандай себептермен сұлу Алма-
тыдан астаналарыңызды солтүстік-
ке көшіргелі жатырсыздар?» деп 
Тұңғыш Президентімізге құйтыр қы 
сұрақ қойған еді. Елбасы ойлан-
бастан «хотим быть ближе к Рос-
сии» деп жауап беріп оппонентін 
және сұрақ қойдырып отырған 
топтарды тапқырлығымен қарусы-
здандырған еді. Біле білген адамға 
бұл уақыт талабы қойған сұраққа 
берілген тарихи жауап еді. Астана-
ны көшірмегенімізде Еділ сияқты 
Есілден де айырылмауымызға кім 
кепіл еді?! Өйткені халықаралық 
беделді ұйымдарға, нақты айтқан-
да, АҚШ пен НАТОға арқа сүй-
еп «белсенділік» танытқан кейбір 
бұрынғы Кеңес республикалары-
ның аянышты тағдырының куәсі 
болып отырмыз (Украина, Грузия). 
Бұдан шығатын сабақ – ең бірінші 
өз күшіңе сен, содан кейін барып  
халықаралық ұйымдарға арқа сүйе. 
Қазақстан ішкі әлеуетіне сүйене 
отырып, халықаралық ұйымдар 
арасында беделін нығайта білді.  
Оның куәсі – әлемдік діндер мен 
конфессиялар жиынының тұрақты 
түрде НұрСұлтанда өтіп, оны Қа-
зақстанның ұйымдастыруы. 2010 
жылы Қазақстанның ЕҚЫҰ төраға-
сы болуы, 2017 жылы өткен дүни-
ежүзілік EXPO көрмесінің өткені 
де ұлтымыздың мерейін асырып 
тастағаны хақ. Сириядағы дағда-
рысты шешудегі Қазақстан билі-
гінің белсенділігі ТМД кеңістігін-
де түсіністікке ие және объек тивті 
түрде саяси ұлт болып қалыптасуы-
мызға қызмет етеді. 

Қорытындылай келгенде, 
НұрСұлтан – ұлттық идеялар-
дың заманауи бейнесі, ғасырлар 
ізденісінің нәтижесі, жаңа ұлт-
тық идея, қалалық қазақ рухының 
көрінісі, саяси ұлт қалыптасуы-
ның ұйытқысы. Әрбір қазақстан-
дық мемлекет іргетасының кірпіші 
сезінгенде ғана біз ұтамыз. Кім 
ұтса, ол ұтсын, Қазақстан ұтылмаса 
болғаны.   

Сәтбай ТАСТАНБЕК,
тарих ғылымдарының докторы,

Қорқыт ата атындағы 
мемлекеттік 

университеттің профессоры.

Ұлттық идеялардың заманауи бейнесі
Таяу Шығыс елдері мен халықтары және әлемдік діндер үшін 

Иерусалим қандай киелі болса, Түркістан – Орта Азия халықтары 
мен елдері үшін сондай киелі. Өйткені ислам өркениеті нақ Таяу 
Шығыста қанат жайып, көкке самғаса, ислам діні біздің аймақ пен 
көшпенділер әлеміне самғауы мен орнығуы Түркістан арқылы 
жүзеге асырылды. Осы тұрғыдан алғанда біз салған Нұр-Сұлтан 
қаласы Түркістан идеясының материалдануы, бүгінгі тілмен айт-
қанда, Нұр-Сұлтан мен Түркістанның жаңғыруы.

Армансыз адам болмауы керек деп ой-
лаймын. Өмірден түңілген замандасты-
рымды көргенде іштей зығырданым қай-
найды. Бала күнінен қоларбаға таңылған 
менің күйіммен салыстырса ғой өзін дей-
мін іштей. Әкешешелері оқу ақыларын 
төлеп, жоғары оқу орнында жүрген көпте-
ген қызжігіттердің дәрістен қашып, көше 
қыдыратындары да, «ақша табу керек» деп 
жұмыс істеп жүретіндері де мені еріксіз 
ойлантады. Тұрмыс жағдайлары ауыр бол-
са түсінуге болар, алайда кейбірінің жақсы 
киім кию үшін ғана жұмыс іздейтінін де 
көріп жүрміз. Біреулерді кінәлаудан ау-
лақпын, атаана баласы үшін жүрегін үзіп 
беруге бар, мұны айтып отырғаным да – 
солардың сенімін ақтап, тиянақты білім 
алуымыз керегін тағы бір еске салу ғана. 
«Қаһарлансам, он сегіз мың ғаламды жар-
ты тарының қауызына сыйдыра аламын» 
депті Жаратушым. 

Бала кезімнен жоғары оқу орнында білім 
алуды армандадым. Үйдегілерге айтсам, 
барлығы мені қоштайды, бірақ іштерінен 
«бұл қалай болар екен?» деген күмәндарын 
сезетінмін. Алла сәтін салды, колледж сту-
денті атандым, бірнеше жылдан соң кур-
стастарыммен бірге диплом алдым, жолым 
болды 2017 жылы мемлекеттік грант ұтып 
Қорқыт ата атындағы Қызылорда мемле-
кеттік университетінің студенті атанып, 
журналистика мамандығы бойынша білім 
ала бастадым. Аллаға сансыз шүкір, арман-
дарым біртіндеп орындалып келеді.

Табиғатымнан ба, әлде  бала күнімнен 
қоларбада отырғандығымнан ба білмеймін 
ес білгелі менің ажырамас серіктерім қиял 
мен арман болды. Теңіздің шуын, шағала-
ның шаңқылын естігім келетін, Маңғыстау 
маңындағы әулиелер зираттарына барсам 
деп армандайтынмын. Соның сәті биыл 
түсті. Жазда Ақтау қаласы әкімдігінің қол-
дауымен,  Ғ.Ниязов, Б.Балейұлы сынды 

азаматтардың көмегімен қарт Каспийге, 
маңғаз Маңғыстауға жол тарттым. Аталған 
азаматтар менің және менің көмекшімнің 
барлық сапар шығынын көтеріп, риза-
лық бесігінде тербетті. Каспийдің таудай 
толқындарын, шаңқылдай толқынға бауыр 
төсеген шағалаларын көріп шүкіршілік 
еттім, Шопан ата, Баян баба, Сырлытам, 
Қош қар ата, Бекет ата зираттарына тәу етіп, 
бір серпілдім. Бұл мен сияқты қоларбада 
отырған адамдар былай тұрсын, он екі мү-
шесі сау адамдардың да қолы жете бермей-
тін сапар болды.

Әзербайжан, Ресей, Армения, Қазақстан 
мемлекеттерінің теңіз бетіндегі шекарасын 
ойлап, туған жердің, қасиетті Отанымның 
бір қиырында тұрғанымды түсіндім. Мұнай 
сорып жатқан жыпырлаған мұнаралар қара 
алтынның күре тамыры осы жерде жатыр 
деп тұрғандай. Жыл сайын бірінші маусым 
– Балалар күнінде 5000 дана балмұздақ, 
5000 дана бөтелкеге құйылған шұбат тегін 
таратылады екен. Бұл үрдіс аймақтың, ел 

ағаларының деңгейін танытқандай екен де-
ген ойға қалдым.

Сырға қайтар сапарда Ақтауға кел-
дік, қала әкімдігінің өкілі күтіп алып, 
бес жұлдызды қонақүйге орналастырды. 
Әкімнің қабылдауында болдық, бізге сон-
дағы әкімдік қолдауымен жарыққа шыққан 
Ақтаудың көрікті жерлерін суреттейтін 
түрлітүсті екі кітап сыйлады. Аталған екі 
кітапты да мен Қызылордаға келгесін өзім 
оқып жатқан оқу ордасына сыйға тарттым. 

Бұдан соң ойда жоқ жерден  Сарыағаш 
аудандық әкімдігінен шақырту алдым. 
Бұған қалай қуанбассың, біздің жайымыз
ды ойлаған азаматтардан қалай айналып 
кетпессің. Сарыағаш ауданы әкімдігінің 
қолдауымен, Қ.Білал сынды азаматтың 
көмегімен Түркістандағы Қ.А.Яссауи, 
Арыстан баб әулиелердің зираттарында 
болдым. Сөйтіп біраз жылдардан бері көр-
сем деп армандап жүрген қасиетті орын-
дарда болып, бір марқайдым.

Бала біткеннің барлығы да теледидар-

дан көрінгісі келеді ғой. Бұл арман менде 
де болатын. Бұйрық дегенге сөз жоқ екен, 
белгілі «Даудамайсыз», «Жан жылуы» 
телебағдарламаларының жүргізушісі 
Г.Әбіқаева мені Б.Дәулетбекқызының 
«Альфонс жігіттің тағдыры» атты кітабы-
ның тұсаукесеріне шақыртты. Бұл да естен 
кетпес тарту болды. 

Содан екі апта өткесін белгілі кәсіп-
кер Қ.Шоңбай мырзаның «Құпия кездесу» 
атты халықпен кездесуіне қатысып, мол 
әсер алдым. 

Жақында «Nur Otan» партиясы облыс
тық филиалының ұйымдастыруымен об-
лыс әкімі Қ.Ысқақов мырзамен түрлі топ-
тағы мүгедектердің кездесуі өтті. Аймақ 
басшысына сауалдар қойып, артынша жа-
уап алдым. Шараға қатысушылар мүгедек-
тердің ипотекалық несиесін 50 процентке 
азайту, жаңа шағын аудандарға сыйым-
дылығы үлкен автобустар жіберу, «Нұр 
Орда» шағын ауданындағы интернет желісі 
мәселелері сөз болды. Бұл мәселелер қала 
әкімі Н.Нәлібаев мырзамен болған кездесу-
де де көтерілді. Мен ипотекалық процент, 
тіс емханаларына жеңілдіктер қарастыру, 
тіс протездеріне жеңілдіктер жасау мәселе-
лерін қозғадым. Осы кездесулерді мен ел 
ағаларының біздерге назары түскендігі деп 
бағалаймын. Сонымен қатар бұл арманда-
рымның да орындалатынына сенімім зор. 
Ел аман, жұрт тыныш болсын!

Осы әсерлер кеудеге сыймады, Сыр 
бойы жұртшылығына паш еткім келді. 
Газет арқылы қамқор азаматтарға рахмет 
айтқым келді. Замандастарыма тоғышар-
лықтан аулақ болайық, еңбектенейік, білім 
алайық, мына қымқуыт өмірде өз орны-
мызды табайық дегім келеді. 

Зәуре ӨТКЕЛБАЕВА,
Қорқыт ата атындағы 

ҚМУ студенті.

Армандар  орындалады

Еркін күрес 
турнирі

Жуырда Жаңақорған кентіндегі спорт кешенін-
де еркін күрес  жаттықтырушысы Мұрат Тотаев 
пен КСРО спорт шебері Сапархан Шәймерденов 
атындағы еркін күрестен жасөспірімдер арасында 
республикалық турнир өтті. Бәсекеге еліміздің  
5 облысынан 120 палуан қатысты. 



Осы орайда Қазан төңкерісіне 
дейінгі қазақ қоғамын түгел 
жай  лаған, мұсылман дінінің 
қа ғи даларына сүйенген діни-
ағар тушылық жүйенің, құбы-
лыстың, ойшылдық арнаның 
ақ-қарасын ажыратып, ілімдік, 
бі лімдік тұрғыдағы сапалық ерек-
шеліктерін, қоғамға қызметінің 
оң-теріс жақтарын таразылау 
мен саралаудың, анықтаудың 
ма ңы зы зор. Академик Ғ.Есім 
діни-ағартушылық бағыттағы ой-
сана ның қазақ қоғамында төрт 
бағытта өрбігенін дәлелдейді: 

Бірінші бағыт – діни-ағар-
тушылық ой-сананың қазақ әде-
бие тінде, фольклорда, жыр-дас-
тандарда, яғни ауызша және 
жазба әдебиеттің барша жанрлары 
мен үлгілерінде және өнер туын-
дыларында, мазарлар, кесенелер, 
мешіттерде, т.б. орын алуы.

Екінші бағыт – діни-ағар-
тушылық ой-сананың жалпы ха-
лыққа білім беру ісімен тікелей 
байланысты болуы.

Үшінші бағыт – діни-ағар-
тушылық ой-сананың тәрбие ісі-
мен тікелей байланысы.

Төртінші бағыт – діни-ағар-
тушылық ой-сананың құқық мәсе-
лесінде кеңінен көрініс табуы.

Бажайласақ, діни-ағарту шы-
лық ой-сана қазақ қоғамының 
рухани жағын түгел қамти оты-
рып, ұлттық сананың, идея мен 
идеологияның қалыптасуына 
тікелей әсер етуші болған.

Соңғы уақытта бұл бағыт та 
сүбелі зерттеулер мен мақала-
лардың, салмақты әрі салиқалы 
ой айтатын ғылыми еңбектердің  
жа риялануы – көңіл қуантарлық 
жағдай. Солардың бірі – Әбсаттар 
қажы Дербісәлінің «Қазақстан 
мешіттері мен медреселері – ру-
хани шамшырақтар (ІХ-ХХ ғ.ғ.)» 
деп аталатын кітабы. Кітапта ІХ-
ХХ ғасырлар аралығында қазақ 
елінде болған мешіт, медреселер, 
оларда қызмет жасаған ислам 
ғұламалары мен ағартушылары, 
діни қайраткерлер жөнінде құнды 
деректер, мағлұматтар бар. Ав-
тор «ХІХ ғасырдың 60-шы жыл-
дары Түркістанда 20-ға жуық, 
ал 1920 жылдары 56 мешіт, мед-
ресе болды. Қазан төңкерісіне 
дейін Ақтөбе аймағында – 200-
дей, Бөкей хандығында – 78-дей, 
Жетісу өлкесінде – 269, Жамбыл 
облысында – 49, ал Әулиеата 
қаласының өзінде 15 мешіт пен 
намазхана жұмыс істеді» деп жаз-
ды. 

Ендігі бір мәселе – сауат ашу 
мен білім берудің қалай жүр-
гізілгені туралы болса, жоға рыда 
айтқанымыздай, мешіт, мед ре-
селерде Орта Азия, Түркия, Ау-
ғанстан, Мысыр, Үнді, т.б. ел-
дерде оқыған, жоғары дәрежедегі 
білім алған ишандар мен ахундар 
ұстаздық етті. Соңғы уақытта ай-
тылып, жазылып жүргендей, қазақ 
мұсылмандығын қалыптастыруға, 
бекітуге қызмет еткен діни-
ағартушылардың дүниетанымдық 
тұғырнамасы, ұстанған бағыт-
бағдары сопылық философияға 
не гізделген еді. Жалпы қазақ, 
түрік мұсылмандығы жөнінде 
айт қанда ұлы бабамыз Яссауидың 
«Менің хикметтерім – құран 
мәні» деп ғұмыр кешкен, түркілік 
дүниетанымда мұсылмандықтың 
жаңа, жасампаз үлгісін қалыптас-
тырған, әдебиет пен өнерде сопы-
лық поэзияның негізін қалаған 
данышпандық жолын біліп қана 
қоймай, басшылыққа алып ойла-
нуымыз қажет-ақ. «Яссауи жолы 
фикхтық жағынан Имам ағзам Әбу 
Ханифаның, ақайдтық жағынан 
имам Матурудидің іліміне негіз-
делген. Түркі халықтары арасын-
да кең тараған нағыз түркілік 
мәде ниетпен сомдалған дәстүрлі 
мұсылмандық түсінігіміздің айна-
сы» дейді теолог ғалым Д.Кен-
жетай. 

Дәстүрлі қазақ мұсылмандығы 
дүниетанымдық тұрғыдан  сопы-
лық философияға негізделсе, ұс-
танған жолы Имам ағзам Әбу 
Ханифа мазхабы десек, бұлар-
дың қай-қайсысының болма-
сын адамзат тарихының ең көне 
дәуір лерінен тамыр тартатын 
көзі жоқ емес. Мәселен, сопы-
лық дүниетаным элементтері мұ-
сыл ман дініне дейінгі уақытта 
да болған. Айталық данышпан 
Пла тонның интуиция, абстрак-
тілі ойлау жайындағы айтқан ой-
пікірлерінде сопылық дүние та-
нымның негізі қаланғаны жөнінде 
философ ғалымдар арасында ай-
тылатын пікірлер бар. Сол сияқты 
имам ағзам Әбу Ханифа мазхабы 
қазақ ұғымына  сіңгенше талай  
өт келдерден өтіп шыңдалды. Мұ-
сыл ман дінін тұтастық қалып қа 
жеткізуге Құран ілімін білгір-

лік пен тәпсірлеп, іргелі ілімге 
айналдырған «Бейдауи, Рази 
сынды муфассир-ғалымдар, ха-
дис ілімінің ұстыны болған 
әйгілі имам Бухари, имам Тир-
мизи сияқты ғұламалар, ақида-
сенім негіздері ілімінің негізін 
қалаған Матуриди, Ашари тәрізді 
имамдар, шариғат ғылымын 
қалыптастырған Әбу Ханифа, 
Әбу Юсуф, Марғинани іспетті 
факихтар, тасаууф-руханият 
ілімінің шоқтығы биік ұстаздары 
Юсуф Хамадини, Қожа Ах-
мет Яссауи бастаған әулиелер 
Құран мен сүннетті басшылыққа 
ала отырып, ислам дінін тұтас 
қалпында жүйеге түсіргенін» 
Дархан Қыдырәлі де жазады. 
Осы айтылған ғалымдар жасаған 
ілім қазақ даласына тараған 
мұсылмандықтың да, оны негізге 
алып қоғамның қозғаушы күшіне  
айналған күйінде Х-ХХ ғасырлар 
арасын түгел қамтыған діни-
ағартушылық ой-сананың да бас-
тау бұлағы еді. Олай болса, ІХ-
ХХ ғасырлар арасын қамтыған 
діни-ағартушылар діни ұстаным 
тұрғысынан осы данышпандардың 
ілімімен қаруланып, имам ағзам 
Әбу Ханифа мазхабымен жүрген, 
шәкірт тәрбиелеуде, оқу мен оқы-
туда Қожа Ахмет Яссауи жолын 
ұстанған, өз заманының ойшыл-
дары, діни-ағартушы ұстаздары 
болды деп айтсақ, қателеспейміз. 

Діни ағартушылық ағымның 
бүкіл Шығыста, Орта Азия ел-
дерінде түгел орнағаны, оның 
те рең тарихы қазақ халқының 
кешегі, бүгінгі өмірінде үлкен 
маңызға ие. Шынтуайтына 
келген де, Қазан төңкерісіне дейін 
ру лық-патриархалдық, феодал -
дық қоғамды басынан өткерген 
қазақ елінің алғашқы уақытта 
боль шевиктік жүйеге, Кеңестік 
сая сатқа мойынсынбау шылы-
ғының бірден-бір себебі де қо-
ғамда берік орнаған мұсылман 
дінінің қағидаттарының, осыған 
негізделген діни-ағартушылық 
ағымның әсер-ықпалында жа-
тыр. Қазақ елін түгел жайлаған 
ХХ ғасырдың бас кезіндегі ұлт-
азаттық көтерілістердің ба сына 
дінбасылардың келуі кездей-
соқтық емес, әрине. 

Қазақ қоғамындағы діни-
ағартушылық ой-сана дегенде 
жәдитшілдікті айтпай тұра алмай-
мыз. Жәдитшілдік – мұсылман 
дініне жасалған реформа. Жәдит-
шілдік Кеңес үкіметіне дейінгі 
қазақ оқымыстыларының, зия-
лы ларының халықты алға сүй-
реген асыл армандарына қанат 
бітіргендей ықпалды құбылыс 
болды. Бүкіл әлем білетін Мұстафа 
Шоқай өзінің қайраткерлік жо-
лында жәдитшілдіктің зор рөл 
атқарғанын жазды.

Мүсірәлі Жәдікұлы – ұлт тари-
хында ерекше орын алатын тұлға. 
Оның тарихи тұлғасын Қазақ 
елі нің дамуында прогрессивті 
рөл атқарған діни-ағартушылық 
ағымның аясында зерделеу 
әділеттілік болар еді. Бірқатар та-
рихи әдебиеттерде Тәуке хан тақ 

иесі кезінде тұрғанда «қой үстіне 
бозторғай жұмыртқалаған заман 
болды» делініп, ханның бейбіт 
сая сатына жоғары баға беріледі. 
Расында Әз Тәуке атанған ол елді 
бейбіт өмірге бас тады. Жоңғардан 
көрген көресіні тоқтатты. Елін 

сүттей ұйытқан осындай бейбіт 
саясатта Мүсірәлі сопы әзіздің 
үлесі орасан зор болатын.

Басы ашық жағдай – Мүсір-
әлі Жәдікұлының есейген уақыт-
ының қазақ халқының тарихын-
да бет бұрыс кезең болған ХVII 
ғасырдың екінші жартысы мен 
XVIII ға сырдың алғашқы жар-
тысына тура келуі. Мұның өзі – 
Мүсірәлі Жәдік ұлының тарихи 
аренаға шығуының, Қазақ мем-
лекетінің заңды түрдегі бірінші 
дінбасы-әзірет болуының бас ты 
себебі. Мүсірәлі Жәдікұлы тұл-
ғасын ғы лыми түрғыдан толық 
ашу үшін аталған кезеңдердегі 
қазақ хал қының тарихи-әлеу мет-
тік, саяси-экономикалық, мәде-
ни, т.б жағдайларының толық 
ес ке рілуі, жан-жақты зерттелуі 
қа жеттігі өзінен-өзі туындайды.

Тарихи һәм ғылыми танымға 
негіздесек, Әз Тәукенің хандық 
құрған дәуірі – қазақ мемлекет-
тігінің гүлденген кезеңі. Де мо-
кратиялық үрдістегі мемле кеттік 
жүйе орнату, дала Кон с ти туциясы 
– «Жеті жарғы ны» дү ниеге әкелу, 
оны басшылыққа алып қызмет 
ететін парламент – Билер кеңесін 
құру, Билер кеңесінде ұлттық, 
халықаралық ірі мәселелердің 
талқыланып отыруы, Хан және Би-
лер кеңесіне төре-сұлтандармен 
қатар, ха лық тан шыққан беделді 
билер, батырларды тарту, Ресей, 
Қытай сынды үлкен мемлекет-
термен дипломатиялық қарым-
қатынас орната отырып, Жоңғар 
мемлекетінің қысымына тойта-
рыс беру – міне, осылардың бәрі 
Қазақ мемлекетінің мықтылығына 
айқын дәлел болады. Екінші 
жағынан Әз Тәуке ханның дана 
басшылығын да куәландырады. 
Әз Тәуке қазақ хандығының сая-
си құрылымын бекіте түсу үшін 
дінді мемлекеттік идеалогияның 
бір тармағы ретінде шебер пай-
даланған. Ықпалды дін өкілдерін 
жанына жақындатып, мемлекеттік 
құрылымға дінбасылық қызметті 
енгізуі – осындай саясаттың 
көрінісі. Әз Тәукенің хандық 
құрған уақытында (1680-1718) 
қазақ елінде діни мектептердің, 
медреселер мен мешіттердің ашы-
лып, мұсылман дініне терең мән 
беріліп, молырақ насихатталғаны 
шындық. Мүсірәлі Жәдікұлының 
Қазақ мемлекетіндегі алғашқы 
дінбасы болуының осындай сая-
си астары қоғамның даму заңды-
лықтарына жат құбылыс емес. 
Дінбасылық мемлекеттік қызмет 
болғандықтан ханның еркінсіз 
ашылмайды. Демек, дінба сы-
лықты хандық, яки, мемле кеттік 
құрылымға енгізіп, оған арнайы 
адам тағайындау – Әз Тәуке хан-
ның уақыт, заман талабын ескере 
отырып жүзеге асырған ел билеу 
саясатындағы өзіндік қолтаңбасы. 
Бұдан Мүсірәлі Жәдікұлының 
тарихи тұлғасын мемлекет қай-
раткері тұрғысынан тану мен 
таныту, ол үшін  қазақ хандығы, 
ондағы мемлекеттік жүйе, Тәуке 
хан тұлғасы, осылардың өзара 
және Мүсірәлі Жәдікұлы өмірімен 

байланысын тыңғылықты зерттеу 
міндеті келіп шығады.

Әз Тәуке хандығы тұсында 
билер институты дәуірледі. Би-
лер кеңесі тұрақты жұмыс істеп 
тұрды. Үш жүздің ұлы билері 
Төле, Қазбек, Әйтекелердің бе-
делі халық алдында ханнан 
артық болмаса, кем болған жоқ. 
Қазақ мемлекеттігі мен пар-
ламентаризмінің тарихында осы 
үш бидің алатын орнының ерек-
ше екенін айта түсуіміз қажет-
ақ. Тарихи деректер Мүсірәлі 
Жәдікұлының үш жүзге пір болып 
тағайындалуына Әйтеке бидің 
ықпалының зор болғанын жоққа 
шығармайды. Біздіңше, Мүсірәлі 
Жәдікұлының үш жүзге, бес арыс 
қазаққа Бас дінбасы – әзірет бо-
лып тағайындалуының ғана емес, 
жалпы мемлекеттік құрылымға 
дінбасылық қызметті енгізудің 
өзі билердің ықпалымен жүзеге 
асқан. Әз Тәуке хан тұсында 
мемлекеттік құрылымның барын-
ша демократияландырып отыр-
ғанын үш жүздің төбе билері 
– Төле, Қазбек, Әйтекелердің 
ел билігінің тізгінін қарапайым 
халық өкілдерінің қолына 
ұстату саясатының жүзеге асып 
отырғанымен дәлелдеуге болар 
еді. Қазақ мемлекеттігінің сая-
си жүйесіне діннің, әкімшілік 
жүйесіне дінбасылықтың енуі ұлы 
билер ұстанған дана саясаттың 
арқасы екенін тағы да шегелеп 
айтамыз. Бұл жерден Мүсірәлі 
Жәдікұлының тарихи тұлғасын 
сомдай түсу мәселесінде билер 
институтының тәжірибесі мен 
ұлы үш бидің өмірі мен қызметін 
ескермеу мүмкін еместігі тұжы-
рымдалады.

Бұлардан шығатын қорытынды 
– Мүсірәлі Жәдікұлының Әз 
Тәуке хан тұсында Қазақ мемле-
кетіндегі Бас дінбасылыққа келуін 
ханның әрі Әйтеке бидің, дұрысы 
билердің ықпалымен жүзеге 
асқан тарихи һәм саяси оқиға деп 
бағаласақ, әділеттілік болар еді.

Үш жүзге пір таңдауда қа-
лау  дың Мүсірәлі бабамызға 
түс кені тегін емес. Ғылыми та-
ным үшін бұл жерде Мүсірәлі 
Жәдікұлының жеке басының, аса 
дарынды да қабілетті тұлғаның 
(личность) бітім-болмыс, жараты-
лыс ерекшелігі, қадір-қасиеті мен 
сыр-сипатының ашылуының мәні 
зор. Мүсірәлі Жәдікұлы табиғи 
дарыны мен тума талантының 
үстіне сауатты адам болған. 
Тарихи деректер бойынша ол 
1656-1663 жылдар аралығында 
Түркістан қаласындағы Қожа Ах-
мет Яссауи медресесінде оқып, 
Ақиқатты (Алланы) тану тағли-
матының (ғылымының) ахуны 
деген мамандық алып шыққан. 
Кейіннен ол осы медреседе 
Қожа Ахмет Яссауи ілімі бой-
ынша Ақиқатты тану пәнінен 
шә кірт терге дәріс те берген. 
Демек, оның тарихи тұлғасы 
ғалымдық-ұстаздық мазмұнымен 
толыға түседі деген сөз. Мүсірәлі 
тұлғасын зерттеуші Ж.Мұратбаев 
мақаласында бабамыздың бес 
уақыт намазды әрбір ұлт өкілінің 
ана тілінде оқуының  үлгісін 
жазып, жасап елге таратқаны 
жайында, сондай-ақ үш жүзге 
пір боп тұрған уақытында 7 
түрлі баптан тұратын қағиданы 
шығарғанын, ол ел ішінде «Жеті 
жарғымен» бірдей қабылданғаны, 
мақұлданғаны туралы айтылған. 
Бұл қағидаларды адамгершілік, 
мораль, гуманизм кодекстері 
десе болғандай. Қағидалардың 
мазмұнында тіл мәселесі, неке ту-
ралы, мұсылманшылық жөнінде, 
Алланы тану мен оған құлшылық 
ету парызы һақында айтылған. Бір 
қызығы, осы қағидаларда «Жеті 
жарғы» үнемі айтылады. Мүсірәлі 
Жәдікұлының мемлекеттік дә-
ре жедегі дінбасы болғандықтан, 
дінді насихаттауды мемлекеттік 
саясат тұрғысынан жүргізуінің 
ешқандай сөкеттігі жоқ. Қайта 
керісінше, мұндай әрекет дана 
бабамыздың ғалымдық-ұстаз-
дық қызметінің мемлекет қай-
рат кері ретіндегі ісімен шебер 
ұш тасқанын көрсетсе керек. Жо-
ғарыда айтылған 7 қағида – дін 
мен мемлекеттік саясат тұрғы-
сынан ғана емес, жалпы филосо-
фиялық таным жағынан да өз кезі 
үшін алғанда терең мағыналы, 
құнды дүниелер.

1680 жылы Тәуке хандыққа 
отырысымен біріншіден біз пар-
ламентаризмнің негізі деп атап 
жүр ген Билер кеңесін құрды. 
Бұл – қажеттілік. Қажеттілік 
дей тін себебіміз, ханның елді 
соғыс жағдайына мобилизация-
лау жұмысын халықтың тікелей 
өкіл дері – билермен кеңесе оты-
рып атқаруы тиісті нәтиже берді. 
Екіншіден, пір сайлауды қолға 
алды. «Оның қандай қажеті бар 
еді?» деген қисынды сұраққа 
тұшымды жауап беру үшін сол 
кездегі елдің басын біріктіруге 
кедергі болып тұратын ішкі 
әлеуметтік-рухани мәселелерді 

саралау керек болады. Әсіресе, 
қазақта ХVІІ ғасырдың орта-
сынан бастап діни алауыздық 
кең етек алды. Бұрынғы діни 
сенімдегілер «уахдат ал-ужуд» – 
болмыстың бірлігін насихаттай-
тын, адам баласының бүтіннің 
бөлшегі екендігін сезіндіріп, 
әрбір адамның өзі үшін ғана емес, 
өзі өмір сүріп жатқан қоғамның 
да болмысына жауапты екенін 
сезіндіретін және қоғамдасып 
өмір сүруге ыңғайлайтын Яссауи 
жолын таным негізі етіп келді. 
Тәуке хан болып сайланған кез-
де ел ішінде «уахдат ал-шухуд» 
яғни, әрбір адамның тек өзі 
үшін жауапты екенін және әрбір 
жанның Алламен арадағы бай-
ланысы жеке болу керек деген 
парсылық ағымның бірін ұстанған 
еді. Ең бастысы, бұрынғы қазақ 
халқының дүниетанымдық негіз-
дерімен сыйыспайтын жолға 
түскен діндарлар үстемдік етіп 
тұрған-ды. «Сыр өңіріне ис-
лам дінінің таралуы» деген 
тақырыпта диссертация қорғаған 
түркістандық Зікірия Жандарбек 
есімді әріптесіміз «... бұрын би-
лер тек Яссауи жолы өкілдерінің 
қатарынан ғана тағайындалатын. 
Олар үшін бар қазақ бір болатын. 
Өздері басқарып отырған ру, тай-
па арасында туған-туысы бол-
майтын. Сондықтан да ол билер 
әр кезде әділдіктен таймайтын» 
дей келе, Тәуке хан уақытында 
«әрбір жан иесі өзі үшін ғана өмір 
сүруі тиіс» деген қағида қоғам 
санасына біртіндеп сіңе баста-
ды. Бұл танымдағы өзгерістер 
қазақ қоғамында қалыптасқан 
рухани, мәдени тұтастықты 
ыдыратушы басты фактор бол-
ды. Оның үстіне сан ғасыр бойы 
қазақ халқының рухани бірлігінің 
негізі – Яссауи жолының халық 
арасында жетекші рухани күш бо-
луына ықпал етуші Яссауи жолы 
өкілдерінің билік жүйесінен ысы-
рылуы да қазақ халқы арасындағы 
рухани тұтастықты одан әрі 
әлсірете түсті. Әр жүздің басына 
хан қойылып, ру, тайпалар басы-
на билер сол ру, тайпа өкілдерінің 
өзінен тағайындалатын бол-
ды. Бұл қазақ қоғамы ішіндегі 
сепаратистік пиғылдың күшеюіне, 
ру, тайпалар арасындағы бірліктің 
әлсіреп, бәсекелестіктің артуына 
әкелді» деп дәстүрлі рухани даму 
жүйесінің дағдарысы салдарынан 
саяси бірліктің де бұзылғанын жа-
зады. Қалай десек те, діни сенім 
төңірегіндегі шиеленісті жағдай 
алты Алаштың халқын ортақ 
идеяға топтастырудың жаңа жо-
лын табу қажеттігін алға тартты. 
Содан келіп пірлер институтының 
іргесі қаланып, қазақтардан басқа 
да өзбек, қырғыз, қарақалпақ 
халқынан өкілдер бірнеше саты-
дан тұратын сайыста Алаштың 
бас пірі болуға бақ сынасты. Пір 
сайлау конкурсында Мүсірәлі 
Жәдікұлы озық шығып, оған сопы 
әзіз деген атақ беріліп, бас пір 
болып сайланды. Мүсірәлі сопы 
әзіздің Алаш жұртының руха-
ни билік тізгінін қолға алуымен 
қоғамда бірігу үдерісі басталды. 
Мінеки, бабамыздың тарихтағы 
баға жетпес еңбегі оның елді 
алауыздықтан құтқарып, тұтас-
тығын сақтауға тікелей ықпал 
етуінде. Елдің рухани яғни 
діни бірлігі күшейген са йын 
саяси тұтастық та арта түсті. 
Жоңғардың қысымынан әбден 
құлазып, берекесі кеткен қазақ 
халқы оларға тегеурінді қарсылық 
көрсете алатын дәрежеге жетті. 
Жау қолында құрбан болған 
қандастарының кегін қайтаруға 
мүмкіндік алған қазақтар кей 
жорықтарда алғашқы жеңістің  
тәтті дәмін тата бастады. 

Мүсірәлі Жәдікұлының ұлы 
қызметінің бір парасы – қазақ 
жас тарын шариғат жолына түсіру, 
білімге үйрету, ер балалармен 
қатар қыз балаларды да оқыту. 
Сондай-ақ, Мүсірәлі Жәдікұлы 
тіл мәселесіне айрықша мән бер-
ген. Әсіресе жастардың ана тілін 
мансұқтамауын, басқа тілмен шұ-
барламай таза сөйлеуін талап ет-
кен. Ұлы кітап – «Құран кәрімді» 
алғаш рет қазақ тіліне аударып, 
жастарды оқытқан, үйреткен де 
осы – Мүсірәлі сопы әзіз. Қа-
зақтың тұңғыш дін басысы, пірі 
Мүсірәлі сопы әзіз ұлттық салт, 
дәстүрді қатаң ұстануды, оны 
адамның өмір сүру дағдысына 
айналдыруды әрбір ұлт өкілінің 
міндеті деп санаған. 

Мүсірәлі Жәдікұлының қазақ 
тарихынан алатын орны ерекше. 
Оның тұлғасын ұлықтау жұмыс-
тары жалғасын таба беретін абы-
ройлы іс деп ойлаймыз.

Б.КӘРІБОЗҰЛЫ, 
«Қазақстанның еңбек 
сіңірген қайраткері», 

филология ғылымдарының 
докторы, профессор.

Қазақ қоғамындағы діни-
ағартушылық ой-сана 

Өскен, өркендеген қоғамға тән сипат – оның руханият 
дүниесінің бай болуы. Сол қоғамда өмір сүрген мемлекеттің 
рухани кемелдікке жету жолындағы саналы да сапалы 
іс-әрекеттері неғұрлым көп болған сайын оның бүгіні ғана 
емес, болашағы да соғұрлым жарқын бола бермек.

Даналығы мен даралы-
ғы, тәрбиесі мен өнегесі 
сөзінде көмкерілген. Ата-
ларымыздан «Тәрбие – 
тал бесіктен», «Баланы 
– бастан» деген нақыл сөз 
қалған. Тәрбиенің не гізгі 
мақсаты – еңбекке бау-
ли отырып, жеке тұлға 
қалыптастыру. Еңбек – 
бала ның өмірлік қажет-
тілігі. Еңбектенбеген бала 
еш теңенің қадірін біл-
мей ді. Алдымен баланың 
көз қарасын дұрыс қалып-
тастырып алу қажет. 

Баланы ойын арқылы 
қарапайым еңбекке тәрбие-
леуге болады. Мысалы, 
екі-үш жасар баланың күн-
делікті тамағын ішіп-жеуі, 
ойыншығын шашып-жи на-
ғаны, киімдерін жинауы – 
бәрі еңбекке жатады. Осы 
арқылы есте сақтау, зейіні, 
көру қа білеті дамиды. 
Ба ланың әр жасағанына 
мақтау айтып отыру қажет.

«Ойын баланың ал-
дынан өмір есігін ашып, 
оның шығармашылық қа-
білетін дамытады. Ойын-
сыз ақыл-ойдың қалып-
тасуы мүмкін емес» депті 
В.Сухамлинский.  Бала 
ойын ойнағанда үлкен дер-
ден, теледидардан көрген-
де рін қайталайды. Өйт ке ні 
ойын кезіндегі іс-әре кеті, 
қимыл-қозғалысы бәрі от-
басында көрген білген-
дері нің айқын дәлелі. 
Бал  ғын дардың ойынын 
ба йып тап қарап отырсақ, 
оларға қандай тәрбие бе-
ріліп жатқанын аңғарып, 
тіпті келешекте қандай 
ма мандық иесі болатынын 
болжаймыз. 

Балабақшада үлкен-
дер дің көмегімен гүлдерді 
суару, ағаштарға су  құю, 
оқу құралдарын тара-
ту, ас ішу кезінде тарел-
ка, қасықтарды  қойып 

шығу сияқты жұмыстарды 
үйретеміз. Еңбектің пай-
дасы жөнінде түсінік бе-
ріп, алдына мақсат қоя 
бі  луге қалыптастырамыз. 
Бастаған істі соңына дейін 
жеткізуге баулығанның 
пай дасы орасан. Ертегі 
кей іп керлері арқылы үл-
кен дердің еңбегін құр мет -
теуді үйрету ізденісті қажет 
етеді. Мысалы, «Бір уыс 
мақта», «Әке мен бала», 
«Қайдан келдің, бауыр-
сақ?»  деген әңгіме лер ар-
қы лы барлық заттардың 
ең бек пен келетінін тү сін-
діреміз.

Баланың көзінше ар-
тық сөз айтудың керегі 
жоқ. Халқымызда «Бала 
– ата-ананың айнасы» де-
ген сөз бар. Балаларды 
еңбек түрле рімен және 
кәсіптермен ерте таныс-
тырғанның зия ны жоқ. Бұл 
арқылы ұжым дық ең бекті 
татулықпен атқаруға үй-
ренеді. Еңбектің әр тү ріне 
баланың қызы ғушы лығы 
оянғанда ұжымда еңбек 
ету белсенділігі, ын та ықы-
ласы артады. Өз қолы мен 
істеген еңбегіне қуанып, 
мақтанады. Ерін шектік, 
жал қаулық, шала ғайлық, 
ұқыпсыздық сияқ  ты әдет-
терден аулақ болуды, ба-
қыт адам ға еңбек арқылы 
келе тінін ұғындыру керек. 
Ұрпа ғымыз еңбекқор бо-
лып өссе, кейін рақметін 
айтпаса ренжімейді деген 
сенім демін. Тәрбиелі әрі 
білімді ұрпақ – ел ертеңі, 
кемел келешек кепілі. Ен-
деше жас ұрпаққа саналы 
тәрбие мен сапалы білім 
беру – аға буынның пары-
зы.

 Жадыра ЖҮСІПОВА,
№5 «Шаттық» 

балабақшасының 
қызметкері.

Баланың ақылды, әдепті  болып өсуі – ата-
ананың  мерейі. Қазақ сөзбен түзеп, көзбен 
тәрбиелеген дана халық қой. 

Бала – 
ата-ананың 
айнасы

Талант иесіне 
тағзым

Биыл Қазақ кино өнерінің негізін 
салушылардың бірі, талантты актер әрі режис-
сер, КСРО Халық әртісі Шәкен Аймановтың 
туғанына – 105 жыл. 

КСРО және ҚазССР Мемлекеттік сыйлығының лау-
реаты Ш.Аймановтың «Біздің сүйікті дәрігер», «Атаме-
кен», «Алдар көсе», «Атаманның ақыры» сияқты көркем 
фильмдері – көрермен көңілін жаулаған бірегей туынды-
лар. 

Талантты тұлғаны ұлықтап, оның кино өнеріндегі 
дара болмысын ұрпаққа насихаттау мақсатында 
Сырдария аудандық мәдениет үйінде арнайы шара 
ұйымдастырылды. Онда мәдениет саласында еңбек етіп 
жүрген мамандар режиссердің атақты фильмдерінен 
үзінді келтіріп, сондай-ақ, пародия және ән сайысы 
бойынша бақтарын сынады. Шараға ауданға қарасты 
он төрт елді мекеннен тоғыз ұжым қатысып, «Алдар 
көсе», «Тақиялы періште», «Менің атым – Қожа» сияқты 
көрерменге кең танылған фильмдерден қызықты эпизод-
тарды сахналады. 

Қазылар алқасының шешімімен әйгілі «Тақиялы 
періште» фильміндегі жалғыз ұлына қалыңдық іздеген 
Әмина Өмірзақованың бейнесін үздік сомдаған 
А.Талғатқызы жеңімпаз атанып, Қалжан ахун ауылдық 
мәдениет үйі І орын иеленсе, ІІ орын аудандық мәдениет 
үйінің қызметкерлеріне бұйырды. Ал жүлделі ІІІ орын-
ды Амангелді мен Бесарықтың мәдениет үйі ұжымдары 
өзара бөлісті. Қатысушыларға Алғыс хат пен арнайы 
сыйлық табысталды.

«СБ» ақпарат.



10/TARIH №157-158 (19835-19836) 19 қазан, сенбі  2019 жыл Sb

Бұл дүниеде ештеңе де өзінен 
өзі жасала салмайды. Бәрінің де 
өз себебі, өз салдары болады. Жер 
бетінде тіршілік ететін кез келген 
адамның өмірге келгендегі өз мақ-
саты, өз жолы, өз тағдыры бар. Әр-
бір жан жазмыштың бұйрығымен 
маңдайына жазылып қойылған 
міндетін өзіне берілген уақыттың 
ішінде орындап шығады. Бірақ сол 
миссияны әркім білім-білігіне, қа-
рым-қабілетіне, парасат-пайымына 
қарай әртүрлі санада, сапада, дең-
гейде орындайды. Өзіне белгіленіп 
берілген борышты белгілі бір 
уақыт ішінде адақтап бітіре сала-
тын да, оны бүкіл өмірі бойына жү-
зеге асыру мен жүретін де кісілер 
кездеседі. Әлбетте, бұлардың 
соңғыларын сол үшін жұрт «өз ісі-
не шексіз берілген шебер» ретінде 
бағалап, ол өмірден өтіп кеткеннен 
кейін де атын аспандатып, даңқын 
дабылдатып жүреді. Ал біздің Дос-
махан ағай сондай салауаттылар 
сапындағы жанның бірі еді. Осы 
ретте орыс тың ұлы жазушысы Лев 
Толстойдың: «Егер мұғалім тек 
қана өз ісін жақсы көретін бол-
са, онда ол жақсы мұғалім. Егер 
мұғалім оқушысын тек әкесі мен 
анасы секілді жақсы көретін бол-
са, онда ол барлық кітапты оқып 
шыққанымен, оқушыларын сүй-
мейтін сол мұғалімнен артық. 
Егер мұғалім іске және шәкірт-
ке деген махаббатты бір-бірімен 
біріктіре білсе, ол – кемеліне кел-
ген мұғалім» деген сөзі еріксіз 
ойға оралады. Біздің ағай мұның 
соңғысы кемеліне келген мұғалім 
санатына жатады. Ол өзінің орасан 
зор педагогикалық тәжірибесін, 
көл-көсір білімін оқушыларды 
оқыту үдерісін ізденісі мол шығар-
машылықпен, жүрек жылуымен 
ұштастыра білетін педагогтар қа-
тарынан табылады. Әдетте өз ісі-
не шексіз берілген мұндай адамды 
«жүрегінің оты бар, жігерінің шоғы 
бар жан» деп атайды. 

Мен өзім бала жасымнан ұстаз 
біткенді зор құрмет тұтып, қастер-
лейтін адаммын. Бірақ мен үшін 
Дос махан Сұлтановтың әуелден 
орны да, оябы да бәрінен бөлек 
еді. Мұны жылдар өткен сайын ба-
рынша терең ұғына бастадым. Ол 
әуел бастан Абай айтатын «ақырын 
жүріп, анық басатын» мұғалімдер 
сұрпынан болатын. Тағдыр мені 
өзім әлі күнге дейін өмірімде үлкен 
із қалдырған ақылшы аға санайтын 
бұл кісімен 1964 жылдың күзінде 
Шиелі кентіндегі №47 М.В.Ломо-
носов атындағы қазақ орта мек-
тебінде 5-сыныпқа көшкен кезімде 
табыстырды. Осы оқу ордасының 
табалдырығынан 1959 жылы ат-
таған мен бұған дейін Рахима 
Тоқмырзаева деген апайдан білім 
нәрімен сусындап шыққан едім. Ал 
жоғары сыныпта бізге Дос махан 
ағай сынып жетекшісі әрі қазақ 
тілі мен әдебиетінен сабақ беретін 
мұғалім болып жолықты. Келген 
күнінен барлық балаларға жайда-
ры жүзбен жылыұшырай қараған 
ұстазымыз мені сыныптың ста-
ростасы етіп белгіледі. Ағайдың 
жібектей жұмсақ мінезі, барын-
ша биязы жағымды даусы, келімі 
келіскен келбеті бізді бірден өзіне 
баурап алды. Ол кісіде қандай бір 
жағдай болғанда да оқушыға да-
уыс көтеріп сөйлеу деген болмай-
тын, нені айтып, нені түсіндірсе де, 
өзінің бастапқы сабырлы қалпынан 
бір айнымай, бір сыдырғы үнімен 
жетеге жеткізе айтып шығатын. 
Ол кісі сыныпқа кіріп келгенде, 
күні бойы шулап отырған балалар 
бірден сап тыйылып, жым-жырт 
болып тынши қалатын. Бәлкім, 
мінезінің ерекшелігінен шығар, 
әлде сабақты өте жақсы түсіндіріп 
беретіндігінен болар, әйтеуір ол 
оқушыларды өзіне бірден тартып 
ала қоятын.  Сол бойда бәріміз ау-
зымызды ашып, «Бүгін не айтар 
екен?» деп  оның бетіне қарап оты-
ратынбыз. Ағайдың әр сабақ сай-
ын өткізілген тақырыпты құйып 
беретіні сонша, ертеңіне кітапты 
ашпай-ақ оның айтқандарын сол 
күйінде айтып беріп, жақсы баға 
алып жататынбыз. 

Мен Досмахан ағайды осындай 
елден ерек қасиеттері үшін «ұстаз-
дардың ұстазы» санаймын. Оның 
бүкіл саналы ғұмырын біржақты 
ұстаздық қызметке арнауының өзі 

бұған толық негіз болады. Бұлай 
дейтініміз, 1941 жылы 15 жасынан 
мұғалімдік жолға түскен ағай 1991 
жылы зейнетке шыққанға дейін 
педагогика саласына өзінің тура 
50 жылын арнаған екен. Осы жар-
ты ғасырлық уақыт ішінде оның 
алдынан сан мыңдаған шәкірт 
тәрбиеленіп өсіп, өмірге жолдама 
алды десеңізші! Оның мақтаулы 
оқушыларының қатарында қа-
зақтың көрнекті жазушысы Ораз-
бек Сәрсенбаев та болды. Ағай 
болашақ қарымды қаламгерді «Қы-
зылдиқан» ауылындағы жетіжыл-
дық мектептегі кезінде оқытқан 
екен. Кейін Оразбек ағаның өзі Ал-
матыда Қазақ мемлекеттік универ-
ситетінің филология факультетін 
тәмамдап, бірер жыл «Лениншіл 
жас» газетінде қызмет істегесін, 
біздің мектепке мұғалім болып 
келді. Сол кезде біз де одан дәріс 
алдық. Орекең сонда өзінің әде-
биет жолын таңдап, жазушылыққа 
бет бұруына Досмахан ағайдың өте 
үлкен ықпалы болғанын айтатын 
еді. «Егер бала жасымда Досмахан 
Сұлтанұлы сияқты ұлы ұстаздың 
қолына түспегенімде жазушы бо-
лып шығуым екіталай еді, – дейтін 
сонда Оразбек аға. – Ол  – менің 
әдебиетті сүюіме, жазушы болуы-
ма бірден-бір әсер еткен алғашқы 
ұстазым. Соның арқасында осы 
мамандықты таңдадым. Сон-
дықтан ол кісіні біздің қазіргідей 
елдің азаматы болуымызға септігі 
тиген, бағыт берген кісі деп, қат-
ты қадірлеймін».  Мұның ақиқат 
екенін даңғайыр жазушы бертінде 
елге келген кездерінде де әрдайым 
айтып жүрді. Міне, ұстаз шапағаты 
деген осы болса керек.

Қазір өткен жылдардың биі-
гінен қарап тұрғанда, Досмахан 
ағайдың шынында пейілі педагог 
болу үшін жаралған жан екеніне 
иманымыз кәміл бола түседі. Ол 
кісі 1927 жылы Шиелі ауданын-
дағы Жуантөбе ауылдық округіне 
қарасты «Қызылдиқан» ауылында 
дүниеге келген екен. Ал 1934 жылы 
ауылдағы мектеп табалдырығынан 
аттапты. Бұдан әрі 1940-1941 жыл-
дары Шие лі кентіндегі 1 Мамыр 
мектебінде оқып, жетіжылдық 
білім алып шығады. Осы жылы 
мектепті үздік бітірген жасөспірім 
бала өзі туып-өскен «Қызылдиқан» 
ауылындағы Ворошилов атындағы 
№214 мектепке бастауыш сынып-
тардың мұғалімі болып қызметке 
алынып, өзінің табан аудармай ұзақ 
жылдарға созылатын ұстаздық 
эпопеясының ілкі қадамын бастай-
ды. 1945-1946 оқу жылын «Жи-
деліарық» ауылындағы мектепте 
өткізген ағай 1947 жылы туған 
ауылына оралып, орыс тілінен са-
бақ береді. Бұдан кейін 1951-1955 
жылдары «Ақтоған» ауылындағы 
жетіжылдық мектепте оқу ісінің 
меңгерушісі болады. Осы жылдар-
дың бәрінде мектептен қол үзбей 
білімін көтерген ұстаз 1951 жылы 
Түркістан педагогикалық учили-
щесін, 1955 жылы Н.В. Гоголь 
атындағы Қызылорда педагогика-
лық институтын қазақ тілі мен әде-
биеті пәнінің мұғалімі мамандығы 
бойынша сырттай бітіріп шығады. 

Жоғары білім алғаннан кейін 
Досмахан ағайдың қызмет саты-
сымен өрлеп-өсуіне жол ашылады. 
Ол 1955-1959 жылдары осылайша 
«Қызылдиқан» ауылындағы Воро-
шилов атындағы №214 жетіжыл-
дық мектеп директорының мін-
детін атқарушы, мектеп директоры 
болып қызмет атқарады. Кезінде 
аудандық әлеуметтік қамсыздан-
дыру бөлімін ұзақ жылдар басқа-
рып, осы өңірдің «Бибіпатимасы» 
атанған, бүгінде көзі тірі Ұлман 
Мәміреева апамыз өзінің бір 
сөзінде ағайымыз туралы: «До-
смахан соғыстың қызып жатқан 
уағы – 1942 жылы туған ауылында 
жетіжылдық мектептің мұғалімі 
болса, мен колхоздың бас есепшісі 
қызметін атқардым. Ауыл мек-
тебінің төбесі жаппа ұзынша үй бо-
латын. Жауын жауғанда оның ша-
тырынан су сорғалап тұратын. Сол 
кезде әлі жасы он сегізге де тол-
маған Досмахан шелекпен төмен-
нен лай тасып, су ағатын жерлерді 
бітеп, әуреге түсіп жататын. Осы-
лайша қысқа дайындықты бір өзі 
атқарып шығатын. Ол жас кезінен 
еңбеккеш еді. Соғыс тың ауыр ке-

зеңінде аудандағы кейбір елді ме-
кендерде мектептер мұғалімдердің 
жетіспеушілігінен жабылып қалып 
немесе біріне-бірі қосылып жатты. 
Бір ауылдың балаларының келесі 
ауылдағы мектепке қатынап оқи-
тын жағдай да жиі кездесті. Ал 
«Қызылдиқандағы» мектеп Дос-
маханның бір өзі бірнеше пәннен 
сабақ беруінің арқасында жабыл-
май, сақталып қалды. Мен ауыл-
дың есепшісі болғандықтан, аудан-
нан келген комиссия мүшелерімен 
бірге мектепті тексеруге бірге жа-
уап беретін едім. Сондықтан бұл 
жайлардың бәріне жақсы қанық 
болдым», – дегенді айтады. Осы-
ның өзінен біздің ағайдың жан-
кештілігі, өз кәсібін өте жақсы 
көретіні анық байқалады. 

Досмахан Сұлтанов 1959 жылы 
Шиелі кентіндегі М.В.Ломоно-
сов атындағы №47 қазақ орта 
мектебіне қазақ тілі мен әдебиеті 
пәнінің мұғалімі болып орналас-
ты. Содан зейнетке шыққанынша 
ешқайда табан аудармай, ұстаздық 
етті. Осы жылдарда біздің сүйікті 
мұғалімімізден үйренген үрдісіміз, 
терген тәліміміз аз болған жоқ. 
Ол бізді ең алдымен ізгілікке, 
адамгершілікке, сұлулықты сүю-
ге, жақсылықты көре білуге тәр-
биеледі. Өзі мектептің қоғамдық 
өміріне белсене араласты, партия 
және кәсіподақ ұйым дарының мү-
шесі болды. Ал пән мұғалімі ретін-
де республикалық, облыстық және 
аудандық баспасөз беттерінде қа-
зақ тілі мен әдебиеті пәнін оқыту-
дың әдіс-тәсілдері жөнінде ұдайы 
пайымды мақалалар жариялап тұр-
ды. Ол сонымен бірге мектептің 
драма үйірмесіне жетекшілік жа-
сау арқылы да жас ұрпақтың өнер 
мен білімге деген көзін ашты. Сол 
кезде мектеп сахнасында қойы-
латын спектакльдердің бәрінің 
мәтінін белгілі жазушылардың 
түрлі шығармаларының негізінде 
дайын дайтын режиссердің де қыз-
метін атқарды.

Менің ағайға тағы бір таңға-
латыным, өзі жетекшілік ететін 
сынып оқушыларының барлығы-
ның отбасы мүшелерін жақ-
сы танып-білуші еді. Себебі, өз 
шәкірттерінің үйлеріне жиі барып 
тұратын. Соның ішінде біздің 
шаңырағымызға да аз келген 
жоқ. Өйткені, мектепте менің ал-
дымдағы апам да, қарындасым да 
оқыды. Ағай сол кездері үйге келіп, 
әке-шешемізбен емен-жарқын әң-
гімелесіп кететін-ді. Кейін ойла-
нып қарап отырсам, бұл кез келген 
мұғалімнің қолынан келе бермей-
тін қабілеті екен. Мұны тек бала 
жанының шын мәнінде бағбаны 
бола алатын, өз оқушыларына 
шындап жаны ашитын ұстаздың 
ұстазы ғана жасай алады. 

Бір кездері қазақтың арқалы 
ақыны Ғафу Қайырбековтің қала-
мынан туған:

Ұстаз болу –  жүректің 
батырлығы,

Ұстаз болу – сезімнің 
ақылдығы,

Ұстаз болу – мінездің 
күн шуағы,

Ұстаз болу – адамның асыл-
дығы, – деген жолдар тура біздің 
ұстазымызға арналып айтылған-
дай болып көрінеді де тұрады. 

Досмахан ағайдың ұйым-
дастыру шылық қабілеті де кере-
мет еді. Біз сонау бесінші сынып-
тан бастап оның мектепішілік 
және мектептен тыс жұмыста-
рының бәрінің қасында жүрдік. 
Сонда бізді тарихи орындарға жиі 
апарып тұратын. Ағайдың баста-
уымен Кентау, Түркістан қалала-
рын, Сауран, Сығанақ қалалары-
ның орындарына талай бардық. 
Сондайда алдымен мені шақырып 
алып, «Осындай ой бар, барғаннан 
кейін балалар шашырап кетіп қа-
лып жүрмесін, сен маған көмекші 
бол» деп тұратын. Бұдан бөлек, 
ара-тұра елге есімдері белгілі ең-
бек адамдарын мектепке кездесу-
ге шақырып, соның барлығының 
жоспарын өзі жасап отыратын. 
Осы кездесулердің нәтижесінде біз 
атақтары Одаққа дейін танылған 
даңқты диқандар, Социалистік 
Еңбек Ерлері Ыбырай Жақаевтың, 
Шырынкүл Қазанбаева мен Ұл-
бала Алтайбаеваның өнегелі өси-
етке бергісіз әңгімелерін тыңдау 
құрметіне ие болдық. Бұлардың 
бәрі біздің санамызда өшпестей із 
қалдырды. Осы қауышулар біздің 
мерейімізді өсіріп, келешекке де-
ген сенімімізді арттырды. Осының 
арқасында білімге деген құштар-
лығымыз еселене түсті.  

Осындай ұстаздың қолдауы 
мен дем беруінің арқасы шығар, 

жалпы, мектепте жаман оқыған 
жоқпыз. Білім ордасын 1969 жылы 
бітірер кезде тек екі пәннен ғана 
төртке шығып қалып, Алтын ме-
дальға іліне алмадым. Есесіне 
жоғары оқу орнына көп қиналмай 
түсіп кеттік. Өмір осылай жалға-
сып жатты. Ақырында жоғары 
білім алып, елге келдік. 

Еңбек жолымды Қызылордада 
бастадым. Жұмысқа белсене ара-
ластық. Күндердің күнінде қыз-
мет сатысымен өрлеп, ел-жұртқа 
танымал болатындай дәрежеге де 
жеттік. Бірақ мен осы кездердің 
бірде-бір белесінде ұстазыммен 
байланысымды үзгем жоқ. Бұл 
қарым-қатынас ол кісіден өмірден 
өтіп кеткенше жалғасты. Шиеліге 
жол түсіп барған кезімде ағаймен 
арнайы кездесіп қалып жүрдік. 
Кейде біздің қолымыз босамай 
жатқанын білсе, түскен жеріміз-
ге өзі іздеп келіп тұратын. Салған 
жерден ұстаз бен шәкірт қалпын-
дағы әңгімелеріміз жарасып жүре 
беретін.

Мен осы жылдардың бар-
лығында «бұрынғы ұстаз» деген 
ұғымның болмайтынына иландым. 
Егер ұстаз сол атына лайықты 
адам болса, расында да ол саған 
мәңгілік ұстаз болып қала береді 
екен. Өз басым мұны әлдеқашан 
мойындаған адаммын. Мұны әр-
дайым Досмахан ағаймен кездес-
кен сәттерде айрықша сезініп 
жүретінмін. Онымен әркез шәкірт 
есебінде әңгімелесіп, сырласушы 
едім. Ұстазым да сол бая ғы менің 
балаң күнімдегідей өзінің әр нәр-
сеге байланысты ақыл-кеңес терін 
айтып, тілекшілік ниетін білдіріп 
тұратын. Кейде жолығыса алмай 
қалған кездерінде жұбайыммен 
сөйлесіп, әлденелер жөнінде өз 
ойларын жеткізіп жататын. Со-
ның ішінде, жасыратыны жоқ, ол 
менің өзім туып-өскен Шиелі ау-
данына қызметке келуімді қатты 
қалап жүрді. Әрине, өз шәкіртін 
биіктен көру әр ұстаздың арманы 
ғой. Бірақ барлық уақытта бірдей 
адамның дегені бола бере ме, мұ-
ның ешбір реті келмей қойды. 

Досмахан ағай бізге өзінің 
ешқашан өтірік айтпайтын шын-
шылдығымен, ештеңені бүркеме-
лемейтін турашылдығымен, қайда 
да тәртіпті ту ететін талапшыл-
дығымен үлгі-өнеге болды. Бәрін 
әріден ойлап тұратын тереңдігі 
мен адамның көңілін қалдыруды 
жөн көрмейтін адалдығы қай кезде 
де жаныңды бау рап алатын. Әрбір-
ден соң тал бойына қылау түсір-
мейтін тазалығы мен сымдай тар-
тылған тұлғасы да бізді әрдайым 
сондай болуға шақырып тұрғандай 
болып көрінетін. Қашан көрсең де 
мұнтаздай болып жүретін ағайдың 
жанында салдыр-салақ қалып-
та жүруге кім болса да ұялар еді. 
Сірә, жан-жақты жарасымдылық 
деген осындай-ақ болар.

Досмахан Сұлтанов ұзақ жыл-
дарға созылған ұстаздық қыз-
метінің арқасында 1976 жылы «Қа-
зақ КСР халық ағарту ісінің озық 
қыз меткері» атағын алса, 1982 
жылы «КСРО халық ағарту ісінің 
озық қыз меткері» дәрежесіне қол 
жеткізді. Ал 1978 жылы «Құрмет 
белгісі» орденімен марапатталды. 
Бұдан бөлек, бірнеше медальдар 
және Құрмет грамоталарын алды. 
Біз бұдан ерен еңбектің лайықты 
бағаланғанын байқаймыз. Ендігі 
кезекте жас ұрпаққа сапалы білім, 
саналы тәрбие беруде соңында 
өшпес із қалдырып кеткен мұндай 
кісілердің есімдерін жұрт жадын-
да мәңгі қалдыру кейінгілердің па-
рызы болуы керек деп ойлаймын. 
Мен осы ретте бұл кісі қандай 
нысанның атын берсе де, соған ла-
йықты деп есептеймін. Бұл орайда 
соңғы бірнеше жылдың көлемінде 
бұрынғы «Қызылдиқан», қазір-
гі Тәжібаев ауылының тұрғын-
дары осы елді мекенде жаңадан 
салынған мектеп үйін Досмахан 
Сұлтановтың атымен атау тура-
сында бастама көтеріп жүр екен. 
Меніңше, бір кездері өзі еңбек жо-
лын бастаған, кейін бірнеше жыл 
директоры болған сол білім орда-
сына ағайдың атымен атағаннан 
тек ұтарымыз мол. Бұл ұлағатты 
ұстаздың атын ұлықтаған болып 
қана шықпайды, сонымен қатар 
өскелең ұрпаққа тәлімі көп тірлік 
болмақ. Ұлағатты жанның мұн-
дай құрметтің шеңберіндегі адам 
екеніне бұл ауылда күмән кел-
тіріп отырған ешкім жоқ. Ендеше, 
көптің тілегіне кең өріс берген 
жөн. 

Серік ДҮЙСЕНБАЕВ,
облыстық ардагерлер 

кеңесінің төрағасы.

Өмірі өнегенің 
өрмегіндей

Қазақта «Тау алыстаған сайын биіктей береді» деген қанатты сөз 
бар. Соңғы кездері бұл сөздің астарының таңғы шықтай мөлдіреп, 
тұнып тұрғанына көз жетіп келеді. Бұған бір дәлел, биыл бақилық 
болғанына тура он жыл толып отырған ұлағатты ұстазымыз До-
смахан Сұлтановтың асыл бейнесін әркез еске алған кезде мен оның 
бұрынғыдан да тұлғаланып бара жатқанын жиі байқап жүрмін.

Қалалық атқару комитеті 1925 
жылы 30 мамырында барлық мем-
лекеттік мекемелерге, кооперативтік 
және басқа да ұйымдарға мөр, мөр-
табан, мекеме маңдайшаларындағы 
атауын 1 ай көлемінде «Қызылорда» 
деп өзгертуді міндеттеді. Көп ұза-
май Қазақстанның жаңа астанасы 
Қызылорданы абаттандыру жұмысы 
басталды.

Алғашқыда әуе қатынасы мен 
байланыс жүйесі іске қосылды. 1926 
жылы  маусым айында тұңғыш рет 
Қызылорданың құмды алаңынан ПО 
ұшағы көтеріліп Мәскеу қаласына 
бет алды. Қазақ Республикасының 
астанасы Қызылордадан Мәскеу-
ге әуе жолы ашылды. Екінші үл-
кен оқиға сол жылы тамыз айында 
теміржол клубынан басталды. Осы 
күні қалада тұңғыш рет радио жүйе-
сі іске қосылды. Алғашқы электр 
стансасы 1925 жылы салынып, ке-
лесі жылы пайдалануға берілді. Сол 
жылы 45 орындық қалалық ауруха-
на, жазғы парк пен кинотеатр іске 
қосылып, қаланың ирригациялық 
жүйесі қалпына келтіріліп, ағаш 
егілді.

1925-1926 жылдары Қызылор-
дада өндіріс орындары іске қосыла 
бастады. Кілем тоқитын фабрика, 
макарон және кондитер өнімдерін 
шығаратын «Трудовик» артелі, қа-
лаіргелік ауылшаруашылық ком-
мунасы пайда болды.  Білім беру 
институты, Кеңес-партия мектебі, 
медицина, қаржы, көлік-механика-
лық, геоботаникалық сала маман-
дарын дайындайтын техникумдар 
ашылды. Тұңғыш театр құрылып, 
«Еңбекші қазақ», «Советская степь» 
республикалық басылымдары шыға 
бастады. Осылайша астана атанған 
Ақмешітте жаңа өмір арнасы ашыл-
ды. Екі съездің арасындағы 4 жыл 
Қызылорданың қалыптасу кезеңі 
болды. 

ҚР Президенті архивінде сақ-
талған Қазөлкеком хатшысының 
көмекшісі Михаил Рядниннің мына 
бір естелігі сол жылдардағы жағдай-
дан хабар береді: «Сонымен, ел 
астанасы Қызылорда болды. Халком 
кеңесі мен өлкелік комитеті орна-
ласқан ескі қала аумағына барғанда 
көргеніміз көз қуантпайтын еді. Те-
резесі аулаға қараған жатаған үйлер. 
Айналаның бәрі ұзыннан соғылған 
дуалдар. Көшеден атпен өтсең, шаң 
көтеріледі. Жел көтерілсе болды, 
көзге түртсе көргісіз құм борайды. 
Жаңа астана салу үшін құрылыс-
шылар бригадасы жұмылдырылып, 
материалдар бөлінді. Жаңа үйлер, 
әкімшілік ғимараттар салынды, те-
лефон байланысы пайда болды. 
Респуб ликалық органдар үшін Қы-
зылорда тарлық қылатыны анық, 
бірақ басқа жол жоқ еді...».

Көп ұзамай, Орталық Азия мен 
Қазақстан арасындағы саяси-эконо-
микалық, тарихи ара-жіктің ажы-
рауына байланысты 1927 жылдың 
29 сәуірінде Бүкілодақтық Халық 
Комиссарлар Кеңесі Қазақстан аста-
насын Қызылордадан Алматыға 
көшіру туралы жалпықазақстандық 
VI съезінің шешімін бекітті.  Іле 
Алатауының теріскей бөктерінде, 

көрген көзді тойдырар атырабында 
алманың иісі аңқыған Алмалық атты 
қала болған. XIX ғасырда Алма-
лықтың ежелгі қонысына орыс отар-
шылары Верный атты әскери бекініс 
салды. Ендігі астана – 1921 жылдың 
14-нау рызында Кеңестік Түркістан 
Автономиялық Республикасы атқа-
ру комитетінің шешімімен тарихи 
атын қайтып алған Алматы қаласы. 
Съезд шешімі 1929 жылдың мамыр 
айында ресми түрде іске асырылды. 
Бұл бастамаға сол тұста ашылған 
«Түркістан-Сібір» теміржол желісі 
де ықпал етті.

Сырдан Алматыға көш 1929 
жылдың мамыр айында басталып, 
бір айдың ішінде ел үкіметі толық 
көшірілді. Бірақ, сол тұста Алатау 
баурайындағы қала да астана бо-
луға лайық емес еді. ҚР Президенті 
архивіндегі мына бір құжат осы 
сөзімізге дәлел бола алады. 1934 
жылдың 31 қазанында Қазөлкеком 
хатшысы Л.Мирзоян мен Қазхал-
ком кеңесінің төрағасы О.Исаев 
И.Сталинге елдің тұрғын үй-комму-
налдық шаруа шылығы жайлы хат 
жазды. Онда облыс орталықтары 
секілді астанада да кәріз, су жүй-
есі жоқтығын баян дайды. Жағдайы 
бар қонақүй де тапшы. Театр ұй-
ымдастыру үшін қолайлы ғимарат 
жоқтығын жеткізеді. Партиялық оқу 
орындарын, институттар, түрлі кур-
стар ашатын ғимарат табылмайты-
нын мәлім етті. Сол тұста Алматыда 
небәрі сегіз-ақ автобус қатынаған. 
Жедел-жәрдем көлігі деген атымен 
болмаған.  

Астана болған жетпіс жылға 
жуық уақыт ішінде Алматы еселеп 
өсті. Қазір еліміздегі ірі мегаполис 
тұрғындарының қатары 2 миллион-
нан асады. Онда ондаған оқу орында-
ры, жүздеген мектептер бой көтерді. 
Ең бастысы, Алматы – тәуелсізді-
гіміздің алғашқы бесігі ретінде әр қа-
заққа қымбат қала. Ел азаттығының 
алаң-елең кезеңіне куә болған шаһар 
күн санап көркейіп келеді. 

Ел астанасы мәртебесін Алатау 
баурайындағы Алматыға берген 
Қызылорда да жыл сайын жаңарып, 
жайнап келеді. Шаһардың екі ғасыр-
лық мерейтойына орай Сырдария-
ның сол жағалауынан жаңа қаланың 
іргесі қаланды. Мерейтой аясында 
сол жағалаудағы ең алғашқы ғимарат 
– «Қызылорда қаласының тарихы 
музейі» мен «Рухани жаңғыру» ор-
талығы ашылды. Өткеннен сыр шер-
тетін музей мен орталықтың тарихи 
ғимаратқа қоныстануы, оның сол 
жағалаудағы алғашқы нысан ретінде 
іске қосылуы уақыт шеруіндегі са-
бақтастықтың бір көрінісіндей бол-
ды.

Кезінде дария жағалауындағы 
сән-салтанаты келіскен көркем қа-
лалардың тізбегін жалғастырған Қы-
зылорданың өткені қай дәуір үшін 
де өнеге болып қала бермек. Сыр 
бойына бұрынғы мен бүгінгіні қатар 
сыйғызған жасампаз шаһардың жаңа 
дәуірі енді басталды. 

Төремұрат ӘЛЖАН,
«Қызылорда қаласының тарихы»

 музейінің директоры.

90 жыл бұрын: 
Алматыға 
бет алған көш

Биыл ел астанасының Қызыл
ордадан Алматыға көшкеніне тура 
90 жыл толды. Сыр жағасындағы 
шағын қала астана болған 4 жылда 
айтулы жаңалықтардың ордасына 
айналды. 1925 жылғы 1519 сәуір 
аралығындағы Қазақ кеңестерінің V 
съезіне төрағалық еткен Сұлтанбек 
Қожанұлы күн тәртібіне екі мәселе 

енгізді. Біріншіден, делегаттардың шешімімен ұлтымыздың «қазақ» 
деген шын атауы қайтарылды. Екіншіден, Ақмешіт қаласының аты 
Қызылорда болып өзгертілді. 



Сыр топырағының 
перзенті, Жалағаш 
ауданының қазіргі Ақсу 
ауылында  өмір сүрген,  
бойындағы тылсым 
қасиетімен  есімі ел жа-
дында қалған қадірлі жан 
Беркінбай қалпе туралы 
аңызға бергісіз әңгімелер 
көп айтылады. Жараты-
лысы ерек, тұла-бойында 
беймәлім қасиет тұнған 
тұлға аса мықты емшілік 
қабілетімен де елдің ыстық 
ықыласына, құрметіне  
бөленген жан. 

Беркінбай Бекниязұлы 1909 
жылы аудан іргесіндегі Ақсу 
ауылының «Ақбөгет» деген же
рінде дүниеге келген. Әйгілі Сыр 
бойының саңлақ батыры Сәрке 
батырдың алтыншы ұрпағы. Ел 
аузынан жеткен деректерге зер 
салсақ, Сәрке батырдың өмірге 
келуі де бөлек әңгіме...

Үш жүзге пір болған әйгілі 
Мүсірәлі қожаның Тәуке хан
ның бас әзіреті болып тұрған 
кезінде қара қылды қақ жарған 
әділдігімен бірге, қасиеті ерек 
көріпкелдігімен де есімі елге 
жайылған болатын. Тағдыр
дың түрлі сынағында жүрген 
жан  дарға тәңірден тілеу тілеп, 
олардың ойарман, мұңмұқтаж
дығының орындалуына шын 
ықыласын бөліп, шапағатын 
тигізіп жүретін. Бірде қатар жүр
ген замандасы Өмірқұл да оған 
өзінің жүрегіндегі мұңын жеткі
зе тұрып, «Шүкір, Жаратқанның 
берген перзенттері бар ғой, де
генмен, қол бастайтындай бір 
перзент тілеп жүрген жайым 
бар», – деген екен. Сонда сопы 
әзиз бабамыз қолын жайып:

 – Ал онда тілегіңді бір Алла 
қабыл етсін, көш бастайтын 
Қар қарадай қыз бердім, қол бас
тайтын Сәркедей ұл бердім,–
дейді. Риясыз ықыласпен жасал
ған дұға қабыл болып, көп 
ұза май Өмірқұлдың бәйбішесі 
Қарқарадай туымды қыз, ар
тынша батыр тұлғалы Сәркедей 
ұлды өмірге әкелген екен. Иә, 
расында екеуі де ерекше жігерлі, 
сөзі сыйлы, халқына қадірлі 
адам болады. Олардан тараған 
ұрпақ та тегіне тартып туған ба
тыр, қасиет қонған әулиелігімен 
дараланады. 

Тектінің тұяғы Беркінбай 
атамыз ірі тұлғалы, келбетті, 
жүзі жылы адам болған дейді. 
Шаруаға мықты, жердің бабын 
жете білетін болса керек, қысы
жазы кетпені қолынан түспейді 
екен. Егін салу жұмыстарында 
ол кісінің ерекше күш қайратына 
жұрт таң қалатын көрінеді. Көзін 
көрген кісілердің айтуынша, бір 
күнде бесалты түйеге жүк бо
латын шөпті жусатып орып та
стайды екен. Осындай алапат 
күш иесінің жаны мейірімге 
то лы, айналасына қамқор бо
лып, сырқатқа шалдыққандарды 
кет пенімен ұшықтап, емдейді. 
Ол кісінің бұл әдісі ел арасын
да «кетпен ұшық» деп аталып 
кетеді. Жанып жатқан отқа 
әбден қыпқызыл болып қыз
дырған кетпеннің басын еш қи
налмай жалаң қолымен ұстап, 
іштей дұға жасап, ұшық тайды. 
Қалпенің атына сырт тай қанық 
болған жұрт алысжақыннан 
ағылып келіп жатады екен. 
Әсіресе, ақылесі ауысқан нау
қастарды бұл кісіге көп әкеледі 
деседі. Сегіз өрім қамшысымен 
арқа тұсынан салып жібергенде 
әлгіндей науқас тар әпсәтте 
ақылға келетін көрінеді. 

Бірде Қап тауынан асып ше
шен ағайындар осындай бір аса 
ауыр сырқат қызын алып келеді. 
Аяққолын байлапматап әзер 
алып келген қыз бала қалпенің 
емінен кейін құлантаза айығып 
кетеді. Содан бұл ағайындардың 
қалпеге деген құр меті ар
тып, ұзақ жылдарға жал ғасқан 
сыйластыққа ұласа ды. Қалпе 
атамыз көзінің тірісін де сол 
шешен ағайындар дың ша
қыртуымен Кавказ елінде бір
неше мәрте қонақ болып барып, 
сыйқұрметке бөленіп қайтады. 

Қалпенің көзін көрген қа
рия лардың бірі – Жалағаш 
ауда  нының тұрғыны, атақты 
Мы сық бидің ұрпағы, ауыл ша
руа  шылығы саласының арда
гері, көзі қарақты қаламгер 
Жақ  сылық Адамбаев ағамыз. 
Ол кісінің Беркінбай қалпемен 
ағайындығы да бар. Сондықтан 
қалпе атамыздың ерекше қасие
тін талай рет көзбен көргенін ай
тады. Алайда Кеңес өкіметінің 
қысымынан көп зардап шеккен 
қалпе атамыз діни тақырыпта, 
әулиелік пен емшілік хақында 
ашылып әңгіме айта бермейді 
екен. Бірақ «Бұл күндер де өтеді, 
алдағы уақытта бәрі жақсы бо
лады», – деп сеніммен айтатын 
көрінеді. Қанша қысым көрсе де, 
қабағын шытпай, ашықжарқын, 
көңілді жүреді. Мұның өзі ол 
кісінің ішкі рухының биіктігін 
байқатса керек.

Жақсылық ағамыз сөзін са
бақ тай келе, Жалағаштың топы
ра ғындағы  белгілі адамның бірі 
Жанұлы ақсақалдың әңгімесін 
айтып берді. Айта кетейік, Бек
құлы баласы Жанұлы атамыз да 
Беркінбай қалпенің аталас туы
сы. 

...Сол отызыншы жылдардың 
бас кезі болатын. Елді аштық 
жайлай бастаған тұста жұрт 
Өзбекстан жаққа үдере көшіп 
жатты. Біз де біршама ағайы
нымызбен Тәшкен астық. Әдет
тегідей азықтүлік алмаққа ба
зарға келген едім. Бір мезетте 
жапырлай жиылып тұрған көп 
адамды көріп, солай қарай бұ
рылдым. Жақынырақ келгенде 
тани кеттім, Бекнияз әкеміздің 
ұлы Беркінбай екен. Қолындағы 
салмағы бір пұттай жалпақ тас
ты жоғары лақтырып, біресе 
кеудесімен, біресе қолымен қа
ғып алып, қоршаған жұртты 
қайран қалдырып тұр. Шыным
ды айтсам, «Анау зілдей тас 
абайсызда аяғына түсіп кетсе, 
жағдайы не болмақ?» деген 
ой мазамды алды. Қасына ба
рып, көңілін алаңдатпайын деп 
қайтып кеттім. Үйге келе сала 
көргенбілгенімді әкеме баян

дап бердім. Сонда әкем сәл 
ой лана түсіп: «Ә, Жалаңаяқ 
әулие ден оралған екен ғой. Ол 
ағаңа аруақ қонып жүр. Ештеңе 
қылмайды, осында болса үйге 
бір соғуы керек» деді. Расын
да, арада бірнеше күн өткенде, 
Беркінбай ағамыз үйге келді. 
Жүзі сынық көрінді. Байыбы
на барсақ, сол базарда жүрген 
жерінен қызыл жағалылар ұстап 
әкетіп, темір торға қамап, әбден 
қысым көрсетеді. Бірақ қанша 
құлыптаса да бір ғаламаттың 
кү шімен түрменің темір есігі 
ашы лып кете береді. Сонымен, 
олар мұны көп ұстамай босатып 
жіберген екен.  

Жанұлының әкесі Бекқұлы 
ақсақалдың айтқан сөзі бекер 
емес. Расында, Беркінбай ата
мыз сол жиырма жастан асқан 
шағында Жам тауының үңгі
ріндегі Жалаңаяқ Әздер әу
лиенің басына, одан бері 
Отырар дағы Арыстанбаб әулие, 
Түркістан дағы Қожа Ахмет Яс
сауи баба ларымыздың басына 
зиярат етіп қайтқан екен. Бұл 
жерде ай та кететін бір жайт, 
үш жүзге әйгілі Марал ишан 
бабамыз осы Жалаңаяқ Әздер 
әулиенің шәкірті болған. Марал 
ишан жайлы әңгімелерде ұстазы 
Жа лаң аяқ Әздер оған өзінің көк 
асасын сыйлаған деген сөз бар. 

Жанұлы қарияның әңгімесі
нен тағы бір оқиға, бұл ту
ралы белгілі қаламгер Ахат 
Жа наев тың 2009 жылы «Жала
ғаш жаршысы» газетіне шық
қан «Беркінбай қалпе. Аңыз 
бен ақиқат» атты мақала сынан 
оқыған едік. Ол әңгіме  нің маз
мұны былайша тарқаты лады... 

«Күздің қара суық күндерінің 
бірі болатын. Жалағаштағы 
Оспан ағай есігінің алдына киіз 
үй тіктіріп, үйдің қасына бір 
арбаға жүк боларлық сексеуілді 
жақтырып жатыр екен. Қара
құра адам жиналып қалған. 
Оспан ағамыздан мұның мәнісін 
сұра ғанымда, «Сәл шыда, кере
метті қазір Беркінбай кел гесін 
көресің» деді. Бір уақытта Бер
кінбай ағамыз келіп, әлгі қып
қызыл шоқты жалаңаяқ кешіп, 
зікір салмасы бар ма? Мұны 
көрген жұрт жағасын ұстап, 
кейбіреулері қарауға дәті шы
дамай кетіп қалып жатты. 
Ол ештеңе емес, бір мезетте 
ол жаңағы жалыны маңайын 
шарпыған қыпқызыл шоқтың 
үстіне шалқасынан жатып, 
жалаңаш кеудесіне зіл батпан 
тасты қойғызып, оны қарулы 
жігіттерге келсаппен ұрғызды. 
Әлден соң келсаптың басы 
шыдамай қақ бөлінді. Осыдан 
кейін ол кісінің қасиетіне халық 
шүбәсіз иланған еді. Жұрт сен
бес, бәлкім, бірақ мен де осын
дай кереметті көзіммен көрдім» 
– деген екен Жанұлы атамыз. 

Қалпенің көзін көрген қария

лардың айтуынша, ол кісі жасы 
ұлғайған шағында қыстың қа
қаған суығында жалғыз көй
лекпен жүреді екен. Қардың 
үстін жалаңаяқ кешіп кете береді 
дейді. Көңілінде күмәні бар 
кей адамдардың көзін жеткізу 
үшін қайнап жатқан қазанды 
қолымен араластырғанын да ел 
аңыз ғып айтады. Қалпе атамыз 
бірде жүргелі тұрған пойыздан 
қалып қойыпты. Бірақ қандай 
да бір құдіреттің күшімен бара
тын жеріне сол пойыздан бұрын 
жетіп, қасындағы бірге келе 
жатқан адамдарын күтіп алады. 
Сонда жұрт еріксіз таңғалған 
екен. Бұл әңгімені де ел ішінен 
естіген едік...

Беркінбай қалпе 1977 жылы 
68 жасында өмірден өтеді. Ол 
кісі өмірден өтерінде өзіне 
мық тап «көз тигенін» айтқан 
екен. Бұл туралы Беркінбай 
қалпе мешітінің шырақшысы, 
қалпенің туған күйеу баласы 
Әлім Молдабайұлы айтып берді. 

Жасы егде тартқан кезінде 
қалпенің қасиетін көзбен көріп, 
арнайы хабар түсіруге Алматы
дан бір топ адам келеді. Сонда 
қалпе олардың алдында «кетпен 
ұшығын» жасап, қыпқызыл боп 

отқа қыздырылған кетпеннің 
басын қолымен ұстағанын көр
генде бәрі таңғалған көрінеді. 
Сол адамдардың арасындағы 
көк көзді адамның көзі тиді деп, 
көңіліне алып қалған қалпе содан 
кейін көп ұзамай өмірден өтіпті. 
Қалпенің алты баласы болған 
екен. Бүгінде Сәрсенкүл мен 
Серіккүл Жалағашта тұрады. 
Бірбір әулеттің отын жаққан, 
өсіпөнген отбасы. Сүлеймен, 
Жұмакүл, Елемес, Бисені де об
лыс аумағында тұрады. Олардан 
тараған ұрпақ түрлі салада еңбек 
етіп келеді.

Бүгінде қалпенің басында 
жалпы жұрт зиярат етіп бара
тын арнайы үй бар. Жақсылық 
ағамыздың айтуынша, Жалағаш
тың белгілі азаматы Қожахмет 
Баймаханов ПМК мекемесін 
басқарып тұрған уақытында осы 
жерден үй салдырып, оған бара
тын жолды да жөндеткен екен. 
Кейіннен, 2007 жылы аудан бас
шысы болған Өмірбек Шәменов 
бұл үйді қайта жаңғыртып са
лады. Электр жарығы тарты
лып, айналасы көркейтіпкөгал
данды рылады. Саялы жерге 
келген адамның көңілі көтеріліп, 
бір ерекше жайлылықты сезінеді 
екен. 

– Бұл ағаштардың бәрін өзім 
ектім. Ол кезде жаспыз, көп 
нәрсеге көңіл бөле бермейміз. 
Әйтпесе, әкеміздің өз аузынан 
небір ғажап әңгімелерін тыңдап 
алған болар едік. Бір жағынан, 
Кеңес өкіметінің саясаты бұған 
түбегейлі қарсы болды. Несін 
жасырамыз, бата бергенде қол 
жаюға да қорқатын заман
нан өттік. Қазір соның есесін 
қайтарып, өткенімізді танып
білуге терең мән беріліп отыр. 
Соған шүкір дейміз. Әлі есімде, 
әкеміз үнемі ертеңгі күнге сенім 
артып отыратын, – дейді Әлім 
ағай. 

Беркінбай қалпе өзі тұрған 
үйінің жанына жерленген. Бала
лары ақ кірпіштен  күмбезді ке
сене салған. Кесененің маңдай
шасына қалпенің көзі тірісінде 
қолданған дәрет құманы мен, 
жоғарыда айтып өткеніміздей, 
Түркістан жақтан көтеріп 
әкелген қара тастың сынығы 
қойылған. Құдай қосқан қосағы 
Балажан Мейірманқұлқызы ана
мыз 1987 жылы дүние салды. 
Ол кісінің бейіті де атамыздың 
қасында. Беркінбай қалпенің 
мешіті сол 1977 жылы мәдени 
ескерткіштер тізіміне еніп, мем
лекет қарауына алынған. 

Қасиетті орынға әлі күнге 
дейін зиярат етіп келетін жан дар 
жетерлік. Жергілікті тұрғын дар
дан бөлек, еліміздің әр өңірінен 
келіп, тілек тілейтіндер, сөйтіп 
қалпенің шапағатымен ниетіне 
жеткен адамдар көптеп санала
ды.

Беркінбай қалпе

Ғазиза ӘБІЛДА.

Жылы жүзің жүрегімізде
Отбасы ғана емес, 

ел анасы болған Жолды 
Баймаханқызы ата салтты 
ұстанған қадірлі жан бол
ды. Үлкендердің алдын ке се 
өтпей, әрдайым кішіге қам
қорлық көрсететін. Адал
дықтың үлгісіндей Жолды 
Құдайбергенова 1932 жы лы 
26 сәуірде дүниеге келген. 

2019 жылдың 15 қыр
күйегінде 87 жасында бұл 
фәнимен қош айтысып, 
ақтық сапарына аттанып 
кете барды. Батыр анамыз 
12 ұлқыз өсірген елжұрт 

сыйлаған, жақынжуық құрметтеген мейірімді жан 
еді. Оның бізге берген өмірлік өсиеті адамгершілік 
пен жақсылыққа бағытталған. Балаларының рухани 
байлығы мен танымын дамытып, жандүниесін оятуға 
бар аналық мейірімін дарытты.

Асыл анамыздың ортамыздан кеткеніне бір айдың 
жүзі өтті. Артында қалған ұрпақтары сағынышпен 
еске алып, оқыған дұғамыз қабыл болып, ақ маңдайлы 
анамыздың жаны пейіште болсын деп тілейміз. 

Еркелетіп өсірген анамның, 
Жылы жүзін әрқашан еске аламын! 
Есейіп біраз жасқа келсемдағы, 
Сағыныштан көзіме жас аламын.
Барлық ағайынтуыс, құдажекжат, көршіқолаң, 

жоражолдастарды 2019 жылдың 25 қазанында сағат 
17.00де молдасы, 26 қазан күні сағат 12.00де Әйтеке 
би кенті, Т.Әубәкіров көшесі №93 үйде өтетін қырық 
күндік асына шақырамыз.

Еске алушылар 
Құдайбергеновтер әулеті.Өткен күнде белгі 

жоқ деген осы екен. 
Ор та мызда жар қыл 
дап жүрген ба  лала
рының аяу лы анасы, 
не  мерелерінің сүй ік ті 
әжесі, асыл жар, ардақ
ты бауырымыз Орын
күл Жалмаған бетқызы 
Қа ра құло ва ның өмір ден 
озғанына жыл толып 
отыр.

Ш а ң ы р а ғ ы н ы ң 
шат ты ғына айналған 

бауы рымыз айналасын мейірімшуаққа бөлеп, ба
лаларын алақанына салып әлдилеп, үлкен әулеттің 
отанасы атанды. Ардақтымыздың нұрлы бейнесін, 
жарқын жүзін сағындық. Алланың ісіне амал бар 
ма?! Фәниден өткенін еске алып, құран бағыштап 
отырмыз. Оқылған дұға қабірін нұрландырып, 
орны жаннаттың төрінен бұйырсын дейміз.

Ағайынға айтып ойды орамды,
Көңілін тауып жасайтынсың жоралғы.
Жыл толды арамыздан алыстап,
Сағындырып ағайынтуыс, бауырды.

Сендірдің бұл фәнидің жалғанын,
Мойынсұндық жазуына Алланың.
Тілекші бол, жай бұйырып жаннаттан,
Аман ет деп енді артыңда қалғанын.
Орынкүл Жалмағанбетқызының жыл дық асы 

26 қазан күні сағат 11.00де Қар мақшы ауданы, Дүр 
Оңғар ауылында (өз үйінде) берілетінін барлық 
ағайынтуыс, құдажекжат, тілеулес жандарға ха
барлай отырып, қасиетті құран ішінде болуға ша
қы рамыз.

Еске алушылар: Қарақұловтар әулеті, 
жолдасы және балалары.

Көңілден өшпес нұрлы бейнең

Сағынышпен еске аламыз
Ортамызда жарқылдап 

жүр ген аяулы сіңілім Төле е
ва Гүлнара Маратқызы өт кен 
жыл дың 25 сәуірінде 46 жасқа 
қара ған шағында фәниден 
озған еді. Бұл біздің отбасымыз 
үшін орны толмас қаза болды, 
үзілген өмір қабырғамызды 
қатты қайыстырды. 

Гүлнара, бүгін сенің ту
ған күнің. Туған күніңде ті
лек айтудың орнына құран 
ба ғыш тап отырмыз, жаным. 
Сенің өмірге келуің біздің 
отбасы мызды қуанышқа бөлеп, 

анамның алғашқы немересі болдың. Есіміңді де маған 
ұйқастырып анамның өзі қойды. Қолымыздан келген
ше сені ерке летіп, қуантуға тырыстық. Мектеп бітіріп, 
оқуыңды тәмамдап қызмет атқардың. Өмірдің заңымен 
жарың Нұрадинмен тұрмыс құрып, екі перзентті 
болдың. Балапандарыңның рахатына бөленіп, алаңсыз 
өмір сүретін қуанышты күндерің алда еді ғой. Бірақ 
жүрегіңнің сыр бергенін елемедіңау, бауырым.

Күннің нұрындай сәуле шашқан ақжарқын міне
зіңмен ағайынға, досбауырға сыйлы болдың. Сенің 
келісті келбетіңді, нұрлы жүзіңді, озық ойың мен 
үніңді сағындым. Алланың ісіне амал бар ма?! Оқылған 
құран аяттары қабіріңді нұрландырып, орның пейіштің 
төрінде болғай.

Атаанам менің, бастауы мөлдір бұлақтың,
Сағынып жүрміз, жауабын таппай сұрақтың.
Гүлнара жаным, асығыс өттің жалғаннан,
Фәниден озып, жүректі қанша жылаттың.

Көргенбіз бірге тірліктің жеңілауырын,
Қызықтағанбыз шаттанып думансауығын.
Орныңды қалай толтыра аламын, аяулым,
Есіме түссе езілер жүрек, бауырым.
Жатқан жерің жайлы, жарық болсын, асыл сіңілім. 

Сенің бейнеңді жүрегімізде мәңгі сақтаймыз.

Еске алушы: апасы Гүлсара.

Қазақстан Республикасы Экология, геология және табиғи ресурстар министрлігі 
Орман шаруашылығы және жануарлар дүниесі комитетінің Қызылорда облыстық 

орман шаруашылығы және жануарлар дүниесі аумақтық инспекциясы басшылығының 
азаматтарды жеке мәселелері бойынша қабылдау кестесі

Т.А.Ә. Лауазымы Қабылдау 
күні, уақыты

Орналасқан жері Байланыс 
телефоны

Орақбаев 
Ғалымжан 

Жәдігерұлы

Инспекция 
басшысы

Сәрсенбі, сағат 
16.0018.00

Қызылорда қаласы, 
Нұрсұлтан Назарбаев 

даңғылы 60А 

231966  

Абдразахов 
Исатай 

Өмірзақұлы

Инспекция 
басшысының 
орынбасары

Бейсенбі, сағат 
10.0012.00

Қызылорда қаласы, 
Нұрсұлтан Назарбаев 

даңғылы 60А

238960

Нұрмағамбетов 
Марат 

Жалпақбайұлы

Инспекция 
басшысының 
орынбасары  

Жұма, сағат 
11.0013.00

Қызылорда қаласы, 
Нұрсұлтан Назарбаев 

даңғылы 60А 

235520

Ермағанбетов 
Ғабит

Қудайбергенұлы

Әдеп 
жөніндегі 

уәкіл

Күнде 
9.0017.00

Қызылорда қаласы, 
Нұрсұлтан Назарбаев 

даңғылы 60А 

235608

СЕНІМ ТЕЛЕФОНЫ
ҚР 2015 жылғы 23 қарашадағы №416V «Мемлекеттік қызмет туралы», ҚР 2015 

жылғы 18 қарашадағы №410V «Сыбайлас жемқорлыққа қарсы ісқимыл туралы» 
заңдары, Қазақстан Республикасы Президентiнiң 2015 жылғы 29 желтоқсандағы №153 
Жарлығымен бекiтiлген ҚР «Мемлекеттік қызметшілерінің әдеп кодексі» талаптарының 
бұзылуына жол бермеу мақсатында «Қызылорда облыстық орман шаруашылығы және 
жануарлар дүниесі аумақтық инспекциясы» РММде  231966  «Сенім телефоны» жұмыс 
жасайды.

«Қазгермұнай» БК» ЖШС басқарма басшылары және кә сіподақ ұйымы 
«ҚазМұнайГаз» ҰК» АҚның Мұнай және газ жөніндегі басқарушы директоры

Абат Ақмұқанұлы Нұрсейітовтің
қайтыс болуына байланысты мар  құм ның отбасы мен туғанту ыс тарына қайғыларына 
ортақ тасып, көңіл айтады.

Хабарлама
«ПетроҚазақстан Құмкөл 

Ресорсиз» АҚ 2007 жылғы 9 
қаңтардағы №212ІІІ Қазақстан 
Республикасының Экология 
кодексінің 57бабының та лап
тарына сәйкес (1935) «Қы
зылқия» кеніші МРБ базасын
да жүк көтергіш техникаларға 
арналған гараж құрылысы» 
жұ мыс жобасы жөніндегі құ
жат таманың мемлекеттік эко
логиялық сараптамаға жолдан
ғандығы жайлы хабарлайды. 

Барлық мүдделі азаматтар 
мен қоғамдық бірлестіктерге 
мемлекеттік сараптамадан 
өткізу кезеңінде өздерінің ой
пікірлерін білдіру мүмкіндігі 
беріледі.

Анықтама алу телефоны: 
8 (7242) 29-91-92.

Жоба

Қызылорда облысы 
әкімдігінің кейбір 

қаулыларының күші  
жойылды деп тану 

туралы
«Құқықтық актілер туралы» 

Қазақстан Рес публикасының 2016 
жылғы 6 сәуірдегі Заңының 27ба
бына сәйкес Қызылорда облы сы
ның әкім дігі ҚАУЛЫ ЕТЕДІ:

1. Қызылорда облысы әкім
дігінің кейбір қаулыларының күші 
жойылды деп танылсын:

1) «Орта білім беру ұйым
дарында психо логиялық қызметтің 
жұмыс істеу Қағидаларын бекі
ту туралы» Қызылорда облысы 
әкімдігінің 2015 жылғы 17 нау
рыздағы №878 қаулысы (Нор
мативтікқұқықтық актілерді мем
лекеттік тіркеу тізілімінде 4953 
нөмірімен тіркелген, «Сыр бойы» 
және «Кызылординские вести» 
газеттерінде 2015 жылғы 21 сәуірде 
және Қазақстан Респуб ликасы 
нормативтікқұқықтық актілерінің 
«Әділет» ақпараттыққұқықтық 
жүйесінде 2015 жылғы 5 мамырда 
жарияланған);

2) «Білім беру ұйымының ішкі 
тәртіптемесінің Үлгі қағидаларын 
бекіту туралы» Қызылорда об
лысы әкімдігінің 2015 жылғы 
17 наурыздағы №879 қаулысы 
(Нормативтікқұқықтық актілерді 
мемлекеттік тіркеу тізілімінде 
4954 нөмірімен тіркелген, «Сыр 
бойы» және «Кызылординские 
вес ти» газеттерінде 2015 жылғы 
21 сәуірде және Қазақстан Респу
бликасы нормативтікқұқықтық 
ак тілерінің «Әділет» ақпараттық
құқықтық жүйесінде 2015 жылғы 5 
мамырда жарияланған).

2. Осы қаулы алғашқы рес
ми жарияланған күнiнен бастап 
қолданысқа енгiзiледi.

Қызылорда 
облысының 
әкімі                       Қ.Ысқақов.

«Сыр бойы», 
«Кызылординские вести», 

«Ақмешіт апталығы», 
«Ақмешіт жастары» және 
аудандық басылымдарға 

хабарландыру 
орналастырғыңыз келсе: 
70-00-52  телефон ы 

арқылы байланысуға болады.  
E-maіl: smjarnama@mail.ru

Облыстық Қазақстан халқы 
ассамблеясының ұйымдастыруымен 
«Жаңғырған ауыл» жобасы аясында 
Бесарық ауылдық округіне экскурсия 
болып өтті.  

Оған «Жаңғыру жолы» жастар қозғалы
сының өкілдері мен облыстық ҚХА жа
нындағы қоғамдық келісім кеңесінің 
төр аға лары, белсенді мүшелері және респуб
ли калық, жергілікті БАҚ өкілдері қатысты. 

Экскурсияның мақсаты – Елбасының 
«Жаң ғырған ауыл» жобасы негізінде жас
тарды ауыл тынысымен таныстыра оты
рып, ауыл шаруашылығы мамандығының 
имиджін арттыру. 

Экскурсияға қатысушылардың алғашқы 
қадамы ауылдық округтің мұражайынан бас

тау алды.  Мұражайда сақталған көне экспо
наттарды көріп, олардың пайда болу тари
хынан мәлімет алды. Сонымен бірге, білім 
ошағы мен Мәдениет үйіне тоқтап, «Әжелер» 
ансамблінің өнерін тамашалады. 

Айта кету керек, Бесарық ауылы бүгінде 
гүлденген, әлеуеті зор, ауыл шаруашылығы 
жанданған берекелі жерге айналған. Ауыл
дың қарыштап дамуына «Абай Дәулет» ЖШС 
өз үлесін қосып келеді. Компания кластерлік 
экономика бағытын ұстанып, күріш өндірісі, 
қой, түйе, бал мен бақша шаруашылығын 
дамытқан. Экскурсия аясында облыстық 
ҚХА құрылымдарының мүшелері ырысы 
шалқыған компанияның жұмыстарымен ете
не танысып, алдағы жұмыстарына сәттілік, 
береке тіледі.

Барлыбек БАТЫР.

«Жаңғырған ауыл» жобасы

«Ғалымның хаты өлмейді» демекші, 
облыстық мемлекеттік архивтің қоғамдық
саяси тарихы бойынша филиалы қорында 
«Сыр елінің ғалымдары» қор қоллекциясы 
сақтаулы. 

Ға лымдардың өмір жолын кейінгі 
ұрпаққа жеткізу, ұлттық құндылықтарды 
жоғалтпау мақсатында олардың құжаттарын 
әрі қарай жинақтап, тарихымызға қатысты 
құнды деректерді, қолжазбаларды архив 
қорына толықтыру бойынша филиал басшы
сы Гүлшат Ахметованың басшылығымен ау
қымды жұмыстар жүргізілуде.

Ғалымұстаз, тарихшы, профессор, 
«Қызылорда қаласының Құрметті азаматы», 
өлкетанушы Мәди Құрманұлы Киреевке 
қатысты құжаттарды өлкетанушы жерлесіміз, 
«Бірқазан туған ауыл тарихы», «Қанішер 
Гержодтың қолжазбалары», «Қанішер 
Гержод тың ізімен» атты кітаптардың авто
ры Сағат Жүсіп архив қорына табыстады. 
Алдағы уақытта да ғалымдар жайлы құнды 
деректер архивті толықтыра түспек.

«СБ» ақпарат.

Ғалым жайлы құжаттар архивке табысталды



Елімізде балалар шығармашылығына арналған 
байқау да, бағдарлама да көп. Бірақ, мағынасы мен му-
зыкасы үйлесім тапқан балалар әні аз. Бүлдіршіндердің 
туындыны сүзгіден өткізіп қабылдамайтыны белгілі. 
Олар не ұнайды, соны тыңдайды және есті ме, есер ән бе 
ескерместен қайталап айтып жүреді. Сондықтан, бала-
лар музыкасын дамыту өте маңызды.

Әндерімен 
аялаған баланы

ӨНЕР

Достар, сіз телеграм қо-
сымшасындағы egovkzbot-
тан түрлі анық тамаларды 
алып, сервистерді пайда-
ланып көрдіңіз. Енді дәл 
солай қызметтерді танымал 
facebook және Vk әлеумет-
тік желілері арқылы алуға 
болады. Әзірге ВКонтак-
те жүйесінде 19, Facebook 
арқылы 15 қызмет қол-
жетімді.

• Facebook арқылы қыз-
меттерді алу үшін әлеумет-

тік желінің мессенджерінде «Портал egov.kz» жазуын енгізіп, 
бот сілтемесін басыңыз. Сізге бірден қызметтер мәзірі шығады.

• ВКонтакте әлеуметтік желісіндегі сервисті қолдану үшін 
онда «Портал eGov.kz» аккаунтын тауып, хабарлама жазатын 
жерде диалог терезесін таңдаңыз, қажетті қызметтер мен сер-
вистерді алу үшін сізден ЖСН мен телефон нөмірі сұратылатын 
болады. 

• Әлеуметтік желілердегі мемлекеттік қызмет боттарын 
смартфоннан да, ноутбуктен де бірдей пайдалануға болады.

EGOV БҰРЫШЫ

Салтанат Шайзадаева – ба-
лаларға арнап қырыққа жуық 
ән шығарған кәсіби маман. Қа-
залы ауданындағы Әйтеке би 
кенті әкімі аппаратының №11 
«Балапан» бөбекжай-балабақ-
шасының музыка жетекшісі 
әннің бала ұғымына лайық әрі 
тілге жеңіл болуы үшін барын 
салады.  Әсіресе, «Бала мен ба-
лабақша», «Ертегілер елінде», 
«Қазақстаным» туындыларын 
тілі тәтті, дауысы кәдуілгі кәсі-
би әншілерден кем түспейтін 
балақайлар жиі орындайды. 
Жуырда II  республикалық «Жас 
дарын Art Kazakhstan» балалар 
мен жасөспірімдер арасындағы 

ән-би және өнер байқауын-
да Салтанаттың дайындаған   
шәкірттері І орын иеленді. Төрт-
бес жастағы бүлдіршіндерді 
байқау ға дайындау оңай жұмыс 
емес. Бұл – түрлі музыкалық ас-
паптарды меңгерген, өз ісіне ше-
бер кәсіби маманның бар мейі-
рі мін балаларға арнайтынының 
айғағы. Жуырда Салтанат бала-
ларға ерекше тартуын ұсынбақ. 
Қазір ол өз шығармашылығын 
жандандырып, «Балаларға ән 
базар» атты нотасымен алғашқы 
ән жинағын дайындау үстінде. 

Айнұр ЕШМАХАН,
педагог-ұйымдастырушы.

Өз мамандығыма деген 
сүйіс пеншілігімді бала арманы-
на деген адалдықпен ұштастыра 
отырып, ұстаздық еңбектің та-
лай белестерінен өтіп,  тәжірибе 
жинақтадым.  

Дипломымды қолға алып, 
жастық жалынмен жүрегім 
алып ұшып, ұлағат ұстаханасы-
ның есігін айқара ашып, ұстаз 
деген ардақты жандардың қа-
тарына қосылғаным кеше ғана 
сияқты еді. Алғашқы қадамыма 
ақ батасын беріп, ақ жол тілеген 
ардақты аға, мектебімізде елу 
жыл ұстаздық еткен Ұлы Отан 
соғысының ардагері, Қазақстан 
Республикасы Білім беру ісінің 
үздігі Сардарбек Нұрмағанбетов 
болатын. Ағайдың сол кездегі 
мұғалімдердің іс-тәжірибесінің 
шыңдалуы мен мектептің білім 
сапасын жақсарту жолында жа-
саған еңбектерін ерекше атауға 
болады. Жас маман ретінде Сар-
дарбек ағайдың ақыл-кеңесін 
тыңдап, сұхбаттасып, ұлағатты 
ұстаздан тәжірибе алғанымды 
еңбек жолымдағы бақытты сәт-
терімнің бірі деп есептеймін. 

Тарихы терең Талсуат мек-
тебінің, білім мен ғылым жо-
лындағы нар тұлғалардың қол-
таңбасы қалған қасиетті қара 
шаңырақтың тоқсан жылдық 
мерейтойы қарсаңында өткенге 
көз жіберіп, ой толғамау мүм-
кін емес. Сондықтан бір сәт кері 
шегініп, ауыл қарттарының әң-
гімесі мен сақталған құжаттар 
негізінде мектеп тарихына шолу 
жасамақпын.

Талсуатта туып-өскен талай 
ұрпақтың танымын кеңейтіп, 
білімін шыңдаған алтын ұяның 
іргетасы 1929 жылы қаланып-
ты. «Колос» колхозы тұрғында-
рының басым бөлігі орыс ұлты 
болған. Аштық пен қиындық 
көріп, Ресейден көшіп келген-
діктен осында тұрақтап қалған. 
Сондықтан алғашқыда орыс 
бас тауыш мектебі боп ашылған. 
Оны басқарған Петр  Павлович  
Шкурпело есімді мұғалім 
екен. 1935-1936 жылдары мек-
теп жетіжылдық «Шайкөл» 
орыс-қазақ мектебі болып өзге-
реді. Сол кезде мектепте жүздің 
үстінде оқушы болған.

Жыл сайын оқушылар саны 
көбейе түсіп, мұғалімдер құра-
мы орыс, неміс, татар, кәріс 
ұлты өкілдерімен толыққан. 
Ұлы Отан соғысы басталғанда 
мұғалімдердің көпшілігі Отан 
қорғауға аттанады. Сол уақыт-
та мектепте 350-дей оқушы бар 
екен. Ер мұғалімдердің барлығы 
да соғысқа кетіп, олардың ор-
нын қарт мұғалімдер алмасты-
рады. Мектеп ұжымы көптеген 
қиындыққа қарамастан, бала-

ларға білім беруді жалғастыра 
берді. Бір мезгіл ауыл шаруа-
шылығына да көмектесіп отыр-
ды. Соғыстан аман оралған ұс-
таздар Асқар Елеукенов, Бұрқан 
Бапалақов, Құлмағанбет Қисық-
баев, Жаппар Қуанышбаев қыз-
метіне қайта кірісіп, соғыстан 
кейінгі ауыр жылдары мектеп 
жұмысының өрге басуына көп 
күш салады. Ал, Жалғасбай Ах-
метов, Құмыр Тоқабаев, Кемеш 
Ақдәулетов есімді мұғалімдер 
майданнан оралмаған.   

1945 жылдан бастап мектеп-
те Сардарбек Нұрмағанбетов 
пен Мұсылманбек Мажитов ұс-
таздық етеді.  

1954 жылы көктемде Сыр-
дария өзені тасып, елді мекен-
дерді су басады. Сол кезде мек-
теп үйі де су астында қалыпты. 
Әр жерді паналап, сабақты 
тоқтатпаған мұғалімдер 1957 

жылы өз күштерімен кесектен 
мектеп үйін салып, іске қосады. 
Осы кезде білім алған шәкірт-
терден кейін ғылым докторлары 
мен профессорлардың шығуы 
– мектеп тарихындағы үлкен 
жетістік.  

1989 жылы бастауыштан 
негізгі мектепке ауысып, №178 
орталау мектебі болып кеңей-
тілген. Алғашқы жылдары мек-
тептегі 98 оқушыға 17 мұғалім 
қызмет етіп, мектеп директо-
ры болып Жаңабай Ибрагимов 
тағайындалды.

Мектептің мұнан былайғы 
баянына өзім де куәмін. 1996 
жылы мектеп бұрынғы бала-
лар бақшасының ғимаратына 
көшірілді. 2001 жылдан бастап 
орта мектеп болып қайта  құрыл-
ды. 2007 жылы желтоқсан айы-
ның 29-ы күні жаңа үлгідегі 150 

орындық сәнді ғимараттың есі-
гін аштық.

Жұмыстың жү йелі ұйымдас-
тырылуы, жетіс тіктерге жетуі 
тікелей басшысының педагоги-
калық шеберлігіне қатысты. Со-
нымен қатар оның адам гершілігі 
парасатты, терең білімі де, ине-
мен құдық қазғандай, қиын да 
күрделі оқыту мен тәрбиелеу 
ісінде үлкен рөл атқарады. Мек-

тебіміздің 90 жылдық тарихын-
да шәкірттердің білім нәрімен 
сусындап, өмірден өз орнын та-
буына, дүниенің кетігіне бір кір-
піш боп қалануына ықпал еткен, 
қоғамның белсенді азаматтарын 
тәрбиелеп шығаруда күш-жі-
герін аямаған директорларының 
есімдері тарихымыздың төрінен 
орын алды.

Олар: Петр Павлович Шкур-
пело (1929-1936), Жармағанбет 
Есмамбетов  (1936-1942), Әбілда 
Бәйімбетов (1942-1945), Бұрқан 
Бапалақов (1945-1950), Бабаш 
Жөкенов (1951-1956), Сардар-
бек Нұрмағамбетов (1957-1989). 
Қиын-қыстау замандарда нар 
жүгін көтеріп, білім белесін 
бағындыра білген аяулы ұстаз-
дардың еңбегі ел есінде, шәкірт 
жүрегінде мәңгі сақталады. 
Ке йінгі жылдардағы басшы 

болған  Ж.Ибрагимов,  Б.Биятов, 
 А.Жәлиев, Қ.Изатуллаев, Ә.Ер-
сұлтанов, Л.Балатай, Г.Байма-
нова  мектебіміздің өсіп-өр-
кендеуінде өзіндік қолтаңба 
қалдырды. Ал, Райхан Сәуле-
бекова 2017 жылдың желтоқсан 
айынан мектеп директоры қыз-
метін атқарып келеді.      

Берікбек Биятов 1993-2004 
жылдары мектеп директоры бо-

лып қызмет атқарды. Мұғалім-
дердің тәжірибесін насихаттау 
мақсатында 2000 жылы респуб-
ликалық семинар, 2001 жылы 
облыстық семинар өтті. Мек-
тептің жұмысы Шымкент қа-
ласында өткен республикалық 
семинарда насихатталды. 2003 
жылы Алматыдағы ғылыми-пе-
дагогикалық кадрлар біліктілі-
гін арттыратын республикалық 
институттан шыққан «Махамбет 
– тәуелсіздік туын алғаш көтер-
ген дауылпаз ақын» атты жи-
наққа менің тақырыпқа сәйкес 
сабақ жоспарым енгізілді. 2003 
жылы тағы да облыстық кадрлар 
біліктілігін арттыру және ақпа-
раттық технологиялар инсти-
тутынан «Ізденіс сәулесі» атты 
жеке іс-тәжірибелер жинағым, 
мұғалімдерге арналған көмекші 
құралым жарық көрді. Осын-

дай жетістіктердің нәтижесінде 
қалалық білім бөлімінің 2003 
жылғы қорытындысы бо йынша 
«Шығармашыл мектеп» номина-
циясын жеңіп алдық.    

Есте қалатын жетістіктеріміз-
ге жас та болса өз үлесін қосып 
үлгерген, мезгілсіз бұл дүниеден 
өтіп кеткен ұстаз, мектеп  ди-
ректорының бейінді оқыту ісі 
жөніндегі орынбасары Гүлна-
ра Есжанованың жарқын бей-
несі әріптестерінің есінде мәңгі 
сақталады. Ол әртүрлі  маман-
дық  таңдау кештерін ұйымдас-
тыру арқылы бітірушілердің  
ҰБТ-да  пәнді  дұрыс  таңдап,  
өзінің  бейіміне  қарай  маман-
дыққа қол созуына  бағыт  беріп  
отырды.  2008-2009 оқу жылында 
бірнеше шәкіртіміз  мемлекеттік 
білім гранты иегері атанды. 2010 
жылы қалалық «Абай оқулары» 
байқауынан 10-сынып оқушысы 
Гүлбақыт Шаймерден 1-орынды 
иеленді,  2011 жылы осы оқушы-
мыз Махамбет Өтемісұлының 
80 өлеңін түгел жаттап, қалалық, 
облыстық «Махамбет оқулары» 
байқауының жеңімпазы атанды.  

Ауыз толтырып айтатын 
жетістігіміз көп. Бұл – кешегі 
тарих. Бүгінгі күнге бет бұр-
сақ, ұжымның ауызбірлігі мен 
ұйымшылдығының арқасында 
қаншама жұмыстар атқарылға-
нын көруге болады. Тараз қа-
ласында өткен республикалық 
«Үздік ғылыми жоба-2018» 
байқауына қатысқан бірнеше 
оқушы ғылыми жобасын қорғап, 
жүлделі орынмен оралды.

Оқушылардың оқу үрдісін-
дегі танымдық қызығушылығын 
арттыру – оқытудың негізгі 
мәселесі. Өткен жылы  мектеп 
директоры Райхан Сәулебекова-
ның бастамасымен жалпы ауыл 
тарихын, мектеп өмірін баян-
дайтын «Дария  жағасындағы 
жаңарған ауыл» атты кітап жа-
рық көрді. Оны ардагер ұстазда-
рымыз дайындап шықты. «Тал-
суатым – құтты мекенім» деп 
аталатын мектеп мұражайының 
ашылу салтанаты болды.

Биыл мектеп жанынан «Жас 
өркен» атты жылыжай ашылып, 
мектеп асханасы көкөніспен 
қамтамасыз етіле бастады. Бұл 
жұмыстар шағын мектебіміз 
үшін маңызы зор оқиғалар 
еді. Сонымен қатар, өткен оқу 
жылында ҰБТ-ға қатысқан 
шәкірттеріміз жоғары балл жи-
нап, Қазақстанның үздік жоғары 
оқу орындарының мемлекеттік 
білім гранты иегерлері атанды.

Мектептің әрбір жетістігі 
– мұғалімдер еңбегінің жемісі. 
Ұстаздарға шығармашылық та-
быс тілеймін. Тарихы терең, 
тамырын кеңге жайған Талсуат 
мектебінің 90 жылдық мерей-
тойы құтты болсын!

 
Айнұр ШАЯНБЕКОВА,

№178 орта мектептің 
мұғалімі.

Қызылорда қаласы.

Талсуаттағы тағылым ордасы
Қызылорда қаласының әкімшілік аумағындағы Талсуат 

елді мекенінде орналасқан №178 орта мектепті білмейтін-
дер кемде кем. Мен алғаш ұстаздық еңбек жолымды осынау 
киелі шаңырақтан бастаған едім. Содан бері 26 жыл бойы 
осы мектепте еңбек етіп келемін.

Простатит, аденома, зәр шығарудың бұзылуы, эректильді 
бұзылыстар... БІР-БІРІМЕН БАЙЛАНЫСЫ НЕДЕ?
Ер адам ағзасының құрылымы бойынша көп-
теген еркектер ертелі ме, кеш пе созылмалы 
простатитпен немесе простата аденомасымен 
ауырады. Бұл екі дерт әртүрлі себептерден 
пайда болады, бірақ екеуі де ағзада бір-бірі-
не ұқсас белгілерді береді, ол зәр шығарудың 
бұзылуы, жайсыздық және әртүрлі ауырт-
пашылық және де жыныстық қызметтің бұ-
зылуы.
Оның қандай себептен болатынын талқыласақ.
Созылмалы простатит  кіші жамбас аймағын-
дағы тоқырау құбылыстары әсерінен кез-кел-
ген жаста пайда болуы мүмкін, оған аз қозғал-
малы өмір салты, салқындатып алу, зиянды 
әдеттер  және т.б. себеп болады. Қабынған 
простата безі көлемін арттырып, уретралды 
және ұрық жолдарын қысады осының нәтиже-
сінде зәр шығару бұзылып, ауру сезімдері, эрек-
тильді өзгерістер пайда болады.
Простата аденомасы, бұл дерт көбінесе 50 
жастан асқан еркектерде кездеседі.
Қуық асты безінің қатерсіз ісігі гормоналды 
фонның бұзылуынан және тестостерон (негізі 
еркектік гормон) гормоны бөлінуінің азаюынан 
түзіледі.

Мұнда да ісінген қуық асты безі простатит-
тегі сияқты уретралды және ұрық жолдарын 
жабады, осыдан зәр шығарудағы бұзылыс пен  
әртүрлі ауру белгілері пайда болады. Ал тесто-
стеронның төмен деңгейі, еркектік қабілет-
тілікті нашарлатады.
Өз кезегінде, егер зәр шығару бұзылса, қалдық 
зәр - зәр шығару жүйесіндегі басқа органдарда 
жаңадан қабыну процестерін туындатады.
Көбінесе егде жастағы еркектерде, простатит 
және простата аденомасы  симптомдары ұқсас 
немесе симптомсыз бірдей жүреді,  көпшілік бұл 
екі дертті  біреу деп қабылдап, өз жағдайының 
қауіптілігін түсінбейді. Дертпен әлсіреген ор-
гандарда бос радикалдар саны артып, ол қатер-
лі ісікке дейін апаруы мүмкін.
Ұлыбританиялық ғалымдар тарапынан жа-
салған коллоидтық ерітінді «Мастер Мен»  
американдық коллоидты AD “Medicine Limited” 
зауытында шығарылады. «Мастер Мен»   қуық 

асты безі мен зәр шығару жүйесінің жұмысын 
кешенді түрде қалыпқа келтіреді.
Препарат қуық асты безіндегі, несеп қалтағы 
және уретралды каналдағы қабынуды басады.
Зәр шығаруды дұрыстайды, несеп қалтаның 
икемділігін арттырады, сондай-ақ гормоналды 
фонды дұрыстайды, еркектік гормондардың 
бөлінуі қалыпқа келгенде, эрекция жақсарып 
және де аденоманың өсуі тежеледі.
«Мастер Мен»  европалық стандарт GMP та-
рапынан расталған, отандық және халықара-
лық сертификаттандырылған және әлемнің ең 
үздік мамандарымен ұсынылған.
Негізгі әсер етуші заттар: препарат құрамына 
химиялық құрауыштар кірмейді.
Мөлшері және қолдану тәсілі: қабылдау 
ұзақтығы 3 аптадан бастап.
Қарсы көрсетілімдері: жеке құрауыштарының 
сәйкес келмеуі, ұйқысыздық, жүйкелік қозудың 
артуы.

Назар аударыңыз, 
тиімді науқан 
жүруде!

«Мастер Мен»-нің 
2 қорабына тапсырыс 
бергенде -20 % жеңілдік, 
ал 4 қорабына 
-40 % жеңілдік жүруде.

Науқан бойынша тауарлар 
саны шектеулі.
Қазақстанның кез келген 
нүктесіне жеткізу бір күн 
ішінде.

«Мастер Мен»  жөніндегі толығрақ ақпаратты алу мен тапсырыс беру үшін 8 (727) 345 11 11 
(көп арналы) телефон нөмірінен немесе master-man.kz  сайтынан ала аласыз.

